
Статья 1. Закъоны нысан
Ацы закъоны нысан у кредиторты домæнты коллективон ифтонгкæнынад реабилитацийы æххæст кæнгæйæ, фæлæ реабилитаци æххæст кæныны æнæамалдзинады цауы та – æнæхъомысады массæйы реализацийæ  райсгæ суммæты дих кæнгæйæ.

Статья 2. Æнæхъомысады процессы принциптæ  
Æнæхъомысады процессы принциптæ сты:

а) æнæхъомыс хæсджыны архайды æмæ æнæхъомыс массæйы раст разамынд дæттын;

б) æнæхъомыс хæсджыны финансон зындзинæдтæ тагъд æмæ фæд-фæдыл аскъуыддзаг кæнын;

в) æнæхъомысады кондады процессы æргомдзинад æмæ прогнозгæнæндзинад;

г) æнæхъомысады массæйы æмæ бизнесы аргълæвæрды гæнæнмæ гæсгæ бахъахъхъæнын æмæ фылдæр кæнын;

д) æнæхъомыс хæсджыны реабилитацийы æнцонвадат кæнын;

е) æмхуызон барты уæвæг кредиторты тыххæй æмбар ахаст.

Статья 3. Терминты æмбарынад  
Ацы закъоны нысæнттæн ам цы терминтæй пайдагонд цæуы, уыдонæн ис ахæм нысаниуæг:

а) æнæбæлвырдгонд домæн – домæн, кæцы нæу бæлвырдгонд æмæ йæм хауы æрцæугæ зианы компенсаци кæнæ æмбæлон бадзырды хæлд кæнæ æнæххæст кæнын кæнæ æндæр домæн, кæцы фæзыны æмбæстагон æмахастытæй;

б) дзырдгонд домæн – домæн, кæцыйы равзæрд баст у фидæны æмæ æбæрæг цауыл æмæ кæцымæ хауынц æндæр æмæ æндæр хæстæ, се хсæн, æртыккаг гоймаджы пайдайæн лæвæрд гарантиимæ баст хæс, кæцы баст у сæйраг хæсы æххæст кæнынимæ;

в) æнафоны (фидæны) домæн – домæн, кæцыйы æххæст кæныны æмгъуыд дæр тæрхондоны рдыгæй æнæхъомысады тыххæй курдиаты райстыл банымады моментæн нæма æрлæууыд;  
г) ног кредиторон домæн – домæн, кæцы тæрхондоны рдыгæй æнæхъомысады тыххæй курдиат райсгæйыл банымады æмæ реабилитацийы кæнæ банкроты режимы байгом кæныны фæдыл тæрхоны рахасты фæстæ фæзынд;  

д) цæугæ регулярон хæстæ — хæсджыны сæйраг архайды фæдыл арæзт фæллойадон, арендæйы, лæггады кæнæ æндæр бадзырдты фæстиуæгæн цы хæстæ æвзæры, уыдон, кæцытæ хъуамæ æххæстгонд цæуой регуляронæй;

е) уагдæттæг - реабилитацийы уагдæттæг кæнæ/та банкроты уагдæттæг;

ж) цæстдарæг – регуляцигонд бадзырды æххæст кæныныл цæст дарынæн нысангонд гоймаг; хæсджыны реабилитацийы процессы куыстуаты разамынддæттæг органты архайдмæ цæст дарынæн снысангонд гоймаг;

з) ифтонггонд кредитор – кредитор, кæцыйы домæн Гуырдзыстоны æмбæстагон Кодексæй сфидаргонд фæткæй  æххæстгонд цæуы ипотекæйæ кæнæ цъындыйæ;

и) конверси – ацы закъонæй сфидаргонд фæткæй реабилитацион режимæй банкроты режиммæ кæнæ банкроты режимæй реабилитацион режиммæ рахизын, цы рæстæджы дæр иудадзыгæй процесс дарддæр кæны æнæкъуылымпыйæ ног режимæй сфидаргонд фæтктæм гæсгæ;

к) сæйраг интересты центр – бынат, цыран хæсджын иудадзыгæй йæхи интерестæм гæсгæ архайд æххæст кæны æмæ йæ æртыккаг гоймаг ахæм хуызы æнкъары;
къ) хæсджын – ацы закъоны 4-æм статьяйы фыццаг пункты нысангонд субъект;

л) кондады процессимæ баст хæрдзтæ – уагдæттæгы/цæстдарæджы хæрдзтæ, кæцытæм хауынц пос​тæйæ фыстæг æрвитыны, ацы закъонæй нысангонд фæткмæ гæсгæ кредиторты æмбырд æрсидты æмæ ауадзыны хæрдзтæ, экспертон экспертизæ ауадзынæн техникон æххуыс, хъуыд​да​джы æрмæг æмæ æндæр документацийы къопитæ аразын, афтæ ма процессимæ баст æндæр æнæмæнгхъæуæг хæрдзтæ;

м) экономикон интерес - мулкы аргъ кæнæ уый пайдакæнынад æнæхъомыс массæйæн;

н) æнæхъомыс массæ – хæсджыны ацы закъоны 59-æм статьяйæ бæрæггонд мулк;

о) æнæхъомысады массæйы ныхмæ арæзт дау – æнæхъомысады массæйæ мулкы рахицæн кæныны кæнæ æнæхъомысады мулкæй суммæйы бахæс кæныны тыххæй дау, кæцы æнæхъомысады хъуыддаджы процессы райдайæны размæ уæвæг кредиторты домæнты æххæст кæнынимæ баст у;

п) ликвидон актив – æхца кæнæ æндæр актив, кæцы гæнæн ис реализацигонд æрцæуа кæнæн ис цыбыр рæстæгмæ; 
р) банкроты минимум - æхцайы кæнæ æндæр активы гуырахст, кæцыйы райсдзæн кредитор  хæсджыны банкроты режимыбайгом кæныны цауы;

с) хæсджынимæ баст гоймаг:

с.a) хæсджыны къухдариуæгадыл кæнæ/та минæварадыл барлæвæрд гоймаг, уый уагдæттæг, цæст​дарæг органы уæнг; 

с.б) хæсджыны хайы хицау партнер, хайадисæг, уæнг, акционер, кæцымæ комкоммæ кæнæ æнæ​комкоммæ хауы хæсджыны хайы æппынкъаддæр 5 проценты;

с.в) ацы статьяйы «с.a» кæнæ «с.б» дæлпункты нысангонд гоймаджы хæстæг кæнæ æндæр гоймаг, кæцыйæн ацы статьяйы «с.a» кæнæ «с.б» дæлпункты нысангонд гоймагимæ иумæ дæргъвæтин рæстæгмæ ис бинонты хæдзарад;

с.г) гоймæгтæ, кæцытæ хæсджынимæ иумæ комкоммæ кæнæ æнæкомкоммæ хайад исынц куыст​уаты, кæд уыдон хай æдæппæтæй у иуылкъаддæр 20 проценты кæнæ уыдон æндæр хуызы иумæйагæй контроль кæнынц ацы куыстуаты;

с.д) гоймаг, кæцыйы интерестæм гæсгæ хæсджын комкоммæ кæнæ æнæкомкоммæ хицау у кæнæ æндæр хуызы контроль кæны;

с.е) æмбалад, кæцыйы хайад исы хæсджын;

с.ж) æндæр гоймаг, кæцыйæн ис сæрмагонд ахастытæ хæсджынимæ, кæцытæ æндæвдад æадисынц уыцы гоймаджы кæнæ уый рдыгæй æвдыст гоймаджы рдыгæй хæсджыны тыххæй сæххæстгонд архайдыл;

т) хæстæг – Гуырдзыстоны æмбæстагон процессуалон Кодексы 31-аг статьяйы 2 хайæ нысангонд гоймаг;

тъ) хайы æнæкомкоммæ хицаудзинад – хайы хицаудзинад гоймаджы хæстæджы рдыгæй кæнæ уы​цы юридикон гоймаджы рдыгæй, кæцыйы хайы æппынкъаддæр 20 проценты хицау у кæнæ кæцыйы æндæр хуызы контроль кæны ацы гоймаг;

у) контроль – цæстдарæг советы уæнгдзинад, къухдариуæгадыл кæнæ/та минæварадыл барлæ​вæрды уæвæг, гоймаджы нысангонд бæрнон бынатыл снысан кæнын комкоммæ кæнæ æнæ​комкоммæ бар, хъæлæс кæныны бары уæвæг хайы, акциты кæнæ пайы иумæйаг нымæцæй æппын​къаддæр 20 проценты хицаудзинад;

ф) мораторий – ацы закъонæй нысангонд иу кæнæ иуæй фылдæр мадзал, кæцы (кæцытæ) нысанæн æвæры хъуыддаджы процессы рæстæджы æнæхъомысады массæйы хъахъхъæныны æмæ ацы закъоны нысан сæххæст кæнынæн хъыгдарæг факторты нейтрализаци кæнын;

х) тыхисты ныхмæлæууæг фарс – гоймаг, кæцы хæсджын у ацы закъоны VIII сæрмæ гæсгæ хæсджынæн раздаха уый, кæцы уый райста тыхæй истгонд архайды фæстиуæгæн;

хъ) специалон режимы статусы уæвæг хæсджын – хæсджын, кæцыйы архайды æрлæууын/æрурæд стыр зиан æрхæсдзæн паддзахадон интерестæн кæнæ/та æхсæнадон интерестæн æмæ кæцыйы ахæм хæсджыныл нымайы тæрхондон;

ц) преференцион домæнтæ – суммæтæ, кæцытæ фидын хъæуы, цалынмæ тæрхондон нæ банымадта æнæхъомысады курдиат, 3 мæйы мызды æмæ улæфты хæрдзты (хæсджыны директорты æмæ цæстдарæг советы уæнгты мызд æмæ улæфты хæрдзты йеддæмæ, афтæ ма сæ бинонты уæнгты мызды æмæ улæфты хæрдзты йеддæмæ) фидинаг суммæтæ, куыстуатон травмæйы тыххæй фидинаг суммæтæ (алкæцы кредиторæн – иуылфылдæр  1 000 ларийы бæрцæй);

цъ) преференцион фиддонты домæнтæ – тæрхондоны рдыгæй æнæхъомысады тыххæй курдиаты райсгæйыл банымады размæ фæстаг 3 азы æмбæлон фиддонон периодыл фæзынгæ Гуырдзыстоны фиддонты Кодексæй нысангонд æнæкомкоммæ фиддонты суммæтæ;  
ч) æнæпривилегион домæн – кредиторы домæн, кæцыйы æххæст кæныныл æнæпривилегион æгъдауæй развæлгъау баныхас кодтой хæсджын æмæ кредитор.

Статья 4. Закъоны архайды сферæ 
1. Ацы закъон бæстон кæны ахæм субъектты æнæхъомысады фарстæйы:

а) «Амалиуæгдарты тыххæй» Гуырдзыстоны закъонмæ гæсгæ бындурæвæрд амалиуæгон субъект, индивидуалон амалиуæгдары йеддæмæ;

б) Гуырдзыстоны æмбæстагон Кодексæй нысангонд æнæамалиуæгон (æнæкоммерцион) юридикон гоймаг, æнæрегистрацигонд цæдис (ассоциаци), иумæйаг архайд (æмбалад), «Аргъджын гæххæт​тытæм раивыны тыххæй» Гуырдзыстоны закъонмæ гæсгæ арæзт секюритизацийы фонд æмæ секюритизацийы специалон нысанон иуæджы (секюритизацийы фонды кæнæ секюритизацийы компанийы) хайад, авторизацигонд секюритизацийы фонды æмæ авторизацигонд секюритизацийы специалон нысанон иуæджы хайæдты йеддæмæ;

в) юридикон гоймаг æмæ æндæр формирдзинад, кæцы арæзт æрцыд фæсарæйнаг бæстæйы закъон​дæттынадмæ гæсгæ (юридикон гоймаджы статус уымæн ис æви нæ, уымæ æнæкæсгæйæ), кæцы æххæст кæны экономикон архайд æмæ кæцыйы сæйраг интересты центр ис Гуырдзыстоны.

2. Ацы закъоны архайд нæ хауы:

а) физикон гоймаджы æнæхъомысадмæ;

б) æхсæнадон барады юридикон гоймаджы æнæхъомысадмæ;

в) коммерцион банкмæ, æнæбанкон депозитарон уагдонмæ, фæдзæхстон компанимæ, пенсион компанимæ æмæ Гуырдзыстоны закъондæттынадæй нысангонд æндæр субъекттæм, кæцыты æнæхъомысады фарстæйы специалон закъондæттынад бæстон кæны.

3. «Финансон цъындыйы, æмæрæвæрды æмæ деривативты тыххæй» Гуырдзыстоны закъонæй ны​сангонд æмæрæвæрыны бадзырды кæнæ финансон цъындыйы хайадисæг гоймаджы ныхмæ æнæ​хъомысады кондады процесс уагъд цæуы ацы закъоны æмæ «Финансон цъындыйы, æмæрæвæрды æмæ деривативты тыххæй» Гуырдзыстоны закъоны специалон уагæвæрдтæм гæсгæйæ.

4. «Аргъджын гæххæттытæм раивыны тыххæй» Гуырдзыстоны закъонæй бæрæггонд инициаторы, æппæты фыццаг кредиторы, æнæавторизацигонд секюритизацийы специалон нысанон иуæджы æмæ уый хайады тыххæй æнæхъомысады хъуыддаджы процесс æххæст цæуы уыцы закъоны 18-æм, 20-æм æмæ 22-аг статьятæй сфидаргонд специалон уагæвæрдтæм гæсгæйæ. 
Гуырдзыстоны 2023 азы 28 июны закъон №3348 – веб-фарс, 19.07.2023аз.
Гуырдзыстоны 2023 азы 15 декабры закъон №3931 – веб-фарс, 27.12.2023аз.
Статья 5. Кредиторты домæнтæ 
1. Кредиторы домæн у хæс кæнæ хæс æххæст кæныны домæн, кæцыйы гæнæн ис равдисын æхцайы фæрæзтæй, кæцыйы æххæст кæныны хæс кæнæ йæ æххæст кæныны тыххæй бæрндзинад хæссы хæсджын æнæхъомысады тыххæй курдиаты райстыл расидыны рæстæджы æмæ кæцы, æнæ исты арæнæвæрдæй, æххæст кæны æмбæлон домæнтæ, æнæбæлвырд домæнтæ, дзырдон домæнтæ æмæ фидæнон домæнтæ.

2. Кредиторæн бар ис, æнæхъомысады тыххæй курдиаты райсты хъусынгæнинаджы райсынæй 30 боны æмгъуыдмæ, фехъусын кæна уагдæттæгæн/реабилитацийы цæстдарæгæн (кæд ис, уæд) æмæ йын бавдиса кредиторы домæн, кæд уый хицæн кæны хæсджыны нымад домæны бæрцæй. Ацы æмгъуыд гæнæн ис сног уа Гуырдзыстоны æмбæстагон процессуалон Кодексы 65-æм статьямæ гæсгæ. Ацы æмгъуыды фæуды фæстæ кæцыфæнды домæн дæр бавдыст цæудзæн фæстиуæгыл.

3. Кредиторæн, кæцыйæн ацы закъонмæ гæсгæ нæ фехъусын кодтой, ис бар бавдисын домæн æнæ​хъомысады тыххæй хъусынгæнинагæй 30 боны æмгъуыдмæ, фæлæ æнæхъомысады тыххæй курдиаты райстыл расидыны датæйæ æмæ реабилитацийы кæнæ банкы режимы байгом кæныны тыххæй уынаффæйы рауагъды датæйæ иуылæрæгмæ 1 азмæ, уыцы цауы йеддæмæ, кæд аивгъ​уыдта Гуырдзыстоны æмбæстагон Кодексæй нысангонд домæны æмгъуыд.

4. Уагдæттæгæн/реабилитацийы цæстдарæгæн бар ис, æрдома уæлæмхас информаци æмæ бæлвырдгæнæнтæ кредиторæй, цæмæй сбæлвырд кæна домæны бæрц æмæ бæлвырддзинад.

5. Ацы статьяйы 2-аг æмæ 3-аг пункттæй нысангонд æмгъуыды фæуды фæстæ нæй гæнæн домæн бавдисын кæнæ фæфылдæр кæнын. уагдæттæг/реабилитацийы цæстдарæг нысангонд домæны кредиторты реестрмæ бахæсдзæн иуылфылдæр уыцы нымæцæй, кæцы нæу фылдæр, хæсджын цы суммæ банымадта уымæй æмæ дайуаг нæу.

6. Æхсæнадон барады юридикон гоймаг – Гуырдзыстоны пенсион фонд (дарддæр – пенсион фонд) ацы закъоны нысæнттæн нæу кредитор. «Æмбырдгæнæн пенсийы тыххæй» Гуырдзыстоны закъо​нæй бæрæггонд хайадисæджы пенсион активтæм гæсгæ, кредитор/кредитортæ у/сты æмбæлон хайадисæг кæнæ хайадисæджы фæдон/фæдонтæ. Ацы закъонмæ гæсгæ реабилитацийы уагдæттæг кæнæ/та банкроты уагдæттæджы курдиаты цауы, Гуырдзыстоны пенсион фонд хæсджын у нысангонд гоймагæн/гоймæгтæн ратта информаци, кæцы ис электрон системæйы пен​си​он фид​донты тыххæй, кæцытæ æмбæлон куыстдæттæг æххæст кæны, афтæ-ма Гуырдзыстоны финансты министрады уагдæттæг сферæйы уæвæг æхсæнадон барады юридикон гоймагæй – æфтиæгты куыстуатæй райсгæ бæрæггæнæнтимæ абаргæйы фæстиуæгæн райсгæ информаци «Æмбырдгæнæн пенсийы тыххæй» Гуырдзыстоны закъонмæ гæсгæ. 
Гуырдзыстоны 2023 азы 1 ноябры закъон №3607 – веб-фарс, 20.11.2023аз.
Гуырдзыстоны 2024 азы 27 июны закъон №4315 – веб-фарс, 12.07.2024аз.
Статья 6. Æнæхъомысады тыххæй процессы райдайæны бындур  
1. Æнæхъомысады тыххæй процессы райдайыны бындур у хæсджыны æнæхъомысад кæнæ æнх​ъæлмæкæсинаг æнæхъомысад. Æнæхъомысады тыххæй процесс райдайдзæн тæрхондонмæ æнæ​хъомысады тыххæй курдиат бадæтгæйæ, реабилитацийы кæнæ банкроты режим байгом кæныны курдиатимæ.

2. Æнæхъомысады хъуыддаджы процес гæнæн ис æмæ райдайа:  
а) реабилитацийы режимæй;

б) банкроты режимæй.

3. Æнæхъомысады тыххæй хъуыддаг райдайын нысан кæны ацы закъонæй нысангонд субъектты уыцы закъонæй сфидаргонд уагæвæрдмæ æркæныны æмбæлон бындур куы фæзына.

Статья 7. Æнæхъомысады æмбарынад æмæ æнæхъомысады презумпци  
1. Хæсджын æнæхъомыс у, кæд уымæн йæ бон нæу йæ хæстæ æххæст кæнын, куыд æмбæлы, афтæ.

2. Æнхъæлмæкæсинаг æнæхъомысад ис, кæд уæвы æмбæлон бындур æнхъæлцæн, цæмæй хæсджын кæй суыдзæн æнæхъомысон.

3. Тæрхондонмæ æнæбондзинады тыххæй курдиат бадæттыны тыххæй хæсджын нымад цæуы æнæхъомысыл, кæд уæвы иуæй-иу ахæм уавæртæй сæ иу:

а) хæсджыны иумæйаг хæстæ, уыимæ фидæны æмæ æнæмæнгхъæуæг хæстæ, фылдæр сты иу​мæйаг активтæй, кæд æмæ нæй стыр æнхъæлц, цæмæй хæсджынæн йæ бон уыдзæн дарддæр кæнын куыд æнæфæцудгæ куыстуат, æмæ аиуварс кæндзæн хæстæ фылдæр активтыл. Æнæ​хъомысады уæвынад сбæрæг кæныны нысанæн хæсджыны хæстæм хауы фидæны æмæ æнæмæнг​хъæуæг хæстæ, хæсджынæн партнеры рдыгæй лæвæрд кредитты йеддæмæ;

б) гæнæн ис, цæмæй хæсджынæн йæ бон нæ бауыдзæн йæ æмбæлон хæстæ бафидын æввахс 30 боны æмгъуыдмæ, уымæн æмæ йæ æмбæлон хæсты суммæ йæ иумæйаг ликвидон активты суммæйæ фылдæр у æппынкъаддæр 20 проценты (ликвидондзинады дефицит), æрмæстдæр ахæм цауты, кæцыты ис стыр æнхъæлц, цæмæй хæсджынæн йæ бон уыдзæн ликвидондзинад аиуварс кæнын кæнæ сæйрагæй æнæхъæнæй скуынæг кæнын;

в) хæсджын хаст у кæнæ хаст уыд хæсджынты реестрмæ 12 мæйы дæргъы курдиат бадæттыны размæ;

г) хæсджын æрурæдта йæ архайд;

д) фиддонты хæстæ бафидыны æххæстгæнæн мадзал хæсджынæн йæ тыхы уыд æппынкъаддæр 30 боны дæргъы курдиат бадæттыны размæ;

е) хæсджыны кæнæ æртыккаг гоймаджы хæсты æххæст кæнынæн ифтонгады бадзырдæй кæнæ Гуырдзыстоны закъондæттынадæй нысангонд æндæр бындурыл райдыдта хæсджыны мулкы реали​зацийы процесс, кæцыйы адарддæр кæнын тæссагдзинад хæсдзæн æндæр кредиторты дом​æн​ты ифтонг кæнынæн.

Статья 8. Тæрхондоны æркаст æмæ процессуалон нормæтæ  
1. Ацы закъонæй нысангонд æнæхъомысады хъуыддæгты тыххæй бæлвырд цæуы специалон тæр​хон​донон юрисдикци.

2. Ацы закъонæй нысангонд æнæхъомысады хъуыддæгтæм æркæсы Тбилисы æмæ Кутаисы горæ​тон тæрхондæттæ.

3. Ацы закъонæй нысангонд æнæхъомысады хъуыддæгтæм æркæсыны нысанæн Тбилисы горæтон тæрхондоны юрисдикци хауы Скæсæн Гуырдзыстонмæ, фæлæ Кутаисы горæтон тæрхондоны юрисдикци та – Ныгуылæн Гуырдзыстонмæ.

4. Æнæхъомысады тыххæй хъуыддагмæ тæрхондон æркæсы хæсджыны юридикон адрисмæ гæсгæ, Гуырдзыстоны хæсджыны юридикон адрис куы нæ уа, уæд та – хæсджыны сæйраг интересты центрмæ гæсгæ.

5. Ацы закъонæй нысангонд æнæхъомысады тыххæй хъуыддаг æркæсгæйæ, спайда кæнынц уыцы закъонæй сфидаргонд процессуалон нормæтæй.

6. Гуырдзыстоны æмбæстагон процессуалон Кодекс æнæхъомысады тыххæй хъуыдддагы про​цес​сы ауадзыны пайда кæны  æрмæстдæр уыцы цауы, кæд ацы закъоны нæй æмбæлон фарсты регуляцигæнæг сæрмагонд нормæ æмæ Гуырдзыстоны æмбæстагон процессуалон Кодексы спайда кæнын ацы закъоны нысан æмæ принципты ныхмæ нæу.

Статья 9. Тæрхондонмæ сæрмагонд хъаст бадæттын  
1. Æнæхъомысады тыххæй хъуыддаджы процессы тæрхонгæнæджы рдыгæй тæрхоны формæйæ райсгæ уынаффæйыл гæнæн ис бахæссын æрмæстдæр сæрмагонд хъаст.
2. Сæрмагонд хъасты тæрхондонмæ бадæттыны бар ис æнæхъомысады тыххæй хъуыддаджы про​цессы фарсæн, кæцыйы ныхмæ рахастой тæрхон, афтæ ма уыцы гоймагæн, кæцымæ комкоммæ хауы ацы тæрхон.   

3. Сæрмагонд хъаст хъуамæ æрцæуа фыстæй лæвæрд тæрхондонмæ, кæцы рахаста уынаффæ.

4. Сæрмагонд хъаст гæнæн ис бадæттæн уынаффæйы мыхуыры рауагъды фæстæ 5 боны æм​гъуыдмæ, кæд ацы закъонæй æндæр æмгъуыд нæ уа снысангонд. Ацы æмгъуыд адарддæр кæнын бар нæй.

5. Кæд тæрхон фехъусын кæныны рæстæджы уыдис сæрмагонд хъаст бадæттыны бар кæмæн ис, уы​цы гоймаг, уæд сæрмагонд хъаст бадæттыны æмгъуыд райдайы йæ фехъусын кæныны мо​ментæй.

6. Хисæрмагонд хъасты бавдыст нæ æрлæууын кæны, бахъастгонд уынаффæйы нысангонд проц​ессуалон архайды æххæст кæнын. Тæрхондонæн ис бар æрлæууын кæна хъастгæнæн уынаффæйы нысангонд процессуалон архайды æххæст кæнын.

7. Кæд тæрхондон нымайы сæрмагонд хъаст райсинаг æмæ бæлвырдгондыл, уæд æй хъуамæ æх​хæст кæна. Науæд сæрмагонд хъаст, хъуыддаджы æрмæгимæ иумæ, æрвыст цæуы уæлдæр тæрхон​донмæ йæ райстæй 5 боны æмгъуыдмæ.

8. Уæлдæр тæрхондон æркæсы сæрмагонд хъастмæ æмæ рахæссы уынаффæ 14 боны æмгъуыдмæ.

9. Хисæрмагонд хъасты фæдыл уæлдæр тæрхондоны уынаффæ у кæронбæттæн æмæ йыл бахъас​т​гæнæн нæй.

Статья 10. Дауы иумæйаг хъастгæнæн фæткæй равзарын 
1. Æмбæстагон кæнæ административон дау, кæцы баст у æнæхъомысады массæйæ дзаумайы раку​рынимæ кæнæ кæцыйы хæсджын у хъастгæнæг æмæ кæцы æнæхъомысады массæимæ баст у, ацы статьяйы æмæ æмбæлон процессуалон закъондæттынадæй сфидаргонд фæткæй, фæтагъддæргон​дæй æркаст цæуы.

2. Ацы статьяйы фыццаг пункты архайд нæ хауы уыцы даумæ, кæцыйы «Арбитражы тыххæй» Гуырдзыстоны закъонæй сфидаргонд фæткæй арбитраж равзардзæн.

3. Ацы статьяйы фыццаг пункты нысангонд дау, кæцы райдайы æнæхъомысады процессы рай​дай​æны фæстæ, æркæсы æнæхъомысады тæрхондоны.

4. Тæрхонгæнæг, кæцы æркæсы æнæхъомысады хъуыддагмæ, æнæхъомысады курдиаты райсты æмæ реабилитацийы кæнæ банкроты режим байгом кæныны тыххæй уынаффæйы публикацийы фæстæ 5 боны æмгъуыдмæ, арвиты æмбæлон хъусынгæнинаг тæрхонгæнæгмæ, кæцы æркæсы ацы статьяйы фыццаг пункты нысангонд даумæ. Тæрхонгæнæг, кæцы байхъусы даумæ, хæсджын у хъусынгæнинаг райсынæй 20 боны æмгъуыдмæ кæронмæ фæуа хъуыддаджы равзæрст.

5. Фыццаг инстанцийы тæрхондоны уынаффæ ацы статьяйы фыццаг пункты нысангонд дауы фæ​дыл гæнæн ис бахъаст кæнын аппеляцион тæрхондонмæ фарсæн уый лæвæрды бонæй 5 боны æмгъуыдмæ. Апелляцион тæрхондон хæсджын у 5 боны æмгъуыдмæ æркæса хъасты райсæны фарстмæ, йæ райсты цауы та – 20 боны æмгъуыдмæ хъуыддагмæ æркæсын æмæ йæ кæронмæ ахæццæ кæна.

6. Апелляцион тæрхондоны уынаффæ ацы статьяйы фыццаг пункты нысангонд дауы фæдыл гæ​нæн ис бахъаст кæнын кассацион тæрхондонмæ фарсæн уый лæвæрд куы æрцыд, уыцы бонæй 5 боны æмгъуыдмæ. Кассацион тæрхондон хæсджын у 5 боны æмгъуыдмæ æркæса хъасты райсæны фарстмæ, йæ райсты цауы та – 20 боны æмгъуыдмæ хъуыддагмæ æркæсын æмæ йæ кæронмæ ахæццæ кæна.

Статья 11. Æнæхъомысады специалист 
1. Ацы закъонмæ гæсгæ цæугæ æнæхъомысады хъуыддаджы процессы æнæхъомысады специали​сты хайадист у æнæмæнгхъæугæ.

2. Æнæхъомысады специалист у физикон гоймаг кæнæ юридикон гоймаг, кæцыйæн ис æмбæлон квалификаци æмæ фæлтæрддзинад, профессионалон къордты минæвар. Уый хъуамæ уа хæдбар, æнæхион æмæ намысджын.

3. Ацы закъоны нысæнттæн, æрмæстдæр æнæхъомысады специалист гæнæн ис снысан кæной раза​монæджы/реабилитацийы цæстдарæджы/регуляцигонд бадзырды цæстдарæджы бæрнон бынатмæ. Гуырдзыстоны юстицийы министр (дарддæр – юстицийы министр) барджын у бардзырдæй сбæлвырд кæна æнæхъомысады специалистты категоритæ, кæцытæ уагъд цæудзысты æндæр æмæ æндæр типы æнæхъомысады хъуыддæгтæм, сæ вазыгджындзинадмæ гæсгæйæ. 
4. Æнæхъомысады специалисты авторизацийы æххæст кæны Гуырдзыстоны юстицийы минист​рады уагдæттæг сферæйы архайæг æхсæнадон барады юридикон гоймаг – æххæстгæнæн национ бюро (дарддæр – æххæстгæнæн национ бюро). Æнæхъомысады специалисты авторизацийы æх​хæст кæныны фæткы æмæ уавæрты, афтæ-ма æнæхъомысады специалистты иууон реестры процессы фæткы сфидар кæны юстицийы министр.

5. Æнæхъомысады хъуыддаджы уагдæттæг/реабилитацийы цæстдарæг/регуляцигонд бадзырдты цæс​тдарæг æвзæрст цæуы автоматикон æгъдауæй электрон системæйы æххуысæй, æнæнхъæлæ​джы дистрибуцийы принципмæ гæсгæ, ацы закъонæй нысангонд цауты йеддæмæ. 

6. Æнæхъомысады тыххæй хъуыддаджы процессы уагдæттæджы/реабилитацийы цæстдарæджы​/​регуляцигонд бадзырды цæстдарæджы автоматиконæй, электрон системæйы æххуысæй сæвзæр​сты фæткы сфидар кæны юстицийы министр.

7. Уагдæттæг/реабилитацийы цæстдарæг/регуляцион бадзырды цæстдарæг сæвзаринаг электрон сис​те​мæйы рæстæгмæ къуылымпыйы рæстæджы уагъд цæуы уагдæттæджы/реабилитацийы цæст​дарæджы/регуляцион бадзырды цæстдарæджы уый сæвзаринаг электрон системæйы æдде, радон фæткмæ гæсгæ сæвзарын, кæцы нысан кæны æмбæлон курдиат тæрхондонмæ бадæттыны радон фæткмæ гæсгæ æмæ æнæхъомысады специалистты иууон реестрмæ бахæссын уагдæттæг/​реа​билитацийы цæстдарæг/регуляцигонд бадзырды цæстдарæг алфавитон фæткмæ гæсгæ сæвзарыны.

8. Тæрхондонæн ис бар сбæрæг кæна иуæй фылдæр разамонæджы снысан кæныны хъæугæдзинад, кæд уый фæзыны хъуыддаджы вазыгджындзинадæй æмæ хæсджынæн йæ афæдзы æфтиаг 100 милуан ларийæ фылдæр у.

9. Æнæхъомысады специалист хæсджын у йæ профессионалон бæрндзинад æххæст кæнын закъо​нæй нысангонд фæткмæ гæсгæ, цæмæй бафида хæсджынæн, кредиторæн кæнæ æндæр цымыдис​гæнæг гоймагæн æрцæугæ материалон зиан.

Статья 12. Æнæхъомысады специалисты дисквалификаци/хæддисквалификаци кæнын
1. Æнæхъомысады специалисты кусæгæн нæй гæнæн снысан кæнын уагдæттæг/реабилитацийы цæстдарæг/регуляцигонд бадзырды цæстдарæгæй æнæхъомысады процессы, кæд уый:

а) ацы процессы йæхæдæг у фарс кæнæ уымæн нысангонд процессы искæцы фарсимæ ис иумæйаг бартæ кæнæ хæстæ;  
б) ацы процессы фарсы кæнæ уый минæвары хæстæг у;

в) йæхæдæг, комкоммæ кæнæ æнæкомкоммæ у цымыдисгæнæг ацы процессы фæстиуæгмæ кæнæ ис æндæр уавæртæ, кæцы дызæрдыггаг кæны уый æнæхиондзинады.

2. Ацы статьяйы фыццаг пункты нысангонд дисквалификацийы бындуртæ куы уа, уæд æнæхъо​мысады процессы архайæг кæцыфæнды цымыдисгæнæг гоймагæн дæр ис бар тæрхондонмæ æнæ​хъомысады специалисты дисквалификацийы тыххæй курдиат бадæттын.

3. Ацы статьяйы фыццаг пункты нысангонд дисквалификацийы бындуртæ куы уа, уæд æнæхъомы​сады специалист хæсджын у йæхи дисквалификаци расидын æмæ æмбæлон бындуртæ равдисын. 
4. Тæрхондон æркæсы æнæхъомысады специалисты дисквалификацийы/хæддисквали​фикацийы фарстмæ æмбæлон курдиаты бавдыстæй 5 кусгæ боны æмгъуыдмæ. Кæд курдиат æххæстгонд æрцæуа, уæд равзары æмæ снысан кæны ног æнæхъомысады специалисты ацы закъоны 11-æм статьяйы 5-æм пункты нысангонд фæткмæ гæсгæ.

Статья 13. Кредиторты æмбырды æрсидын æмæ ауадзыны фæтк 
1. Æнæхъомысады тыххæй процессы цыфæнды этапыл дæр бацæттæ кæнынц кредиторты æмбырд æмæ йæ ауадзын организацион æгъдауæй ифтонг кæны тæрхондон.

2. Кредиторты æмбырды уынаффæ æмæ кредиторты æмбырды протокол æвæрд цæуы ацы закъоны 19-æм статьяйы нысангонд электрон системæйы иуылæрæгмæ дыккаг кусгæ боны.  
3. Кæцыфæнды ифтонггонд кредитор кæнæ æнæифтонггонд кредитор, кæцы йæ ​​домæнтæ хæс​джыны тыххæй электрон системæйы фæрцы бавдисы закъонæй сфидаргонд æмгъуыдмæ, барджын у æрбацæуын кредиторты æмбырдмæ. Хæсджынæн дæр бар ис кредиторты æмбырдмæ æрбацæ​уын. Кредитор æмæ кредиторты æмбырды уæвæг хæсджынæн бар ис æркæсинаг фарсты фæдыл фиппаинæгтæ æмæ йæ хъуыдытæ зæгъын æмæ фарстытæ раттын.

4. Кредиторæн, кæцыйæн ис кредиторты хъæлæсты иумæйаг нымæцæй æппынкъаддæр 10 процен​ты, афтæ-ма хæсджынæн, администраторæн æмæ реабилитацийы цæстдарæгæн, бар ис æрсида кредиторты æмбырд электрон системæйы æххуысæй. Тæрхондон хъуамæ æрæвæра кредиторты æмбырды æмæ боны фæткы тыххæй хъусынгæнинаг электрон системæйы, ахæм æмбырд æрсид​ы​ны тыххæй курдиат райсынæй иуылæрæгмæ дыккаг кусгæ бонмæ. Кредиторты æмбырд уагъд цæуы 10 боны фæстæ амынд курдиаты бавдыстæй. Ацы пунктмæ гæсгæ кредиторты æмбырд æрсидыны бар кæмæн ис, уыцы гоймагæн гæнæн ис боны фæткмæ фарст бафтауын æмæ æрдомын æмбырд ауадзынмæ 5 боны раздæр. Ацы æмгъуыд куы фæуа, кæнæ комкоммæ кредиторты æмбырды рæстæджы, боны фæткмæ фарст бафтауыны бар ис æрмæстдæр хæс​джынæн, уагдæт​тæгæн, реабилитацийы цæстдарæгæн æмæ кредиторты æппынкъаддæр 75 проценты разыдзинадæй.

5. Кредиторты æмбырдыл хъæлæс дæттыны бар ис кæцыфæнды кредиторæн, кæцыйы домæн дæр нымад æрцыд,  кæд æмæ ацы закъонæй æндæр исты нæй нысангонд.  
6. Кредиторты æмбырд барлæвæрд у (уынаффæхъомджын у), кæд уым хайад исы кæнæ уым æвдыст цæуы кредиторты хъæлæсты иумæйаг нымæцы 50 процентæй фылдæры хицау кредитор.

7. Кредиторты æмбырд рахæссы уынаффæтæ æмбырды уæвæг æмæ æвдыст кредиторты хъæлæсты хуымæтæг фылдæры хайæ, кæд ацы закъоны æндæр исты нæй нысангонд.   
8. Кредиторты хъæлæсты нымæц бæрæггонд цæуы ахæм фæткæй: 1 ларийы домæн – 1 хъæлæс (тымбылгонд цæуы къаддæрырдæм).

9. Кæд кредиторты æмбырд уагъд нæ æрцыд кæнæ уый æнæуынаффæхъом у (барлæвæрд нæу), кæнæ йын уынаффæ рахæссын нæ бантыст, уæд 7 боны æмгъуыдмæ электрон системæйы æххуы​сæй æрсиды фæлхатгæ кредиторты æмбырд уыцы боны фæткимæ. Ацы æмбырды бар ис уынаф​фæтæ рахæссынæн, æмбырды уæвæг æмæ æвдыст кредиторты хъæлæсты нымæцмæ æнæкæсгæйæ.

10. Кæд кредиторты фæлхатгонд æмбырд уагъд нæ æрцыд кæнæ йын нæ бантыст уынаффæ рахæ​ссын, уæд ацы статьяйы 4-æм пунктмæ гæсгæ гæнæн ис ногæй æрсидын кредиторты æмбырд уыцы фарсты фæдыл.

11. Кредиторты æмбырды æрсидын æнæмæнгхъæугæ нæу, кæд кредитор, кæцыйæн ис хъæлæсты 50 процентæй фылдæр, разы у æркæсинаг фарстмæ электрон системæйы æххуысæй. Ацы бадзырд у кредиторты æмбырды протоколы æмвæзад æмæ нымад у кредиторты æмбырды уынаффæйыл. Кредиторты æмбырд куы райса уынаффæ ахæм фарсты фæдыл, кæцыйы æрбæстон кæнынæн хъæуы фылдæр æххуыс, уæд ацы фæтк æххæстгонд цæуы, æмбæлон фылдæр æххуыс куы уа, уæд.

12. Кредиторты æмбырды уынаффæйы æнæ йæ ауагъды æдде райсты цауы нысангонд уынаффæ йæ тыхы бацæуы уыцы моментæй, куыддæр уый æвæрд электрон системæйы кæнæ та æндæр хуызы цæуы къухыфтгæ уагдæттæгæн, реабилитацийы цæстдарæгæн, хæсджынæн æмæ æндæр кæцыфæнды кредиторæн.   
13. Кредиторты æмбырды æмгъуыд 3 кусгæ бонæй фылдæр ма хъуамæ уа.

14. Кæд идентон домæнтæ кæмæн ис, ахæм гоймæгты (кредиторты) нымæц (се хсæн, аргъджын гæххæттыты хицæуттæ) 20-æй фылдæр у, уæд тæрхондоны курдиатмæ гæсгæ уыдон хæсджын сты снысан кæной минæвары, кæцыйæн уыдзæн бар кредиторты æмбырды хайад исын æмæ æвдыст кредиторты номæй æндæр барлæвæрдтæ æххæст кæнын. Ацы минæварæн информаци дæтгæйæ, уыцы информаци нымад цæуы алы æвдыст кредиторæн лæвæрдыл. Минæварады тых арæзт цæуы фыстæй. Кæд уыдонæн тæрхондоны рдыгæй æмбæлон курдиат лæвæрды бонæй 10 боны æмгъуыдмæ кредитортæ минæвары кандидатурæйыл не сразы уой, уæд тæрхондонæн бар лæвæрд цæуы уыцы кредиторты ‘хсæнæй минæвар снысан кæнын. Ацы пункты нысангонд минæвæртты нымæц 3-йæ фылдæр ма хъуамæ уа.

15. Кæд ацы статьяйы 14-æм пункты банысангонд цауы идентон домæнтæ «Аргъджын гæх​хæт​тыты базары тыххæй» Гуырдзыстоны закъонмæ гæсгæ рауагъд æхсæнадон хæсы аргъджын гæххæттытæй фæзыны, уæд нысангонд аргъджын гæххæттыты хицæуттæ снысан кæнынц минæвары эмиссийы уавæртæй нысангонд фæткмæ гæсгæ, цæй тыххæй дæр тæрхондонмæ фехъусын кæнынц. Кæд кредитортæ нæ снысан кæной минæвары 10 боны æмгъуыдмæ, æмбæлон курдиат тæрхондонмæ бадæттыны фæстæ кæнæ фарсты æмгъуыдтæ ацы закъонæй нысангонд фарсты фæдыл минæварад нæ дæттынц, уæд тæрхондонæн бар лæвæрд цæуы уыцы кредиторты хсæнæй минæвары снысан кæнын.

Статья 14. Кредитормæ хъусынгæнинаг арвитыны фæтк  
1. Гуырдзыстоны æмбæстагон процессуалон Кодексæй сфидаргонд фæткæй кредитормæ æрвыст цæуы хъусынгæнинаг æнæхъомысады тыххæй курдиаты райстыл банымады тыххæй æмæ реаб​илитацийы кæнæ банкроты режим байгом кæныны тыххæй. Æнæхъомысады тыххæй курдиаты райст æмæ реабилитацийы кæнæ банкроты режим байгом кæныны фæдыл тæрхон, æнæхъомысады тыххæй процессы ауадзынæн электрон системæйы (дарддæр – электрон системæ) йеддæмæ, «Гуырдзыстоны закъондæттæн Мацнейы» веб-фарсыл мыхуыргонд цæуы.

2. Ацы закъонæй нысангонд æндæр хъусынгæнинæгтæн фаг у информаци электрон системæйы æвæрын, кæд ацы закъонæй æндæр исты нæй нысангонд.  
Статья 15. Информаци раргом кæныны хæс  
1. Хæсджыны веб-фарсыл (уæвыны цауы), æнæхъомысады тыххæй процессы спайдагонд хъуыд​да​гон документы, кæцы лæвæрд у хæсджыны кæнæ уагдæттæг/реабилитацийы цæстдарæг/регуля​цигонд бадзырды цæстдарæджы рдыгæй кæнæ йæ номæй уагъд, бацамынд хъуамæ уа, цæмæй хæсджын уæвы æмбæлон æнæхъомысады режимы, афтæ-ма нысангонд хъуамæ уа информаци уаг​дæттæджы/реабилитацийы цæстдарæджы/регуляцигонд бадзырды цæстдарæджы ном æмæ мыггаджы тыххæй (уый идентификацион бæрæггæнæнтæ æмæ контактон информаци).

2. Ацы статьяйы фыццаг пункты архайд нæ хауы паддзахады рдыгæй снысангонд формæйы стандартон документмæ, кæцымæ хæсджынæн ивддзинæдтæ бахæссыны барлæвæрд нæй.
Статья 16. Хæсджыны рдыгæй æнæхъомысады процессы райдайыны тыххæй курдиат бадæттыны хæс  
1. Ацы закъоны 4-æм статьяйы фыццаг пункты нысангонд субъекты къухдариуæгады æмæ минæ​варадыл барлæвæрд гоймæгтæ æнæхъомысады æрлæуды моментæй иуылæрæгмæ 3 къуыримæ тæрхондонмæ хъуамæ бадæттой курдиат æнæхъомысады фæдыл хъуыддаг райдайыны тыххæй. Ацы хæс нæ сæххæсткæнынад расайы тугтæрхонон (уголовон) бæрндзинады.

2. Ацы статьяйы нысæнттæн æнæхъомысады æрлæуды моментæн нымад цæуы уыцы момент, кæд æмбæлон гоймæгтæ зыдтой кæнæ хъуамæ зыдтаиккой, цæмæй, ацы закъоны 7-æм статьяйы фыццаг пунктмæ гæсгæ, хæсджын кæй у æнæхъомыс.

3. Ацы закъонмæ гæсгæ сæххæстгонд ивындзинад, кæцы хауы хæсджыны къухдариуæгады æмæ минæварады барлæвæрд гоймæгты тыххæй регистрацигонд бæрæггæнæнтæм кæнæ ацы закъонæй разамынды æмæ минæварады фæткæвæрд арæнæвæрдтæм, хъуамæ уа амалиуæгдарты æмæ æнæ​амалиуæгон (æнæкоммерцион) юридикон гоймæгты реестры Гуырдзыстоны закъондæттынадæй снысангонд фæткмæ гæсгæ регистраци, кæцы æвæстиатæй, ахæм ивддзинады сæххæст кæныны бындуры фæзындæй уайтагъд ифтонг кæны уагдæттæг/реабилитацийы цæстдарæг.

  Статья 17. Конфиденциалондзинады хæс æмæ интересты конфликт  
1. Уагдæттæг, реабилитацийы цæстдарæг, регуляцион бадзырды цæстдарæг, кредиторты комитеты уæнг, кредитор, эксперт хæсджын у æртыккаг гоймагæн ма ратта кæнæ хи нысæнттæн ма спайда кæна куыстуаты финансон уавæримæ баст, коммерцион сусæгдзинадмæ æмбæлгæ кæнæ æндæр информаци, кæцы уымæн зындгонд ссис æнæхъомысады процессы цыды рæстæджы, уыцы цауы йеддæмæ, кæд фарс, кæцыйы интересты дæр æххæст цæуы хъахъхъæнынады конфиденциал​ондзинады хæс, разыдзинады расиддзæн ацы информацийы раргом кæныныл кæнæ снысангонд информацийы раргом кæнын нысангонд у Гуырдзыстоны закъондæттынадæй.

2. Конфиденциалондзинады хæс нæ къуылымпы кæны ацы статьяйы фыццаг пункты нысангонд субъектæн æмбæлон информацийæ спайда кæнын исбоны ахуыр кæнынæн, уагдæттынæн кæнæ реализацийæн æнæмæнгхъæуæг архайдтыты æххæст кæныны хъуыддаджы.

Статья 18. Курдиатдæттæджы бæрндзинад 
1. Кæд тæрхондоны рдыгæй æнæхъомысады тыххæй курдиат райсгæйыл банымады æмæ реаби​литацийы кæнæ банкроты режимы байгом кæныны фæдыл уынаффæйы рахæссыны фæстæ рабæрæг, цæмæй хæсджын сæрæй кæй нæ уыдис æнæхъомыс кæнæ æнхъæлмæкæсинаг æввахс æнæхъомысады раз кæй уæвыд, уæд тæрхондон бахæс кæны курдиатдæттæгæн процессы хæрдзтæ ба​фидын, æнæхъомысады специалисты лæггæдты хæрдзты йеддæмæ, кæцыйы хæсджын бафид​дзæн.

2. Ацы статьяйы фыццаг пункты нысангонд цауы тæрхондонæн бар ис, цымыдисгæнæг гоймаджы курдиатмæ гæсгæ, курдиатдæттæгæн бафидын, хæсджынæн кæнæ/та кредиторæн æмбæлон курд​иат бадæттыны фæрцы цы зиан æрхаста, уый тыххæй, кæд æмæ рабæрæг уа ахæм уавæртæй искæцы:

а) курдиат бавдыст æрцыд барæй æнæраст информацийы раттыны кæнæ информацийы æмбæхсты фæстиуæгæн;

б) хæсджыны рдыгæй курдиат бадæттыны нысан у, цæмæй кредитор йæ ныхмæ индивидуалон архайдтытæ ма райса;

в) курдиаты бадæттыны нысан у мораторийæ æнæраст пайда кæнын кæнæ æндæр хуызы кредиторы, хæсджыны кæнæ æртыккаг фарсы бартæ халын.

3. Ацы статьяйы 2-аг пункты нысангонд цауы, зианы бæрц сбæрæг кæны æнæхъомысады тыххæй хъуыддаг æвзарæг тæрхондон.

Статья 19. Электронон системæ 
1. Электронон системæ сифтонг кæны æнæбондзинады процессы закъонæй нысангонд архайдтытæ æххæст кæнын электронон фæрæзтæй, се хсæн, æмбæлон курдиæттæ бадæттын, информацийы мыхуыр кæнын æмæ ацы закъонæй нысангонд гоймæгты хсæн ивындзинад.

2. Æппæт уынаффæтæ, кæцытæ тæрхондон рахаста æнæхъомысады хъуыддаджы, хъуамæ æвæрд æр​цæуой электрон системæйы сæ рахастæй иуылæрæгмæ дыккаг кусгæ бонæй. Кредиторты æмбырды, кредиторты комитеты, разамонæджы, реабилитацион цæстдарæджы æмæ регуляцион бадзырды цæстдарæджы уынаффæтæ æмæ æнгæс документаци дæр хъуамæ æвæрд æрцæуой электронон системæйы. Нысангонд информацийы/документацийы æвæрд электронон системæйы нымад цæуы уый официалон рауагъдыл. Ацы закъонæй комкоммæ нысангонд цауты, афтæ-ма тæрхондоны уынаффæйæ, тæрхон/уынаффæ гæнæн ис уæлæмхасæй мыхуыргонд æрцæуа «Гуыр​дзыс​тоны закъондæттæн Мацнейы» веб-фарсыл кæнæ мыхуыры фæрæзты, се хсæн, иумæ​йаг-паддзахадон кæнæ/та æхсæнадæмон нысаниуæг кæмæн ис, ахæм информацион фæрæзты.

3. Информаци/документаци, кæцы æрвыст æрцыд электронон системæйы æххуысæй, нымад цæуы æмбæлон адресатмæ лæвæрдыл/райстыл æмбæлон адресатæй электронон системæйы æвæрд куы æрцыд, уæдæй фæстæмæ.

Статья 20. Фæдагурæн органтæн ацы закъоны уагæвæрдтæй æнæраст пайда кæныны тыххæй информаци дæттын  
Ацы закъоны нысангонд æмбæлон функцитæ æххæстгæнæг гоймаг хæсджын у фæдагурæн ор​гантæн раттын информаци, кæцы уымæн сси зындгонд, сæрмагондæй, информаци уый тыххæй, цæмæй хæсджыны кæцыдæр раздæры кæнæ ныры разамонæг кæнæ минæварадыл барлæвæрд гоймаг кæнæ æндæр гоймаг æххæст кæны мораторийы пайда кæнынимæ баст архайды кæнæ ацы закъоны пайда кæныны комкоммæ кæнæ æнæкомкоммæ баст архайды, кæцы æвдисы тугтæрхонон (уголовон) бæрндзинад.

Сæр II
Регуляцигонд бадзырд  
Статья 21. Регуляцигонд бадзырды мидис  
1. Регуляцигонд бадзырд у æнæхъомысон кæнæ æнхъæлмæкæсинаг æнæхъомысады уæвæг хæс​джыны æмæ кредиторты хсæн ацы закъонæй сфидаргонд фæткæй æххæстгонд бадзырд, кæцыйы фæлгæтты дæр алы кредитор райсы æппынкъаддæр уыйбæрц, цас райстаид хæсджыны банкроты цауы, уыцы цауы йеддæмæ, кæд кредитор регуляцигонд бадзырды фæлгæтты æндæр​хуыз ифтонгадыл разы уыдзæн.   
2. Регуляцигонд бадзырды нысан у хæсджыны, куыд архайгæ куыстуаты, бахъахъхъæнын, кæцы ра​цух кæндзæн ацы бадзырды фæлгæтты уый ​​ликвидацийы.  
3. Регуляцигонд бадзырд  гæнæн ис арæзт æмæ æххæстгонд æрцæуа æрмæстдæр регуляцигонд ба​дзырды цæстдарæджы хайадистæй.

4. Регуляцигонд бадзырды саразыны тыххæй æнтысджын бадзырдты периодыл иуылфылдæр 2 мæйы æмгъуыдмæ хæлиу кæны ацы закъоны 55-æм статьяйы нысангонд мораторий.    Кредиторты æмбырды уынаффæмæ гæсгæ, ацы æмгъуыд гæнæн ис адарддæр уа 2 мæйæ фылдæр нæ. Хæсджынæн бар ис, цæмæй мораторий ма спайда кæна ацы сæрæй сфидаргонд фæткæй.  
5. Регуляцигонд бадзырды саразынæн æнæмæнгхъæугæ нæу ахæм уавæрты ифтонг кæнын:

а) мулкон хæрздзинады/æфтиаджы дихкæнгæйæ æнæифтонггонд кредиторты къорды хсæн про​пор​ционалондзинады принципы æххæст кæнын уыцы æнæифтонггонд кредиторы тыххæй, кæцы йæ фарс рахæцыд регуляцигонд бадзырдæн;

б) ацы закъонæй нысангонд фæткмæ гæсгæ кредиторты домæнтæ сбæрæг кæнын æмæ кредиторты реестры саразын. Регуляцигонд бадзырды нысанæн хæсджын æмæ регуляцигонд бадзырды цæст​дарæгæн бар ис кредиторты реестр саразынæн ацы сæры нысангонд фæткмæ гæсгæ. Уыцы рæстæг кредитортæн лæвæрд цæудзæн æххæст фадат сæ домæнтæ бавдисынæн.

6. Банкроты минимумы нымайгæйæ æмæ кредиторты хуыздæр интерестæ сбæрæг кæнгæйæ пай​дагонд цæуы сыгъдæг цæугæ аргълæвæрды методæй.

7. Регуляцигонд бадзырды æххæст кæныны фæстиуæгæн æххæстæй æмæ кæронмæ æххæстыл ны​м​ад цæуы хæсджыны æппæт хæстæ, кæцытæ регуляцигонд бадзырды сфидар кæныны моментæн уыдысты æмæ кæцытæм регуляцигонд бадзырд æххæстæй кæнæ хайгай хауд.  
8. Регуляцигонд бадзырды нæ бантыстдзинад регуляцигонд бадзырды цæстдарæгæн, афтæ-ма кредиторæн лæвæрд цæуы бар, тæрхондонмæ бадæтта хæсджыны тыххæй реабилитацийы кæнæ банкроты процессы райдайыны тыххæй курдиат.

9. Ацы сæры нысæнттæн «Амалиуæгдарты тыххæй» Гуырдзыстоны закъонмæ гæсгæ хæсджыны къухдариуæгады æмæ минæварадыл барлæвæрд гоймаджы рдыгæй регуляцигонд бадзырдимæ баст æххæстбартæ æххæст кæнынæн хъæуы хæсджыны партнерты фылдæры хайы разыдзинад, фæлæ «Амалиуæгдарты тыххæй» Гуырдзыстоны закъонæй нысангонд цауты та – партнерты разыдзинад хæсджыны партнерты хъæлæсты фылдæр хай. Ацы разыдзинадмæ хъуамæ хауа æппæт ахсджиаг уынаффæтæ райсыны бар.

Статья 22. Регуляцигонд бадзырды сарæзты тыххæй фæндоны æххæстгæнæг барлæвæрды уæвæг гоймаг  
Хæсджынæн бар ис кредитортæн банхъара ацы закъонæй сфидаргонд фæткæй регуляцигонд ба​дзы​рды саразын.  
Статья 23. Регуляцигонд бадзырды сарæзты тыххæй фæндон  
1. Регуляцигонд бадзырды саразыны тыххæй фæндон хъуамæ уа:

а) хæсджыны архайды тыххæй хыгъдлæвæрд;

б) фæндоны уавæртæ;

в) мораторийы æххæст кæныны бæрæггæнæн;

г) фæндонбавдисæджы хъуыды уый фæдыл, цæмæн у бæллиццаг æмæ æмбæлон регуляцигонд бадзырды саразын;

д) фæндонбавдисæджы позици уый фæдыл, цæмæн у æнхъæлмæкæсинаг, цæмæй кредитортæ йæ фарс рахæцдзысты регуляцигонд бадзырдæн.

2. Ацы статьяйы фыццаг пунктæй нысангонд информацийы бавдисыны хæс фæндонбавдисæгæн бахæсгонд цæуы уымæн зындгонд информацийы фæлгæтты.  
3. Фæндоныл хъуамæ уа афтæ-ма датæ æмæ фæндонбавдисæджы къухфыст.

Статья 24. Регуляцигонд бадзырды цæстдарæг  
Регуляцигонд бадзырды цæстдарæг у æнæхъомысады специалист.

Статья 25. Хæсджыны архайды хыгъдлæвæрд  
1. Хæсджыны архайды хыгъдлæвæрды хъуамæ уа хæсджыны идентификацигæнæн бæрæггæнæнтæ æмæ æххæст информаци хæсджыны активты, хæстæ, гарантиты тыххæй.

2. Хæсджыны активты тыххæй информацийы хъуамæ уа хæсджыны активты нывæзт, кæцыйы æвдыст цæуы сæ балансон æмæ базарадон аргълæвæрдтæ, се хсæн:

а) ифтонгады мадзалæй конд мулкы æмæ ифтонггонд домæнты нывæзт, ифтонгады мадзалы фæзынды рæстæг, бындур æмæ гуырахст;

б) активтæ, кæцытæ хъуамæ ист æрцæуой регуляцигонд бадзырдæй (уæвыны цауы);

в) хæсджыны домæнтæ æртыккаг гоймаджы тыххæй, се хсæн, домæнтæ хæсджынимæ баст гой​маджы тыххæй;

г) уыцы мулкы нывæзт, кæцыйы хицау нæу хæсджын регуляцион бадзырд саразынмæ, фæлæ кæ​цымæ хауы ацы бадзырд. Ацы мулкы нывæзты хъуамæ уа информаци мулкы хицауы тыххæй æмæ уыцы уавæрты тыххæй, кæцыты ацы мулк уыдзæн æнæмæнгхъæуæг регуляцигонд бадзырды фæлгæтты.

3. Хæсджыны хæстæм хауы æндæр æмæ æндæр информаци, се хсæн:

а) кредиторты номхыгъд, цыран фыст ис алы кредиторы домæн, ном æмæ адрис, ахæм фæткмæ гæсгæ:

а.а) ифтонггонд кредитортæ – хъуамæ амынд цæуа ифтонггонд домæны æмæ ифтонг кæныны дзау​майы нывæзт æмæ гуырахст;

а.б) преференцион кредитортæ;

а.в) æнæифтонггонд кредитортæ;

а.г) хæсджынимæ баст гоймаджы кредитортæ;

б) хæсджыны партнерты ном æмæ адрис, алы партнеры æмбæлон хай æмæ æвæрæны (се хсæн, æнæххæстгонд æвæрæны) тыххæй. Акционерон æхсæнады цауы фаг у ацы дæлпунктæй лæвæрд информаци бавдисын хæсджыны партнертæй æппынкъаддæр дыууæ æртыккаг хайы тыххæй.

4. Гарантитæ æмæ фидардзинады тыххæй информаци хъуамæ уа æндæр æмæ æндæр инфор​мацийæ, се хсæн:

а) информаци уый тыххæй, лæвæрд æрцыд æви нæ исты гарантитæ хæсджыны хæсмæ гæсгæ, гарантийы нывæзт æмæ бæрц (уæвыны цауы);

б) бацамынд уый тыххæй, гаранттæй/фидарæй кæцы у хысджынимæ баст гоймаг.  
5. Хæсджыны архайды хыгъдлæвæрды ма хъуамæ уа информаци, куыстуаты реабилитацийы кæнæ банкроты режимы рæстæджы цы гæнæн бындуртæ уыдзæн хи хизынæн, уый тыххæй.

6. Хæсджыны архайды хыгъдлæвæрд хъуамæ цæттæгонд æрцæуа бавдыст датæйæ иуылраздæр 2 къуырийы æмгъуыдмæ. Уый хъуамæ æххæстгонд цæуа ахæм хъусынгæнинагæй, кæцыйы фæрцы бавдисæг бæлвырд кæны, бавдыст информаци, бавдисæджы зонындзинæдтæм гæсгæ, кæй у æх​хæст æмæ раст.

7. Æмбæлон хыгъдлæвæрд саразыны нысанæн, регуляцигонд бадзырды цæстдарæгæн ис бар рай​сын хæсджыны архайды хыгъдлæвæрд ацы статьяйы 6-æм пункты нысангонд æмгъуыдæй фылдæр рæстæгмæ, фæлæ бавдыст датæйæ 2 мæйæ раздæр нæ.

Статья 26. Фæндоны уавæртæ  
1. Фæндон хъуамæ конд уа ахæм уавæртæй:

а) куыстуаты хæстæ æххæст кæныны, аивыны, æмгъуыдаргъæвды кæнæ æндæр хуызæй æрбæстон кæныны амæлттæ;

б) уыцы кредиторы тыххæй æххæсткæнинаг мадзæлттæ, кæцы хæсджынимæ баст гоймаг у;  
в) регуляцигонд бадзырды нысæнттæн, информаци уый тыххæй, фæндон лæвæрд у æви нæ ног æхцайы фæрæзты, кредиты кæнæ/та гарантиты æнцонвадаты тыххæй, æмбæлон уавæрты нывæзтæй, се хсæн, хæсджыны мулкы тыххæй ифтонг кæныны мадзалæй спайда кæныны уавæр​имæ кæнæ æнæ уымæй;

г) деталон информаци хæсджынæн лæвæрд ног финансты фæрæзты æмæ уыцы фæрæзтæй фæзын​гæ хæсты ифтонг кæныны амæлтты тыххæй;

д) регуляцигонд бадзырды нысанæн æрхонгæ кæнæ/та æмбæлгæ суммæты бардзырд дæттыны амæлттæ æмæ методтæ кредитортæн сæ адих кæныны размæ;   
е) регуляцигонд бадзырды æмгъуыды дæргъы хæсджыны архайды æмæ бизнесы процессы амæл​ттæ;

ж) уыцы гоймаджы домæнты тыххæй сæххæст кæнинаг мадзæлттæ, кæцыйæн регуляцигонд бадзырд æнæмæнгхъæугæ у ацы закъоны 39-æм статьяйы фыццаг пункты «б» дæлпунктмæ гæсгæ;  
з) регуляцигонд бадзырды æмгъуыд æмæ йæ адарддæр кæныны фæтктæ.
2. Фæндоны уавæртæм гæнæн ис æмæ хауой кæцыфæнды ифтонгады гарантитæ дæр, кæцытæ хæсджын дæтты кредитортæн, уыцы цауы, кæд хæсджын реабилитацийы кæнæ банкротдзинады режиммæ ахиза, бадзырды реализацийы рискы æмæ хардзы тыххæй.

3. Фæндоны уавæртæм гæнæн ис æмæ хауой æндæр фарстатæ дæр, кæцытæ фæндонбавдисæг ны​майы æнæмæнгхъæуæгыл, цæмæй кредитортæн уа фадат райсын æмбæлон уынаффæ бавдыст регуляцигонд бадзырды тыххæй.

Статья 27. Регуляцигонд бадзырды цæстдарæгæн фæндоны тыххæй хъусынгæнинаг арвитын 
Хæсджын хъуамæ æрвита фыст хъусынгæнинаг регуляцигонд бадзырды цæстдарæгмæ æнхъарæны фæндоны æмæ фæндоны уавæрты тыххæй. Хъуамæ йемæ уа ацы закъоны 23-æм статьяйы нысан​гонд æрмæджы фæндон.

Статья 28. Регуляцигонд бадзырды цæстдарæгы разыдзинад  
Регуляцигонд бадзырды цæстдарæг фæндоны райсынæй 5 боны æмгъуыдмæ хæсджынæн хъуамæ арвита разыдзинады фæндоны сахуыр кæнынæн æмæ æмбæлон хыгъдлæвæрд бацæттæ кæныны. Ацы æмгъуыды æнæ дзуаппæй аивгъуыды цауы нысангонд разыдзинад лæвæрдыл нымад цæуы.

Статья 29. Регуляцигонд бадзырды цæстарæгы хыгъдлæвæрд  
1. Регуляцигонд бадзырды цæстдарæг ацы закъоны 27-æм статьяйы нысангонд хъусынгæнинаг рай​сынæй 30 къæлиндарон боны æмгъуыдмæ хъуамæ бавдиса хыгъд хæсджынæн:

а) регуляцигонд бадзырдæн ис æви нæ æмбæлон перспективæ сфидар кæнын æмæ æххæст кæнынæн;

б) мораторийы æмгъуыдмæ хæсджынæн йæ архайд адарддæр кæнынæн фаг фæрæзтæ ис æви нæ, уый фæдыл.

2. Регуляцигонд бадзырды цæстдарæгæн бар ис:

а) æнцой кæна уымæн цы информаци лæвæрд æрцыд ууыл, уыцы цауы йеддæмæ, кæд æмæ йын дызæрдыг кæныны бындур ис;

б) хæсджыны архайды тыххæй æндæр информаци фыстæй æркура.

3. Регуляцигонд бадзырды цæстдарæджы хыгъдлæвæрыы æркæсынæн æрсидт хъуамæ æрцæуа кредиторты æмбырд (хъуамæ амынд æрцæуа кредиторты æмбырды датæ, рæстæг æмæ бынат).

4. Регуляцигонд бадзырды цæстдарæджы хыгъдлæвæрды хъуамæ уа афтæ-ма датæ æмæ регуляцигонд бадзырды цæстдарæджы къухфыст.

Статья 30. Регуляцигонд бадзырды цæстарæг фæивын  
Хæсджынæн ис бар фæивын регуляцигонд бадзырды цæстдарæджы – равзарын регуляцигонд бадзырды ног цæстдарæджы ацы закъоны 11-æм статьяйы нысангонд фæткмæ гæсгæ, кæд:

а) регуляцигонд бадзырды цæстдарæг хæсджынæн нæ бавдыста ацы закъоны 29-æм статьяйы нысан​гонд хыгъдлæвæрд ацы сæры нысангонд фæткмæ гæсгæ;

б) регуляцигонд бадзырды цæстдарæг амард;

в) регуляцигонд бадзырды цæстдарæг нал æххæст кæны ацы закъоны домæнтæ кæнæ æрлæууыд ахæм уавæр, кæцы æнæхъомысады специалистты иууон реестрмæ уый бахæссыныл нæйы зæгъы​ны бындур уыдзæн;  
г) ис ацы закъонæй нысангонд аиуварс кæныны бындур.  
Статья 31. Регуляцигонд бадзырды цæстдарæджы позитивон хыгъдлæвæрды тæрхондонмæ бавдисын æмæ мораторий  
1. Ацы статьяйы нысæнттæн, регуляцигод бадзырды цæстдарæджы хыгъдлæвæрд позитивон у, кæд, регуляцигонд бадзырды цæстдарæджы аргълæвæрдæй, уæвы ахæм уавæртæ:

а) регуляцигонд бадзырдæн ис æмбæлон перспективæ сфидар кæнын æмæ æххæст кæнынæн;

б) хæсджынæн ис фаг финансон фæрæзтæ, цæмæй йæ куыст адарддæр кæна мораторийы архайды æмгъуыды дæргъы.

2. Хæсджын регуляцигонд бадзырды цæстдарæджы позитивон хыгъдлæвæрд райсынæй 5 боны æмгъуыдмæ тæрхондонмæ регуляцион бадзырды цæстдарæджы амынд хыгъдлæвæрдимæ иумæ хъуамæ бавдиса регуляцион бадзырды саразыны тыххæй фæндон.

3. Хæсджынæн ис бар ацы статьяйы нысангонд мораторийæ спайда кæнын æрмæстдæр уæд, регу​ляцигонд бадзырды цæстдарæджы æвæрццаг хъусынгæнинаг куы райса, ацы закъоны 55-æм статьямæ гæсгæ.

4. Тæрхондон регуляцигонд бадзырды саразыны тыххæй фæндоны æмæ регуляцигонд бадзырды цæстдарæджы позитивон хыгъдлæвæрды райсынæй 24 сахаты æмгъуыдмæ сбæрæг кæндзæн регуляцигонд бадзырд саразыны тыххæй фæндон æмæ регуляцигонд бадзырды цæстдарæджы позитивон хыгъдлæвæрды ацы закъонæй сфидаргонд формалон домæнтæм æмбæлонады æмæ рахæсдзæн æмбæлон тæрхоны.

5. Тæрхоны, кæцы бæлвырд кæны регуляцигонд бадзырды саразыны тыххæй фæндоны æмæ регу​ляцигонд бадзырды цæстдарæджы позитивон хыгъдлæвæрды ацы закъонæй сфидаргонд формалон домæнтæм гæсгæ, тæрхондон банысан кæны, цæмæй ацы тæрхоны рахастæй 3 мæйы дæргъы хæсджыны тыххæй æххæстгонд цæуы мораторий, кæд æмæ уый нысангонд у амынд фæндонæй. Мораторийы æмгъуыд гæнæн ис æмæ адарддæр уа тæрхондоны рдыгæй, кредиторты æмбырды рдыгæй регуляцигонд бадзырд саразыны тыххæй бадзырдты æмгъуыд адарддæр кæныны цауы.

6. Регуляцигонд бадзырды æххæст кæныны тыххæй тæрхоны рахасты фæстæ урæд цæуы реаби​ли​тацийы кæнæ банкроты тыххæй курдиаты равзарын. 
Статья 32. Æргомдзинад регуляцигонд бадзырды тыххæй процессы  
Мораторийы тыхы бацæуыны фæстæ ацы закъоны 74-æм статьяйы нысангонд æххæстбартæ лæв​æрд цæуынц регуляцигонд бадзырды цæстдарæгæн.

Статья 33. Хæсджыны архайды хыгъдлæвæрд раргом кæныны арæнæвæрд  
1. Регуляцигонд бадзырды цæстдарæг, хæсджын, цымыдисгæнæг кредиторæн бар ис тæрхондонмæ бадæтта курдиат хæсджыны архайды хыгъдлæвæрды алы кредиторæн кæнæ уыдон иу хайæн æххæстæй кæнæ хайгай нæ раргом кæныны домынæй, кæд, курдиатдæттæджы хъуыдымæ гæсгæ, йæ раргом кæнынæй къуылымпы кæндзæн регуляцигонд бадзырды нысаны къухы бафтыд кæнæ æнæбындур зиан æрхæсдзæн хæсджынæн кæнæ курдиатдæттæг кредиторæн.

2. Кæд тæрхондон æмбæлон курдиаты бæлвырдгондыл банымайа, уæд уый рахæсдзæн тæрхон хæс​джыны архайды хыгъдлæвæрды алы кредиторæн кæнæ уыдон иу хайæн æххæстæй кæнæ хайгай æрбæстон кæныны тыххæй.   
3. Хæсджынæн ис бар ацы статьяйы нысангонд курдиат бадæтта регуляцигонд бадзырды саразыны тых​хæй фæндоны æмæ регуляцигонд бадзырды цæстдарæджы æвæрццаг хыгъдлæвæрды тæрхон​донмæ бадæттыны рæстæджы дæр. Ацы цауы нысангонд курдиатимæ хъуамæ æфтыд æрцæуа регуляцигонд бадзырды цæстдарæджы фыст разыдзинад.

Статья 34. Кредиторты æмбырд æрсидын  
1. Регуляцигонд бадзырды проект мыхуыргонд цæуы иуылæрæгмæ мораторийы архайды фæстаг бонæй, фæлæ æнæ мораторийæ регуляцигонд бадзырд саразыны фæндоны реализацийы цауы та – тæрхондоны рдыгæй æмбæлон уынаффæйы рахастæй иуылæрæгмæ 2 мæймæ. 
2. Регуляцигонд бадзырды цæстдарæг хъуамæ арвита хонæн кредиторты æмбырдмæ, цæмæй сфи​дар кæной регуляцигонд бадзырд алы кредиторæн, кæцытæ сты зындгонд уымæн æмæ хæсджы​нæн, ацы æмбырды датæйы агъоммæ 14 боны раздæр. Амынд хуынды хъуамæ уа:

а) регуляцигонд бадзырды саразыны тыххæй фæндоны къопи;

б) регуляцигонд бадзырды цæстдарæджы хыгъдлæвæрды къопи, ацы закъоны 33-аг статьяйы 2-аг пункты нысангонд цауæй дарддæр;

в) тæрхондоны æмбæлон уынаффæйы къопи;

г) регуляцигонд бадзырды цæстдарæджы æмбарынгæнæн кредиторы фæндоны тыххæй регуляци​гонд бадзырдмæ ивддзинæдтæ бахæссыны тыххæй æмæ ахæм ивддзинæдтæм æркæсын куыд регуляцигонд бадзырды цæстдарæг;

д) регуляцигонд бадзырды цæстдарæджы æмбарынгæнæн кредиторы курдиаты æмæ уый хъæлæсы бары тыххæй, ацы закъоны домæнтæм гæсгæ;

е) æмбырды бон, рæстæг æмæ бынат.

3. Регуляцигонд бадзырды цæстдарæг хæсджын у æмбæлон кредиторæн кредиторты æмбырдмæ æрбацæуыны хонæны бамбарын кæна уый статус.
Статья 35. Кредиторты æмбырды уынаффæ  
1. Кредиторты æмбырды сæрдар у регуляцигонд бадзырды цæстдарæг.

2. Кредиторты æмбырд хъуамæ аскъуыддзаг кæна, сфидар кæндзæн æви нæ уый бавдыст регуля​ци​гонд бадзырды:

а) кредиторты бавдыст ивддзинæдтимæ;

б) хæсджын цы ивындзинæдтæ бавдыста, уыдонимæ;

в) кредитортæ æмæ хæсджын цы ивддзинæдтæ бавдыстой, уыдонимæ;

г) æнæ ивддзинæдтæй.

3. Регуляцигонд бадзырдмæ бахæссинаг ивддзинæдтæ нæй гæнæн æмæ хауой ахæм уавæрмæ, кæцыйæ регуляцигонд бадзырд сафы ацы Закъоны 21-аг статьяйæ бæрæггонд мидисы.

4. Кредиторты рдыгæй регуляцигонд бадзырдмæ ивддзинæдтæ бахæссыны фæндон æвæрд цæуы регуляцион бадзырды цæстдарæгæй, кредиторты æмбырдмæ æрбацæуынмæ хуынды нысангонд фæткмæ гæсгæ, фæлæ хæсджыны бавдыст ивддзинад хъуамæ лæвæрд цæуа регуляцигонд бадзы​рды цæстдарæгмæ ацы æмбырды датæйæ 77 боны раздæр. Кредиторты бавдыст ивæндзинæдтимæ регуляцигонд бадзырд сфидар кæныны цауы, регуляцигонд бадзырд йæ тыхы бацæуы хæсджыны разыдзинадæй.

5. Кредиторты æмбырдыл хъæлæс кæныны бартæ бæрæггонд цæуынц ацы закъоны 82-æм статьяйы 6-æм пунктмæ гæсгæ.

6. Регуляцигонд бадзырды сфидар кæнынæн кæнæ йæм ивддзинæдтæ бахæссынæн хъæуы æппынкъаддæр 75 проценты фарсхæцынад кредиторты æмбырды уæвæг хъæлæс кæныны бартæ кæмæн ис, кæцытæ не сты хæсджынимæ баст гоймæгтæ.

7. Æнæруадзгæ у, кредиторты æмбырд сфидар кæна ахæм регуляцигонд бадзырд кæнæ йæм ивддзинæдтæ бахæсса:

а) кæцы æндæвдад æвдисы ифтонггонд кредиторы бартыл, æххæст кæна ифтонгад, уыцы цауы йеддæмæ, кæд ифтонггонд кредитор сразы вæййы ахæм бадзырд/ивддзинадыл;

б) кæцымæ гæсгæ дæр, æнæифтонггонд кредитор преференциалон кредитормæ абаргæйæ приоритетонæй райгонд вæййы, уыцы цауы йеддæмæ, кæд преференциалон кредитор сразы вæййы ахæм бадзырд/ивддзинадыл;

в) кæцымæ гæсгæ дæр, преференциалон кредитор æндæр преференциалон кредиторы тыххæй пропорционалондзинады принцип халгæйæ райгонд у, уыцы цауы йеддæмæ, кæд æмбæлон преференциалон кредитор сразы вæййы ахæм бадзырд/ивддзинадыл.

8. Кредиторты æмбырды фæуды фæстæ регуляцигонд бадзырды цæстдарæг хъуамæ бавдиса тæрхондонмæ хыгъдлæвæрд кредиторты æмбырды уынаффæйы/фæстиуæгты тыххæй кредиторты æмбырды протоколы къопиимæ иумæ.

Статья 36. Регуляцигонд бадзырды сфидар кæныны барадон фæстиуджытæ  
1. Ацы закъоны 35-æм статьямæ гæсгæ кредиторты æмбырды рдыгæй сфидаргонд регуляцигонд бадзырды æххæст кæнын æнæмæнгхъæугæ у кредитортæн, уыцы цауы йеддæмæ, кæцы нæ уыд хуынд уый тыххæй, цæмæй регуляцигонд бадзырды цæстдарæг нæ зыдта кæнæ уымæн йæ бон нæ уыд зыдтаид ацы кредиторы уæвынады тыххæй.

2. Кæд регуляцигонд бадзырды æндæр ницы нысангонд ис, уæд кредиторæн нæй бар, хæсджыны ныхмæ хъаст бадæтта, райдайа кæнæ адарддæр кæна дау ахæм  домæны фæдыл, кæцы регуляцигонд бадзырдæй у æрбæстонгонд, уыцы цауы йеддæмæ, кæд хæлы регуляцигонд бадзырд.   
3. Регуляцигонд бадзырды сфидар кæныны фæстæ хæсджыны къухдариуæгады æмæ минæварадыл барлæвæрд гоймаг хъуамæ сифтонг кæна регуляцигонд бадзырды цæстдарæгæн регуляцигонд бадзырдæн æмбæлгæ активты æнæарæнæвæрд æнцонвадатдзинад уыцы бадзырдмæ гæсгæйæ, цæмæй уый реализацийыл цæстдарды æххæст кæна.  
4. Кæд регуляцигонд бадзырды æмгъуыды фæуды фæстæ, йæ рагагъоммæйы æрурæды цауы йеддæмæ, хæсджын регуляцигонд бадзырдæй нысангонд суммæ нæ бафыста ахæм кредиторæн, кæцыйæн регуляцигонд бадзырд æнæмæнгхъæуæг сси ацы закъоны 39-æм статьяйы фыццаг пункты «б» дæлпунктмæ гæсгæ, хæсджын нысангонд суммæйы хъуамæ бафида æнæкæсгæйæ регуляцигонд бадзырды æмгъуыды фæуынмæ.

Статья 37. Кредитор, кæцыйæн кредиторты æмбырдмæ нæ рарвыстой хонæн  
1. Кæд регуляцигонд бадзырды сфидар кæныны фæстæ рабæрæг ахæм кредитор, кæцыйы уæвы​нады тыххæй нæ уыд зындгонд регуляцигонд бадзырды цæстдарæгæн æмæ кæцыйæн кредиторты æмбырдмæ æрбахонынæй уыдаид хъæлæс дæттыны бар, уæд регуляцигонд бадзырды цæстдарæг æвæстиатæй хъуамæ фехъусын кæна уыцы кредиторæн, цæмæй уымæн бар кæй ис, фыстæй бавдиса йæ домæн регуляцигонд бадзырды сфидар кæныны датæйы уавæрмæ гæсгæ. 
2. Кæд кредитор йæ домæн фыстæй нæ бавдиса ацы статьяйы фыццаг пункты нысангонд хъусын​гæнинагæй 1 мæйы æмгъуыдмæ, уæд регуляцигонд бадзырды цæстдарæгæн бар ис аиуварс кæна уый уыцы кредиторты къордæй, кæцытæ регуляцигонд бадзырды фæрстæ сты.

Статья 38. Сфидаргонд регуляцигонд бадзырдмæ ивддзинад бахæссын  
1. Сфидаргонд регуляцигонд бадзырдмæ ивддзинæдтæ бахæссыны бындуртæ сты:

а) хæсджыны рдыгæй регуляцигонд бадзырды ахæм хæлд, кæцы нæ сраст уыдзæн 1 мæйы æмгъуыдмæ регуляцигонд бадзырды цæстдарæджы рдыгæй хæсджынæн фæдзæхсты арвитыны фæстæ;  
б) хæсджыны рдыгæй хæсджыны архайды  хыгъдлæвæрды хæсты фæкъаддæргонд хуызы рав​дисын, афтæ-ма ахæм кредиторы рабæрæг кæнын, кæцы нæ уыд хæсджыны архайды хыгъдлæвæрды нысангонд æмæ, уымæ гæсгæ, - кредиторты æмбырдмæ хуынд.  
2. Регуляцигонд бадзырдмæ ивддзинæдтæ бахæссыны бындуры уæвыны рæстæджы регуляцигонд бадзырды цæстдарæг ацы зкъоны 34-æм статьяйы 2-аг пункты нысангонд фæткмæ гæсгæ хъуамæ æрсида кредиторты æмбырд æмæ кредитортæн фæндон бахæссы регуляцигонд бадзырдмæ ивддзинæдтæ бахæссыны тыххæй. Кæд регуляцигонд бадзырдмæ ивддзинæдтæ бахæссыны фæндон дихгонд нæу кæнæ ивддзинæдтæ бахæссын нæй гæнæн, уæд регуляцигонд бадзырды цæстдарæг хъуамæ бавдиса кредитортæн регуляцигонд бадзырды æруромын æмæ тæрхондонмæ курдиат бадæтта хæсджыны æнæхъомысады тыххæй.

3. Регуляцигонд бадзырдмæ ивддзинæдтæ бахæссыны бындуры уæвыны цауы регуляцигонд бадзырдæй нысангонд домæнты æппынкъаддæр 10 проценты хицау кредитортæн бар ис, регуляцигонд бадзырды цæстдарæгæй æркурой кредиторты æмбырды æрсидын.   
4. Регуляцигонд бадзырдмæ бахæссинаг ивддзинæдтæ фидаргонд цæуынц ацы закъоны 35-æм стать​яйы нысангонд уавæрты æххæст кæнгæйæ.

5. Регуляцигонд бадзырды цæстдарæгæн ис бар регуляцигонд бадзырдмæ ивддзинæдтæ бахæс​сынæн сфидаргонд фæткты нæ сæххæсткæнгæйæ райса уынаффæ:   
а) регуляцигонд бадзырды æмгъуыд иухаттонæй адарддæр кæныны тыххæй иуылфылдæр 6 мæймæ, кредитортæн регуляцигонд бадзырды æмгъуыды фæуыны агъоммæ 7 боны раздæр æрвыст хъусынгæнинаджы бындурыл;

б) регуляцигонд бадзырдæй нысангонд, æрвылмæйон фиддонты иумæйаг нымæц хæсджыны пайдайæн иуылфылдæр 10 процентæй фæкъаддæр кæныны кæнæ/та уыдон дих кæныны тыххæй.

Статья 39. Кредиторты æмбырды уынаффæйы бахъаст кæнын  
1. Кредиторты æмбырды уынаффæйыл бахъаст кæныны бар ис:

а) регуляцигонд бадзырды саразыны тыххæй фæндоны равзарынæн ауагъд кредиторты æмбырдыл хайад исыны  æмæ хъæлæс кæныны бары уæвæг кредиторæн;  
б) хъæлæс кæныны бары уæвæг кредиторæн, кæцыйæн кредиторты æмбырдыл уæвыны хонæн нæ арвыстой.

2. Ацы статьяйы фыццаг пункты нысангонд гоймагæн йæ бон у кредиторты æмбырды уынаффæйыл бахъаст кæнын ахæм бындуртæм гæсгæ:

а) регуляцигонд бадзырды сфидар кæныны уынаффæ æнæбындур зиан хæссы хæсджыны кредиторæн кæнæ партнерæн;

б) кредиторты æмбырд уагъд æрцыд фæткхалæнæй. Ацы статьяйы нысæнттæн, кредиторæн кредиторты æмбырдыл уæвынæн хонæн нæ арвитыны цауы нымад нæ цæуы фæткхалæныл, уыцы цауы йеддæмæ, кæд нысангонд кредиторы хъæлæсы бар гæнæн ис æндæвдад æвдиса кредиторты æмбырды уынаффæйыл.

3. Регуляцигонд бадзырды ацы статьяйæ нысангонд фæткмæ гæсгæ хъаст бадæттыны æмгъуыд у 30 боны, кæцы нымад цæуы:

а) ацы закъоны 35-æм статьяйы 8-æм пунктмæ гæсгæ кредиторты æмбырды уынаффæйы/фæс​тиуæгты тыххæй хыгъдлæвæрд тæрхондонмæ бадæттыны бонæй;

б) ацы статьяйы фыццаг пункты «б» дæлпунктæй нысангонд гоймаджы цауы – уый рдыгæй кре​диторты æмбырд ауадзыны тыххæй информаци райсыны бонæй.

4. Ацы статьяйы нысангонд фæткмæ гæсгæ бадæтгæ хъастмæ тæрхондон æркæсы 30 боны æмгъ​уы​дмæ. Кæд тæрхондон хъасты бæлвырдгондыл банымайа, уæд уымæн бар ис аива регуляцигонд бадзырды сфидар кæныны тыххæй кредиторты æмбырды уынаффæ.

Статья 40. Регуляцигонд бадзырды æххæст кæнын  
1. Регуляцигонд бадзырды æххæстгæнæны цæстдарды æмæ координацийы æххæст кæны кæны регуляцигонд бадзырды цæстдарæг.

2. Хæсджынæн, кредиторæн кæнæ æндæр цымыдисгæнæг гоймагæн бар ис, ацы статьяйы домæ​нты хынцгæйæ, тæрхондонмæ бахъаст кæна регуляцигонд бадзырды цæстдарæджы архайд кæнæ уынаффæ. Тæрхондон барджын у йæ тыхы ныууадза, аива кæнæ фæива регуляцигонд бадзырды цæстдарæджы архайд кæнæ уынаффæ.

3. Регуляцигонд бадзырды цæстдарæгæн ис бар тæрхондонмæ бадæтта:

а) регуляцигонд бадзырды бындурыл æмæ уый æххæст кæныны тыххæй фæзынгæ фарстæтыл уынаффæ рахæссыны домынæй;

б) хæсджыны тыххæй реабилитацийы кæнæ банкроты режим байгом кæныны тыххæй курдиатæй, кæд регуляцигонд бадзырды нысангонд уавæртæ æххæстгонд не сты, кæнæ/та, кредиторты иумæйагон интерестæм гæсгæйæ, бæллиццаг у реабилитацийы кæнæ банкроты режим байгом кæнын.

4. Регуляцигонд бадзырды нæ сæххæст кæныны кæнæ æнтыстджынæй нæ сæххæст кæныны цауы æнæруадзгæ у хæсджыны разамынды ныууадзын.

Статья 41. Рæстдзинадимæ æнæмбæлон/рæдыд информаци  
1. Хæсджыны къухдариуæгады æмæ минæварадыл барлæвæрд гоймаг хæссы тугтæрхонон (уго​лов​он) бæрндзинад, кæд регуляцигонд бадзырды сфидар кæнынæн кредиторты разыдзинады райсы​нæн уый:
а) ацы закъонæй нысангонд барлæвæрдты æххæсткæнынæн æмбæлон гоймагæн нæ бавдисдзæн ин​формаци хæсджыны мулкы, хæсты, финансон уавæры æмæ архайды тыххæй, афтæ-ма тæрхондоны цæугæ дауты фæдыл дæр кæнæ нысангонд информацийы барæй æрæгмæ кæнæ мæнг хуызы бавдисдзæн;

б) æнæнамысджынæй архайы, кæцы расайдзæн егъау зиан.

2. Ацы статьяйы фыццаг пункты нысангонд уавæрты, хæсджынæн разамынд дæттыны æмæ йæ фарс рахæцыны бар кæмæн ис, уый тугтæрхонон (уголовон) бæрндзинад хæссы, кæд æмæ регу​ляцигонд бадзырд сфидаргонд нæу, уæддæр.

Статья 42. Регуляцигонд бадзырды æрурæд  
1. Регуляцион бадзырды æрурæды бындуртæ сты:

а) регуляцигонд бадзырды æххæст кæнын æмбæлон æмгъуыдмæ;

б) регуляцигонд бадзырды халын, уыцы цауы йеддæмæ, кæд хæлд нысаниугджын нæу кæнæ та регуляцигонд бадзырдмæ ивддзинæдтæ хаст æрцыдысты ацы закъоны 38-æм статьяйæ сфидаргонд фæткæй.   
2. Регуляцигонд бадзырды кæцыфæнды æмбæлон бындурæй æрурæды фæстæ иуылæрæгмæ 30 бонмæ регуляцигонд бадзырды цæстдарæг хъуамæ æрвита хъусынгæнинаг регуляцигонд бадзырды æрурæды тыххæй хæсджыны алы кредиторæн, кæцытæм хауд регуляцигонд бадзырд.

3. Регуляцигонд бадзырды цæстдарæг ацы статьяйы 2-аг пункты нысангонд хъусынгæнинаджы амоны регуляцигонд бадзырды æрурæды бындуртæ.

4. Ацы статьяйы 2-аг пункты нысангонд хъусынгæнинагимæ хъуамæ æфтыд уа регуляцигонд бадзырды цæстдарæджы бацæттæгонд хыгъдлæвæрд, кæцыйы хъуамæ уа:

а) информаци æххæстгонд фиддонты æмæ райсгæ суммæты (æфтиæгты) тыххæй регуляцигонд бадзырды тыххæй;

б) регуляцигонд бадзырды нысангонд уавæрты нæсæххæст кæныны тыххæй æмбарынгæнæны.
5. Регуляцигонд бадзырды цæстдарæг хæсджын у тæрхондонмæ бадæтта, ацы статьяйы 2-аг пун​кты нысангонд кредитортæн хъусынгæнинаг æрвитыны бонæй 30 боны æмгъуыдмæ, нысангонд хъусынгæнинаджы къопиты æмæ йемæ æфтыд хыгъдлæвæрд.

6. Кредиторæн æрвыст, ацы статьяйы 2-аг пункты нысангонд хъусынгæнинаг æмæ йемæ æфтыд хыгъдлæвæрды къопиты тæрхондонмæ бадæттыны фæстæ регуляцигонд бадзырды цæстдарæджы бартæ урæд цæуынц.

7. Ацы статьяйы фыццаг пункты «б» дæлпункты нысæнттæн хæлд æнæнысаниуæгджын у, кæд æнæххæстгонд хæс нæу фылдæр регуляцигонд бадзырдæй нысангонд æнæхъæн хæсты 5 проце​нты, фæлæ уый æххæст кæныны æмгъуыдаивгъуыд та – 10 къæлиндарон боны.
Сæр III
Æнæхъомысады тыххæй курдиат  
Статья 43. Æнæхъомысады тыххæй курдиат тæрхондонмæ бадæттыны барлæвæрды уæвæг гоймæгтæ 
1. Тæрхондонмæ æнæхъомысады тыххæй курдиат бадæттыны бар ис:

а) хæсджынæн – куыстуаты къухдариуæгады æмæ минæварады барлæвæрд  гоймаджы æххуысæй;

б) кредиторæн;

в) регуляцигонд бадзырды цæстдарæгæн;

г) реабилитацийы уагдæттæгæн – конверсийы домæнæй, кæд хæсджыны тыххæй реабилитацийы режим байгом ис;

д) банкроты уагдæттæгæн – конверсийы домæнæй, кæд хæсджыны тыххæй банкроты режим бай​гом ис.

2. Æнæхъомысады тыххæй курдиаты хъуамæ уа курдиатдæттæджы домæн реабилитацийы кæнæ банкроты режимы байгом кæныны фæдыл.

Статья 44. Æнæхъомысады тыххæй курдиат реабилитацийы режимы байгом кæныны домæнимæ 
1. Æнæхъомысады тыххæй курдиаты, кæцыйы фæрцы курдиатдæттæг æрдомы реабилитацийы режимы байгом кæнын, нысангонд хъуамæ цæуа:

а) уыцы тæрхондоны ном, кæцымæ лæвæрд цæуы æнæхъомысады тыххæй курдиат;   
б) курдиатдæттæджы мыггаг, ном æмæ адрис, фæлæ кæд курдиатдæттæг юридикон гоймаг у – ном, юридикон адрис æмæ идентификацион номыр (уæвыны цауы);

в) курдиатдæттæджы статус, ацы закъоны 43-аг статьяйы фыццаг пунктмæ гæсгæ;

г) курдиатдæттæджы минæвары мыггаг, ном æмæ адрис, кæд æнæхъомысады тыххæй курдиат бавдыста курдиатдæттæджы минæвар;

д) хæсджыны ном, юридикон адрис æмæ идентификацион номыр (уæвыны цауы);

е) хæсджыны архайды иумæйаг сфыст;

ж) аргументтæ, кæцытæ бæлвырд кæнынц, цæмæй хæсджын кæй у æнæхъомыс кæнæ æнхъæл​мæ​кæсинаг æнæхъомыс;

з) реабилитацийы режим байгом кæныны тыххæй курдиатдæттæджы домæн æмæ уый сбæлвырд кæнын, цæмæй кæй уæвы реабилитацийы нысаны сæххæст кæныны æмбæлон гæнæндзинад;   
и) курдиат хæсджыны уагдæттыны ныууадзыны кæнæ реабилитацийы уагдæттæджы снысан кæныны тыххæй;
к) курдиат ацы закъоны 57-æм статьяйы фыццаг пункты нысангонд мораторийы уæлæмхас мадза​лы спайда кæныны тыххæй (уæвыны цауы).

2. Æнæхъомысады тыххæй курдиатмæ хъæмæ æфтыд цæуа ахæм информаци (куырдиатдæттæгæн зындгонд куыд у, афтæ):

а) информаци хæсджыны финансон уавæры тыххæй, кæцымæ хауынц йæ активтæ æмæ хæстæ, се хсæн, фидæны æмæ дзырдон хæстæ;

б) информаци ифтонгады мадзалæй æххæстгонд хæсджыны мулкы æмæ ифтонггонд кредиторты æвдисæнты (нæмттæ, титултæ, адристæ, идентификацион номыртæ) тыххæй;

в) информаци хæсджыны тыххæй æндæр æнæхъомысады хъуыддæгты процессы цыды  тыххæй;

г) хæсджыны тыххæй сфыст амалиуæгдарты æмæ æнæамалиуæгон (æнæкоммерцион) юридикон гоймæгты реестрæй;

д) цыфæнды информаци, кæцы, курдиатдæттæджы хъуыдымæ гæсгæ, ахсджиаг у реабилитацийы режимы байгом кæныны тыххæй уынаффæ рахæссынæн.

3. Кæд хæсджын тæрхондонмæ бадæтта æнæхъомысады тыххæй курдиат, уæд уый, ацы статьяйы фыццаг æмæ 2-аг пунктты лæвæрд информацийы йеддæмæ,  афтæ-ма хъуамæ бавдиса:

а) йæ кредиторты æххæст номхыгъд (фæнысан кæны нæмттæ, титултæ, сæрмагонд номыртæ, идентификацион бæрæггæнæнтæ) æмæ уæвæг хæсты тыххæй информаци;

б) фиддон хæсты сфыст æмæ информаци уыдон нымæцы, се хсæн, æнæбæлвырд нымæцы тыххæй дæр;

в) куыстуаты балансы тыххæй информаци, цæугæ æфтиæгты сфыст (се хсæн, æрвылмæйон сыгъ​дæг æфтиæгты хуыз æмæ бæрц) æмæ хæрдзты сфыст;

г) информаци йæхи дебиторон хæсты тыххæй;

д) информаци бадзырдты æмæ цæугæ регулярон хæсты тыххæй;

е) информаци цæугæ тæрхондонон дауты тыххæй;

ж) ацы куырдиат бадæттыны моментæн куыстуаты кусджыты нымæцы тыххæй информаци;

з) ацы курдиаты бадæттыны моментæн рагацау бацæттæгонд реабилитацийы пъланы проекты уæвыны цауы – ацы проекты къопи, фæлæ гæнæндзинады цауы та – афтæ-ма нысангонд информаци æфтиæгты æмæ хæрдзты æмбæлон æнхъæлмæкæсинаг ивддзинады тыххæй, кæцытæ хъуамæ æрцæуой æввахс 12 мæйы æмгъуыдмæ ацы курдиат бадæттыны рæстæгæй; 
и) кредитортимæ развæлгъау бадзырдгонд реабилитацийы пълан (уæвыны цауы). Хъуамæ йемæ æфтыд уа хæсджыны развæлгъау разыдзинад ацы закъонæй сфидаргонд кредиторты фылдæр хайæ.

4. Кæд æнæхъомысады тыххæй курдиат тæрхондонмæ бавдыста кредитор, уæд уый, ацы статьяйы фыц​цаг æмæ 2-аг пунктты лæвæрд информацийы йеддæмæ, афтæ-ма хъуамæ бавдиса:

а) реабилитацийы режимы тыххæй сæрмагонд интересы сбæлвырд кæнын;   
б) хæсджынæн æнæхъомысады тыххæй курдиат æмæ йемæ æфтыд информацийы/документты лæв​æрды бæлвырдгæнæн документ.   
5. Кæд æнæхъомысады тыххæй курдиат тæрхондонмæ бадæтта регуляцигонд бадзырды цæст​дарæг, уæд уый, ацы статьяйы фыццаг æмæ 2-аг пунктты лæвæрд информацийы йеддæмæ, афтæ-ма хъуамæ бавдиса регуляцигонд бадзырды къопи дæр.

6. Кæд æнæхъомысады тыххæй курдиат тæрхондонмæ бадæтта банкроты уагдæттæг, уæд уый, ацы статьяйы фыццаг æмæ 2-аг пунктты лæвæрд информацийы йеддæмæ, афтæ-ма хъуамæ бавдиса:

а) деталон информаци цæугæ банкроты режимы тыххæй;

б) банкроты уагдæттæджы идентификацион бæрæггæнæнтæ æмæ контактон информаци;

в) банкроты уагдæттæджы снысан кæныны тыххæй тæрхондоны уынаффæйы къопи.

7. Æнæхъомысады тыххæй курдиат æмæ йемæ æфтыд информаци бæлвырдгонд хъуамæ уой рæстдзинады æмбæлонады декларацийæ, кæцымæ гæсгæ дæр, курдиатдæттæджы рдыгæй бавдыст информаци, курдиатдæттæгæн зындгонд бæрцмæ гæсгæ, у раст æмæ æххæст.

Статья 45. Æнæхъомысады тыххæй курдиат банкроты режимы байгом кæныны домæнимæ  
1. Æнæхъомысады тыххæй курдиаты, кæцыйæ курдиатдæттæг куры банкроты режимы байгом кæ​нын, нысангонд хъуамæ уа:

а) æнæхъомысады тыххæй курдиат цы тæрхондонмæ лæвæрд цæуы, уый ном;

б) курдиатдæттæджы мыггаг, ном æмæ адрис, фæлæ кæд курдиатдæттæг юридикон гоймаг у – ном, юридикон адрис æмæ идентификацион номыр (уæвыны цауы);

в) курдиатдæттæджы статус, ацы закъоны 43-аг статьяйы фыццаг пунктмæ гæсгæ;

г) курдиатдæттæджы минæвары мыггаг, ном æмæ адрис, кæд æмæ æнæхъомысады тыххæй курдиат бавдыста курдиатдæттæджы минæвар;

д) хæсджыны ном, юридикон адрис æмæ идентификацион номыр (уæвыны цауы);

е) ахæм аргументтæ, кæцытæ бæлвырд кæнынц, хæсджын кæй у æнæхъомыс кæнæ æнхъæлмæ​кæсинаг æнæхъомыс кæй у, уый;

ж) уый сбæлвырд кæнын, цæмæй банкроты режимы байгом кæнын бæлвырдæй ныхмæлæуд нæу кредиторты интерестимæ;

з) Ацы закъоны 57-æм статьяйы нысангонд мораторийы уæлæмхас мадзал спайда кæныны тыххæй курдиат (уæвыны цауы).

2. Æнæхъомысады тыххæй курдиатмæ хъуамæ æфтыд цæуа ахæм информаци (курдиат бадæттыны рæстæджы курдиатдæттæгæн зындгонд куыд у, афтæ):

а) информаци хæсджыны финансон уавæры тыххæй, кæцымæ хауы уый активты æмæ хæсты, се хсæн, фидæнон æмæ дзырдон хæсты;

б) информаци ифтонгады мадзалæй æххæстгонд хæсджыны мулкы æмæ ифтонггонд кредиторты ном æмæ мыггагы (нæмттæ, титултæ, адристæ, идентификацион номыртæ) тыххæй;

в) информаци хæсджыны тыххæй æндæр æнæхъомысады хъуыддæгты процессы цыды тыххæй;

г) хæсджыны тыххæй сфыст амалиуæгдарты æмæ æнæамалиуæгон (æнæкоммерцион) юридикон гоймæгты реестрæй;

д) цыфæнды информаци, кæцы, курдиатгæнæджы хъуыдымæ гæсгæ, ахсджиаг у банкроты режимы байгом кæныны тыххæй уынаффæйы рахæссынæн.

3. Кæд хæсджын тæрхондонмæ бадæтта æнæхъомысады тыххæй курдиат, уæд, ацы статьяйы фыц​цаг æмæ 2-аг пунктты лæвæрд информацийы йеддæмæ, афтæ-ма хъуамæ бавдиса:

а) йæ кредиторты æххæст номхыгъд (нысангонд нæмттæ, титултæ, хисæрмагонд номыртæ, идентификацион бæрæггæнæнтæ) æмæ уæвæг хæсты тыххæй информаци;

б) фиддон хæсты сфыст æмæ информаци сæ нымæцы, се хсæн, æнæбæлвырд нымæцы тыххæй дæр;

в) куыстуаты балансы тыххæй информаци, цæугæ æфтиæгты (се хсæн, æрвылмæйон сыгъдæг æфтиæгты хуыз æмæ бæрц) æмæ хæрдзты тыххæй сфыст;

г) ацы курдиат бадæттыны рæстæджы куыстуаты кусджыты нымæцы тыххæй информаци;

д) æнæхъомысады массæйы æххæст номхыгъд. Æвдыст балансон аргъдзинæдтæ, се хсæн, хæс​джыны банкы хыгъдты тыххæй информаци æмæ сыл цы суммæтæ ис, уыдоны тыххæй;

е) информаци йæхи дебиторон хæсты тыххæй;

ж) информаци бадзырдты æмæ цæугæ регулярон хæсты тыххæй;

з) цæугæ тæрхондонон дауты тыххæй информаци;

и) æнхъæлмæкæсинаг æнæхъомысады цауы – уый партнерты разыдзинад æмæ документ, кæцы бæл​вырд кæны æнæхъомысады тыххæй курдиат бадæттыны рæстæджы æппæты стырдæр домæнтæ кæмæн ис, уыцы 3 кредитормæ хъусынгæнинаг æрвыст банкроты режимы байгом кæны​ны курдиатимæ;

к) æвдисæн уый тыххæй, цæмæй уый фæнды банкрот суæвын/нал ын ис бизнесы тыххæй интерес.

4. Кредитор куы бадæтта тæрхондонмæ æнæхъомысады тыххæй курдиат, уæд уый, ацы статьяйы фыццаг æмæ 2-аг пунктты лæвæрд информацийы йеддæмæ, афтæ-ма хъуамæ бавдиса:

а) банкроты режимы тыххæй сæрмагонд интересы бæлвырд кæнын;

б) документ, кæцы бæлвырд кæны æнæхъомысады тыххæй курдиат æмæ йемæ æфтыд информа​ци/​документты хæсджынмæ лæвæрды.

5. Ацы статьяйы 3-аг пункты «и» дæлпункты нысангонд хæсджыны партнерты разыдзинадæн хъæ​уы æппынкъаддæр 75 проценты фарсхæцынад, кæд уыцы фæткæвæрдæй æндæр исты нæй бæрæг​гонд.
6. Кæд хæсджын æнæхъомысады тыххæй курдиаты, банкроты режимы байгом кæныны тыххæй, бæлвырд кæны банкроты режимы байгом кæныны цауы йæ бон кæй нæ бауыдзæн йæ исбонæй процессуалон хæрдзты бамбæрзын, уæд амынд курдиаты, ацы статьяйы лæвæрд информацийы йеддæмæ, хъуамæ уа:

а) бæрæггæнæн уый тыххæй, цæмæй банкроты режимы байгом кæныны цауы хæсджын йæ мулкæй нæ сифтонг кæндзæн процессуалон хæрдзты бамбæрзын;

б) бæлвырдгæнæнтæ, кæцытæ бæлвырд кæнынц, ацы пункты «а» дæлпункты нысангонд уавæртæ кæй ис, уый.

7. Кæд æнæхъомысады тыххæй курдиат тæрхондонмæ реабилитацийы уагдæттæг хъуамæ бадæтта, уæд уый, ацы статьяйы фыццаг æмæ 2-аг пунктты лæвæрд информацийы йеддæмæ, афтæ-ма хъуамæ бавдиса:

а) цæугæ реабилитацийы режимы тыххæй деталон информаци;

б) реабилитацийы уагдæттæджы идентификацигæнæн бæрæггæнæнтæ æмæ контактон информаци;

в) реабилитацийы уагдæттæджы снысан кæныны тыххæй тæрхондоны уынаффæйы къопи;

г) банкроты тыххæй курдиат бадæттыны уæвæг ситуацийы æмбæлоныл нымады аххосаджы тыххæй информаци 
8. Æнæхъомысады курдиат æмæ æвæрд информаци бæлвырдгонд цæуынц рæстдзинады расидæ​нæй, кæцымæ гæсгæ курдиатдæттæгы рдыгæй бавдыст информаци, курдиатдæттæгæн зындгонд бæрцмæ гæсгæ, у раст æмæ æххæст.

Статья 46. Кредиторы бавдыст æнæхъомысады тыххæй курдиаты регистраци  
1. Æнæхъомысады тыххæй курдиат кредиторы рдыгæй бадæттыны цауы тæрхондоны канцеляри сифтонг кæны ацы курдиаты регистрацийы æмæ кредиторæн ратты документ (нысангонд курдиаты æмæ йемæ æфтыд документты къопиты) цæмæй йæ хæсджынмæ бахæсса.

2. Кредитор хæсджын у ацы статьяйы фыццаг пункты нысангонд тæрхондонон документ рай​сынæй 1 мæйы æмгъуыдмæ сифтонг кæна хæсджынæн уый постæйæ, тæрхондоны курьеры æххуысæй кæнæ фæрсты бадзырдæй нысангонд æндæр хуызы раттын кæнæ та йæ электрон постæйæ арвитын Гуырдзыстоны æмбæстагон процессуалон Кодексы 70-æм−78-æм статьятæй сфидаргонд фæткæй. Электрон постæйæ æрвыст тæрхондоны документ нымад цæуы лæвæрдыл, кæд хæсджын сбæлвырд кæны ацы документы райст электронон хуызы.

3. Кредитор хæсджын у тæрхондонмæ бадæтта документ, кæцы бæлвырд кæны тæрхондоны доку​мент хæсджынмæ лæвæрд кæй æрцыд, цалынмæ уый ацы статьяйы 2-аг пунктæй нысангонд æмгъуыды фæудмæ.

4. Хæсджын хæсджын у тæрхондоны æрвысты райсынæй 7 боны æмгъуыдмæ тæрхондонмæ бав​ди​са сæрмагонд цæстæнгас йæхи æнæхъомысады кæнæ æнхъæлмæкæсинаг æнæхъомысады тыххæй æмæ реабилитацийы кæнæ банкроты режимы байгом кæныны фæдыл.

Сæр IV
Æнæхъомысады тыххæй курдиат уагъдыл банымайын æмæ уый фæстиуджытæ  
Статья 47. Æнæхъомысады тыххæй курдиат уагъдыл банымайын  
1. Хæсджын æнæхъомысады тыххæй курдиат куы бадæтта, ​​уæд тæрхондон аскъуыддзаг кæны курдиат райсинагыл банымайыны тыххæй йæ бадæттыны фæстæ 7 боны æмгъуыдмæ, фæлæ нысангонд  курдиаты кредитор куы бадæтта ​​ тæрхондонмæ уæд та – хæсджынæн тæрхондонон æрвысты лæвæрды бæлвырдгæнæг документы бадæттыны фæстæ 10 боны æмгъуыдмæ. Ацы æмгъуыд гæнæн ис æмæ адарддæр кæна тæрхондон иу хатт, йæхи хъæппæрисæй, бæлвырдгонд тæрхонæй. Адаргъгонд æмгъуыд ма хъуамæ уа фылдæр æнæхъомысады тыххæй курдиаты райсгæйыл банымады фарстæйы æркæсынæн цы æмгъуыд нысангонд æрцыд, уымæй.

2. Тæрхондон æркæсы æнæхъомысады тыххæй курдиаты райсгæйыл банымайыны фарстмæ ныха​сæй æркасты фæрцы. Кæд хъуыддаджы фактон уавæртæ дайуаг не сты, уæд тæрхондонæн бар лæвæрд цæуы ацы фарстмæ æркæсын æнæ ныхасæй байхъуыстæй.

3. Тæрхондон райдайы æвзæрсты процедурæ гоймаджы, кæцы нысангонд æрцæудзæн уагдæт​тæ​гæй/​цæстдарæгæй, æнæхъомысады тыххæй процесс райдайыны фæдыл курдиат куы райса, уæд. Ацы процедурæйы фæрцы æвзæрст гоймагæн æвæстиатæй хъуамæ фехъусын кæной уагдæттæгй/​цæстдарæгæй уый æнхъæлмæкæсинаг снысан кæныны тыххæй, цæмæй максималонæй рæстæгыл æрцæуа ифтонггонд уыцы уавæрты сахуыр кæнын æмæ æмбæлон цæттæдзинад, кæцытæ æндæв​дад æвдисынц уагдæттæджы/цæстдарæджы функцитæ æххæст кæныныл. Уагдæттæгæй/​цæстдар​æгæй снысан кæныны тыххæй æвзæрст гоймаджы тыххæй информаци æвæстиатæй мыхуыргонд цæуы электрон системæйы.

4. Кæд æнæхъомысады тыххæй курдиат ифтонг кæны ацы закъонæй сфидаргонд формалон домæн​тæн æмæ хæсджын æнæхъомыс у кæнæ æнхъæлмæкæсинаг æнæхъомысады раз лæууы, уæд тæрхондон рахæсдзæн уынаффæ æнæхъомысады тыххæй курдиаты райстыл банымайыны æмæ реабилитацийы кæнæ банкроты режимы байгом кæныны тыххæй.

5. Тæрхондон мыхуыр кæны тæрхон æнæхъомысады тыххæй курдиаты райсгæйыл банымайыны æмæ реабилитацийы кæнæ банкроты режимы байгом кæныны тыххæй ацы закъонæй снысангонд процедурæмæ гæсгæ, афтæ-ма «Гуырдзыстоны закондæттæн Мацнейы» веб-фарсыл дæр. Нысан​гонд тæрхоны хъуамæ уа, ацы закъоны 11-æм статьяйы 5-æм пунктмæ гæсгæ автоматиконæй, электронон системæйы æххуысæй, стæмхаттон дих кæныны принципы æххæст кæнынæй æвзæрст уагдæттæджы/цæстдарæджы ном æмæ мыггаг.

6. Кредиторты фыццаградон реестрмæ хаст кредиторты æмбырд, кæцы арæзт цæуы афтæ-ма уыцы кредитортæй, кæцыты тыххæй информаци райст цæуы процессы, барджын у тæрхондоны рдыгæй æнæхъомысады тыххæй курдиаты райстыл банымайыны æмæ реабилитацийы кæнæ банкроты режимы байгом кæныны тыххæй тæрхоны рахæссыны размæ кредиторты æмбырдыл уæвæг хъæ​лæс дæттыны бары уæвæг кредиторты 2/3-аг хайы фылдæрадæй сæвзара æндæр уагдæт​тæг/​цæстдарæг æмæ уый тыххæй тæрхондонæн фехъусын кæна. Ацы цауы тæрхондон снысан кæны кредиторты æмбырды æвзæрст гоймаджы, куыд уагдæттæг/цæстдарæг, æнæхъомы​сады тыххæй курдиаты райстыл банымайын æмæ реабилитацийы кæнæ банкроты режимы байгом кæныны фæдыл уынаффæйæ.

Статья 48. Æнæхъомысады тыххæй курдиаты райстыл банымайыныл нæйы зæгъын 
1. Кæд æнæхъомысады тыххæй курдиат нæ ифтонг кæны ацы закъонæй нысангонд формалон до​мæнты, уæд тæрхондон рахæсдзæн уынаффæ хъæндзинæдты уæвынады тыххæй æмæ курдиат​дæттæгæн дæтты 5 кусгæ боны æмбæлон хъæндзинæдтæ аиуварс кæнынæн. Кæд курдиатдæттæг ацы æмгъуыдмæ аиуварс кæна уыцы хъæндзинæдтæ æмæ тæрхондон сбæлвырд кæна хæсджыны æнæхъомысад кæнæ æнхъæлмæкæсинаг æнæхъомыснад, уæд тæрхондон рахæсдзæн уынаффæ æнæхъомысады тыххæй курдиаты райсинагыл банымайыны æмæ реабилитацийы кæнæ банкроты режимы байгом кæныны тыххæй. Ныхмæ цауы тæрхондон рахæсдзæн уынаффæ, æнæхъомысады тыххæй курдиаты райстыл банымайыныл нæйы зæгъыны тыххæй.

2. Кæд тæрхондон нымайы, цæмæй хæсджын нæу æнæхъомыс кæнæ æнхъæлмæкæсинаг æнæхъо​мыс гоймаг, уæд рахæсдзæн уынаффæ æнæхъомысады тыххæй курдиат райстыл банымайыныл нæйы зæгъыны тыххæй.

3. Æнæхъомысады тыххæй курдиаты райстыл банымайыныл нæйы зæгъыны фæдыл тæрхоны рахæссынæй 3 мæйы дæргъы уыцы курдиатдæттæджы рдыгæй уыцы субъекты тыххæй бындуронæй уыцы уавæрты бындурыл æнæхъомысады тыххæй процессы райдайын æнæруадзгæ у. Ацы арæнæвæрд нæ хауы ацы статьяйы 6-æм пункты нысангонд цаумæ.

4. Кæд хæсджын æнæхъомысады тыххæй курдиатæй банкроты режимы байгом кæнын æрдома æмæ тæрхондон сбæлвырд кæна, цæмæй банкроты режимы байгом кæныны цауы хæсджын йæхи мулкæй  кæй нæ сифтонг кæндзæн процессуалон хæрдзтæ бамбæрзын, уæд уый рахæсдзæн уынаф​фæ æнæхъомысады тыххæй курдиаты райстыл банымайыныл нæйы зæгъыны тыххæй. Ацы уынаффæйы тæрхондон банысан кæндзæн, цæмæй хæсджын банкротыл нымад æрцæудзæн йæ регистрацийы аивынæй, кæд банысангонд уынаффæйы мыхуыры фæстæ 1 мæйы æмгъуыдмæ кредитор уыцы хæсджыны тыххæй тæрхондонмæ нæ бадæтта æнæхъомысады тыххæй курдиат.

5. Кредиторæн информаци раттыны тыххæй, тæрхондон ацы статьяйы 4-æм пункты нысангонд уынаффæйы рауагъды фæстæ иуылæрæгмæ æртыккаг бонæй электронон системæйы æмæ «Гуырдзыстоны закъондæттæн Мацнейы» веб-фарсыл ныммыхуыр кæны:

а) информаци, кæцы хъуамæ парахатгонд æрцæуа æхсæнадонæй, нысангонд уынаффæйы;

б) информаци, цæмæй кредиторæн ис бар, æмбæлон информацийы мыхуыры фæстæ 1 мæйы æмгъуыдмæ, тæрхондонмæ бавдиса æнæхъомысады тыххæй хъусынгæнинаг уыцы хæсджыны тыххæй æнæхъомысады тыххæй процессы райдайыны æмæ йæ домæн хæсджыны мулкæй æххæст кæныны нысанæй.

6. Ацы статьяйы 5-æм пункты нысангонд информацийы мыхуыры фæстæ 1 мæйы æмгъуыдмæ кредитор тæрхондонмæ куы нæ бавдиса æнæхъомысады тыххæй хъусынгæнинаг, уæд тæрхондон расиддзæн хæсджыны банкрот, кæцы уыдзæн хæсджыны регистрацийы аивыны бындур.

7. Ацы статьяйы 6-æм пункты нысангонд цауы хæсджыны мулк (уæвыны цауы) дихгонд цæуы хæсджыны партнертæн сæ хæйттæм гæсгæ йæ регистрацийы аивыны размæ, кæд æндæр исты нæй нысангонд хæсджыны партнерты хсæн бадзырды.

8. Тæрхондон хæсджын у райса æппæт мадзæлттæ, цæмæй æххæстæй æмæ алывæрсыгæй сбæрæг кæна хъуыддаджы уавæртæ, се хсæн, искæцы фарсы рдыгæй йæ бартæй æнæзакъононæй спайда кæныны рискы æнæуæвынады, афтæ-ма рабæрæг кæна æмæ сбæлвырд кæна, лæвæрд хъуыддаджы максималонæй эффектонæй ацы закъоны нысан къухы бафтын кæныны уæлæмхасæнты уæвынад. Кæд хъуыддагмæ æркæсыны фæстиуæгæн тæрхондон дызæрдыг кæны, ацы закъоны 44-æм статьяйы 7-æм пункты кæнæ 45-æм статьяйы 8-æм пункты нысангонд æвдисæндар æнæбындур кæй у, кæнæ æвдыст бæлвырдгæнæнтæ æцæг кæнæ фаг не сты уыцы æвдисæндары сбæлвырд кæнынæн, уæд уый рахæсдзæн уынаффæ æнæхъомысады тыххæй курдиаты райстыл баныма​йыныл нæйы зæгъыны тыххæй.  
Статья 49. Æнæхъомысады тыххæй курдиаты райстыл банымайыны фæстиуджытæ  
1. Мораторий æвæрд цæуы тæрхондоны уынаффæйæ æнæхъомысады тыххæй курдиаты райсты æмæ реабилитацийы кæнæ банкроты режимы байгом кæныны тыххæй ацы закъонæй нысангонд фæткмæ гæсгæ.

2. Реабилитацийы режимы байгом кæныны домæнæй тæрхондонмæ бавдыст æнæхъомысады тыххæй курдиаты райстыл банымайыны моментæй тобæгонд у банкроты режимы байгом кæныны домæнæй æнæхъомысады тыххæй курдиаты тæрхондонмæ бадæттын.

3. Реабилитацийы режимы байгом кæныны домæнæй тæрхондонмæ бавдыст æнæхъомысады тыххæй куырдиаты райстыл банымайыны æмæ реабилитацийы режимы байгом кæныны моментæй банкроты режим байгом кæныны домæнæй тæрхондонмæ бавдыст æмæ райстыл нымад куырдиаты равзарын хъуамæ урæд æрцæуа реабилитацийы фарсты фæдыл тæрхоны рахастмæ.
4. Тæрхондон æвæстиатæй арвиты тæрхон æнæхъомысады тыххæй курдиаты райстыл баны​майыны æмæ реабилитацийы кæнæ банкроты режимы байгом кæныны фæдыл æххæстгæнæн национ бюромæ æмæ Гуырдзыстоны юстицийы министрады юрисдикцийы архайæг æхсæнадон барады юридикон гоймагмæ – Æхсæнадон реестры национ агентадмæ (дарддæр – Æхсæнадон реестры национ агентад) мораторийы фæлгæтты æвæрд арæнæвæрдты сæрмагонд компетенцийы фæлгæтты æххæст кæнынæн.

5. Æхсæнадон реестры национ агентад хæсджын у æвæстиатæй ратта информаци Гуырдзыстоны националон банкæн «Фиддонты системæты æмæ фиддонты лæггæдты тыххæй» Гуырдзыстоны закъонмæ гæсгæ архайæг фиддонон системæйы хайадисæг куыстуаты тыххæй æнæхъомысады курдиаты райстыл банымайыны æмæ реабилитацийы кæнæ банкроты режимы байгом кæныны фæдыл уынаффæйы рауагъды тыххæй информаци.

Статья 50. Уагдæттæг снысан кæнын 
1. Тæрхондон ацы закъонæй нысангонд фæткмæ гæсгæ æвзæрст æнæхъомысады специалисты æнæ​хъомысады тыххæй курдиаты райстыл банымайынæй уайтагъд фехъусын кæны реабилита​цийы кæнæ банкроты режимы байгом кæныны æмæ уый уагдæттæгæй снысан кæныны фæдыл. Ацы хъусынгæнинагимæ хъуамæ уа уынаффæ æнæхъомысады тыххæй курдиаты райстыл банымады æмæ реабилитацийы кæнæ банкроты режимы байгом кæныны фæдыл.

2. Уагдæттæг йæ барлæвæрдты æххæст кæнгæйæ:

а) ратты разыдзинад ахæм бадзырд саразыныл:

а.а) кæцы арæзт цæуы 2 мæйæ фылдæр æмгъуыдæй;

а.б) кæцы ахизы хæсджыны æрвылбонон коммерцион архайдæй;

а.в) кæцыйы аргъ (цалдæр бадзырд саразыны цауы – уыдоны æмткæй аргъ) хæсджыны раззаг азы зылды 30 процентæй фылдæр у;

б) цæттæ кæны хыгъдлæвæрд ацы закъоны домæнтæм гæсгæ æмæ сæ бадæтты тæрхондонмæ;

в) æркæсы кредиторты домæнтæм хыгъдлæвæрды бацæттæ кæныны тыххæй;

г) аразы кредиторты фыццаградон реестр ацы закъоны 52-аг статьямæ гæсгæ;

д) барджын у хæсджынæй æрдома информаци йæ мулк, йæ хæсты, йæ финансон уавæры æмæ архайды тыххæй, афтæ-ма æнæхъомысады тыххæй курдиаты райстыл банымайыны рæстæджы тæрхондоны цы даутæ фæзыны уыдоны тыххæй. Уагдæттæгæн афтæ-ма бар ис хæсджынæй æрдома, цæмæй йæ бавдыст информаци сбæлвырд кæна;

е) агуры æмæ сфыссы хæсджыны номыл фыст исбон;

ж) æвæстиатæй фехъусын кæны кредитортæн æнæхъомысады тыххæй курдиаты райстыл банымайыны фæдыл æмæ æнæхъомысады процессы æххæст кæныны рæстæджы электрон системæйæ пайда кæныны хæс. Ацы хъусынгæнинаджы ма хъуамæ æвдыст æрцæуа, кредитортæн бар кæй ис сæ домæнтæ æмæ хъуыдытæ бавдисын ацы закъонæй нысангонд æмгъуыдмæ;

з) тæрхондонмæ бадæтты куырдиатæй уымæн хæсджыны уагдæттæджы барты æххæстæй раттыны тыххæй, кæд куыстуатæн нæй разамынды æмæ минæварады барлæвæрд гоймаг, се хсæн, разамынды æмæ минæварады барлæвæрд гоймаг, кæцыйæн бахъахъхъæдгонд ис ацы закъонæй сфидаргонд фæткæй куыстуатæн разамынд кæныны бар:

з.а) ацы закъоны домæнтæм гæсгæ уыимæ æмгуыст нæ кæны;

з.б) бæлвырдæй зиан хæссы æнæхъомысады массæйæн;

з.в) йæхи аиуварс кæны Гуырдзыстоны закъондæттынадæй кæнæ уый уагæвæрдæй нысангонд хæстæ æххæст кæнынæй, се хсæн, куыстуатæн разамынд нал кæны.

3. Ацы статьяйы 2-аг пункты нысангонд бадзырды саразыныл разыдзинады раттыныл нæйы зæгъыны цауы хæсджынæн бар ис, барлæвæрды раттыны тыххæй курдиат тæрхондонмæ бадæтта. Тæрхондон рахæсдзæн уынаффæ хæсджыны курдиат сæххæст кæныны фæдыл кæнæ хæсджыны курдиат сæххæст кæныныл нæйы зæгъыны тыххæй.

Статья 51. Æнæхъомысады тыххæй курдиаты райстыл банымайыны фæдыл хъусинаг арвитын 
1. Уагдæттæг хъуамæ арвита хъусынгæнинаг алы зындгонд æмæ потенциалон кредитортæн æнæ​хъомысады тыххæй курдиат райсгæйыл банымайыны фæдыл. Уый хъуамæ конд уа:

а) хæсджыны æнæхъомысады тыххæй курдиат райстыл банымайыны фæдыл информаци;

б) информаци хæсджыны рдыгæй кредиторы тыххæй банымад хæсты бæрцы тыххæй, афтæ-ма кредиторæн ацы закъонæй нысангонд æмгъуыдмæ амынд суммæйыл дау кæныны барты тыххæй бæрæггæнæн;

в) ацы закъонæй нысангонд æмгъуыдмæ реабилитацийы кæнæ банкроты режимы байгом кæныны тыххæй сæ хъуыдытæ бадæттыны фадаты тыххæй информаци.

2. Кредиторæн ис бар, 15 боны æмгъуыдмæ «Гуырдзыстоны закъондæттæн Мацнейы» веб-фарсыл æнæхъомысады тыххæй курдиаты райсын æмæ реабилитацийы кæнæ банкроты режимы байгом кæныны тыххæй уынаффæйы мыхуыры рауагъды бонæй тæрхондонмæ бавдиса йæ хъуыды хæсджыны æнæхъомысады кæнæ æнхъæлмæкæсинаг æнæхъомысады æмæ æнæхъомысады тых​хæй курдиатæй æрдомгæ режимы байгом кæныны фæдыл. Уыцы насанæй кредиторæн ис бар, æнæхъомысады специалистæй æрдома уæлæмхас финансон кæнæ æндæр информаци, кæцы баст у хæсджынимæ. Уагдæттæг ацы информацийы, коммерцион сусæгдзинадыл нымад информацийы йеддæмæ, электронон системæйы мыхуыр кæны.

Статья 52. Кредиторты реестры саразын 
1. Кредиторты домæнтæ бæлвырд кæны æмæ кредиторты реестры аразы уагдæттæг/цæстдарæг æнæхъомысады тыххæй курдиаты райстыл банымайыны датæйæ 60 боны æмгъуыдмæ, креди​торты æмæ хæсджынæй райсгæ информацийы кæнæ/та йæхи райсгæ информацийы бындурыл.

2. Кредиторты реестрмæ фыст цæуы æрмæстдæр уыцы кредиторты домæнтæ, кæцыты уагдæттæг/цæстдарæг нымайы растыл. Кредиторты реестры автоматон æгъдауæй æвдыст цæуы уыцы домæнтæ, кæцытæ æххæстгонд цæуынц «Æххæстгæнæн процедурæты тыххæй» Гуырдзыстоны закъонæй сфидаргонд фæткæй, уыцы цауты йеддæмæ, кæд кредитор нæйы зæгъы йæ домæны нысангонд реестрмæ бахæссыныл.

3. Уагдæттæгæн/цæстдарæгæн нæй бар ивары æмæ пенийы проценттæ банымайын, кæд æмæ сæ иумæйаг суммæ хæсы сæйраг суммæйы 10 процентæй фылдæр у. Кредиторæн ис бар тæрхон​донмæ хъаст бадæттын, цæмæй хæсджынæн æнæнымад æнæххæстдзинады проценттæ æмæ ивар æвæрд æрцæуа æмæ реестрмæ бахæссыны домынæй. Тæрхондон барджын у разамынд кæна Гуырдзыстоны æмбæстагон Кодексы 420-æм статьямæ гæсгæ, уыцы цауы йеддæмæ, кæд æмæ ивары бæрц сбæлвырд ис тæрхондоны кæнæ сæрмагонд арбитражы закъонон тыхы бацæугæ уынаффæйæ кæнæ/та кæд домæныл æнæхъомысады тыххæй процессы райдайæны моментæн хæсджыны тыххæй тыхмийæ  æххæстгæнæн куыст æххæст цыд.
4. Кредиторты реестры домæн æвдыст цæуы национ валютæйы.

5. Кредиторты домæнты сбæлвырд кæныны æмæ ацы статьяйы нысангонд кредиторты реестры сарæзты фæдыл уагæвæрдтæ нæ хауынц ахæм кредитормæ, кæцы «Финансон цъындыйы, æвæр​æнты æмæ деривативты тыххæй» Гуырдзыстоны закъонмæ гæсгæ пайда кæны æрæвæрыны барæй кæнæ кæронбæттæн æрæвæрыны барæй. Гуырдзыстоны закъоны «Финансон цъындыйы, æвæр​æнты æмæ деривативты тыххæй» специалон уагæвæрдтæ æххæстгонд цæуы.  
Статья 53. Кредиторты реестры бæрæггæнæнтæ  
Кредиторты реестр хъуамæ арæзт цæуа ацы закъоны нысангонд кредиторты къордтæм гæсгæ. Уый хъуамæ конд уа æппынкъаддæр ахæм информацийæ (бæрæггæнæнтæй):

а) кредиторы мыггаг, ном æмæ адрис, фæлæ кæд кредитор юридикон гоймаг у – ном, юридикон адрис æмæ идентификацигæнæн номыр (уæвыны цауы);

б) кредиторы электрон постæйы адрис;

в) кредиторы домæны бæрц кредиторты реестрмæ бахасты бонмæ гæсгæ. Ацы домæны сæйраг суммæ, проценттæ æмæ ивар æвдыст цæуынц хицæнтæй;

г) хæсы бæрц;

д) ифтонггонд домæны цауы – бацамынд уый тыххæй, ацы домæны кæцы хай у ифтонггонд. Кредиторы ифтонггонд домæн æмæ æнæифтонггонд  домæн хъуамæ нымад цæуой хицæнтæй.

Статья 54. Кредиторты реестры сфидар кæнын  
1. Уагдæттæг/цæстдарæг ныммыхуыр кæны ацы закъоны 52-аг æмæ 53-аг статьятæм гæсгæ арæзт кредиторты реестр электронон системæйы. Кредиторæн кæнæ хæсджынæн ис бар тæрхондонмæ бахъаст кæна кредиторты реестрыл, кæцыйы сарæзта уагдæттæг/цæстдарæг, йæ рауагъдæй 10 боны æмгъуыдмæ. Тæрхондон курдиатмæ фæтагъдгонд уавæрæй æркæсдзæн ацы закъоны 10-æм статьяйы нысангонд фæткмæ гæсгæ.

2. Тæрхондон уынаффæ рахæссы тæрхоны формæйæ. Ацы уынаффæмæ гæсгæ уагдæттæг/​цæст​дарæг хъуамæ бахæсса ивындзинæдтæ кредиторты реестрмæ æмæ йæ ныммыхуыр кæна ацы закъонæй нысангонд фæткмæ гæсгæ.

3. Кредиторты реестр сфидар кæнын нæ хъыгдары уагдæттæджы/цæстдарæджы ацы закъонæй нысангонд фæткмæ гæсгæ уымæ ивындзинæдтæ бахæссынæй. Ацы ивддзинад æвдыст æрцæудзæн кредиторты реестры æмæ мыхуыр цæуы ацы закъонæй нысангонд фæткмæ гæсгæ.

Сæр V
Мораторий 
Статья 55. Мораторийы мадзæлттæ  
Тæрхондон æнæхъомысады тыххæй курдиаты райстыл банымайыны фæстæ реабилитацийы кæнæ банкроты режимы байгом кæныны тыххæй уынаффæ рахæссынæй уайтагъд автоматикон æгъда​уæй æххæст цæуы мораторийы ахæм мадзæлттæ:

а) урæд цæуы хæсджыны мулкы ныхмæ цæугæ тыхмийæ æххæстгæнæн мадзæлттæ, фæлæ тыхмийæ æххæстгæнæны ног мадзæлтты райдайын нæ уыдзæн бар;

б) урæд цæуы Гуырдзыстоны фиддонты Кодексæй нысангонд æххæстгæнæны ифтонгады мадзæл​ттæ (фиддонты цъынды, ипотекæ æмæ æнд.) æмæ иварты æмæ уæлфиддонты банымайын/​ба​фидын, фæлæ æххæстгæнæны ифтонгады ног мадзæлтты райдайæн уагъд нæ цæуы, Гуырдзыстоны фиддонты Кодексæй сфидаргонд фæткæй тæрхондоны рдыгæй æнæхъомысады тыххæй курдиаты райстыл банымайыны æмæ реабилитацийы кæнæ банкроты режимы байгом кæныны фæдыл тæрхоны рахæссыны фæстæ фæзынгæ фиддонты хæсты бафидыны нысанæй сæххæстгонд мадзæлтты йеддæмæ;   
в) урæд цæуы æмæ уагъд нæ уыдзæн ифтонгады дзаумайæ кредиторы райгонддзинад, ацы закъо​нæй нысангонд цауты йеддæмæ;   
г) уагъд нæ цæуы дивиденды дих кæныны, куыстуаты реорганизацийы æмæ ликвидацийы фæдыл уынаффæтæ райсын;

д) уагъд нæ цæуы æнæхъомысады фæдыл процессы райдайыны агъоммæ фæзынгæ хæсты æххæст кæнын, ног хæсты райсын, фидыны ног уавæрты тыххæй бадзырд æмæ уыдон ифтонг кæнын, ацы закъонæй нысангонд цауты йеддæмæ;  
е) урæд цæуы æнæхъомысады фæдыл процессы райдайæны агъоммæ фæзынгæ хæстыл проценты бафидын. Уыимæ иумæ, урæд нæ цæуы процентты банымад, кæцы кредиторты домæнты хъуамæ уа нысангонд;  
ж) урæд цæуы ивар нымайын æмæ фидын. Кæд æнæхъомысады фæдыл процесс æрлæууыд æнæ​хъомысады бындуртæ кæй нæй, уый тыххæй, уæд ивар нымад цæуы æнæрлæугæйæ;

з) уагъд нæ цæуы процессуалон ифтонгады ног мадзæлтты пайда кæнын;   
и) урæд цæуы æнæхъомысады фæдыл процессы райдайæны размæ хъаст, æнæхъомысады массæйы ныхмæ арæзт дауты тæрхондоны, арбитражы кæнæ административон органы æркаст, фæлæ ног дауты райдайæн уагъд нæ цæуы, уыцы цауты йеддæмæ, кæцыты дау хауы æнæхъомысады массæйæ дзаумайы рахицæн кæнынмæ, кæнæ ацы закъонæй комкоммæ нысангонд цаутæм. Ацы дæлпунктæй банысангонд цауы, Гуырдзыстоны æмбæстагон Кодексы 132-аг статьямæ гæсгæ, барæй спайда кæныны æмгъуыд урæд цæуы.

Статья 56. Тыхмийæ æххæст кæныны мадзæлтты æмæ процессуалон ифтонгдзинады мадзæлтты аивын  
Тæрхондоны рдыгæй æнæхъомысады тыххæй курдиаты райстыл банымайыны æмæ реабилита​цийы кæнæ банкроты режимы байгом кæныны тыххæй уынаффæйы рауагъды фæстæ, хæсджынæн æнæмæнгхъæуæг æххæстгæнæн мадзæлтты æмæ процессуалон ифтонгады мадзæлтты хуызы æвæрд арæнæвæрдтæ ивд цæуынц.

Статья 57. Тæрхондоны уынаффæйæ мораторийы уæлæмхас мадзæлтты спайда кæнын  
1. Тæрхондон барджын у кредиторы, хæсджыны, уагдæттæджы кæнæ æндæр цымыдисгæнæг гой​ма​джы бæлвырдгонд курдиаты бындурыл рахæсса тæрхон мораторийы уæлæмхас мадзæлтты спайда кæныны тыххæй, сæрмагондæй:

а) хæсджыны къуылымпы кæны, цæмæй йæ къухы цы дзаумæттæ ис, уыдон лизингмæ гæсгæ, æвæрд исбоны резервацимæ кæнæ æндæр аххосæгтæм гæсгæ фæстæмæ раздаха;

б) хæсджынæн арæнгонд цæуы исбонæй пайда кæнын, се хсæн, уый æндæр гоймагæн дæттын кæнæ æрурома, хæсджыны рдыгæй арæзт бадзырды уыцы нормæты архайд, кæцытæй хæсджынæн мулкы  æххæст кæнын домы;

в) хæсджыны контрактортæн бар нæ дæтты цардуагон нысаниуæгджын лæггæдты хæсджынæн æруромын кæнæ/та къуылымпы кæнын æнæхъомысады процессы райдайæны тыххæй, кæд æмæ хæсджын æххæст кæны йæ хæстæ, кæцытæ фæзындысты æнæхъомысады тыххæй курдиаты райстыл банымайыны фæстæ;

г) спайда кæна æндæр мадзæлттæ, кæцытæ ацы пункты комкоммæ нысангонд не сты æмæ кæцытæй пайда кæнын нымад цæуы æмбæлоныл æнæхъомысады процессы уавæртæм гæсгæ.

2. Кæд мораторийы уæлæмхас мадзалы пайда кæнын домгæ у æнæхъомысады тыххæй курдиатæй, уæд тæрхондон нысангонд фарстæйы аскъуыддзаг кæны æнæхъомысады тыххæй курдиаты райстыл банымайыны æмæ реабилитацийы кæнæ банкроты режимы байгом кæныны фæдыл тæрхонæй. Æндæр цауы мораторийы уæлæмхас мадзалы спайда кæныны тыххæй курдиаты тæрхондон равзары æнæ ныхасæй байхъуысты æдде, йæ бадæттынæй 5 боны æмгъуыдмæ.

3. Ацы статьяйы фыццаг пункты нысангонд мораторийы уæлæмхас мадзæлтты æххæст кæнын нæ хауы «Финансон цъынды, æмæрæвæрыны æмæ деривативты тыххæй» Гуырдзыстоны закъонæй бæрæггонд æмæрæвæрыны бадзырдмæ.
Статья 58. Тæрхондоны рдыгæй мораторийы хицæнгонд мадзæлтты аивын   
1. Тæрхондон барджын у кредиторы, хæсджыны, уагдæттæджы кæнæ æндæр цымыдисгæнæг гоймаджы бæлвырдгонд курдиаты бындурыл райса уынаффæ мораторийы хицæнгонд мадзæлтты аивыны тыххæй.  
2. Тæрхондон барджын у аива ацы закъоны 55-æм статьяйы «а» дæлпункты нысангонд морато​рийы мадзал, кæд тыхмийæ æххæстгæнæны мадзал æххæстгонд цæуы тагъд хæлаг дзаумайы тыххæй кæнæ ахæм дзаумайы тыххæй, кæцыйы реализаци дæр, йæ миниуджытæ бахъахъ​хъæнынмæ æнæкæсгæйæ, мораторийы æмгъуыд фæуыны фæстæ нал уыдзæн гæнæн. Уымæй уæлдай ма, æххæстгæнæны фæстиуæгæн райсгæ суммæ æрвыст цæуы æнæхъомысады массæмæ æмæ дзы нæй спайда кæнæн индивидуалон кредиторы ифтонг кæнынæн.

3. Тæрхондон барджын у аива ацы закъоны 55-æм статьяйы «и» дæлпункты нысангонд мор​ато​рийы мадзал, кæд æмæ хъуыддаг æвзары фæсарæйнаг тæрхондон, кæнæ хъуыддаг арбит​ражы процедурон нормæтæм гæсгæ æркаст цæуы æмæ мораторийы мадзал бахъахъхъæнын зиан хæссы куырдиатдæттæджы закъонон интерестæн, се хсæн, мораторийы мадзæлттæ æппæрццагæй куы æндавынц куырдиатдæттæджы процессуалон бартыл, кæнæ барты æххæст кæныны æмгъуыды ауадзыны тыххæй ис риск, цæмæй бар æххæстгонд ма æрцæуа.  
4. Тæрхондон аивы ацы акъоны 55-æм статьяйы «е» дæлпункты нысангонд мораторийы мадзал кредиторы, хæсджыны кæнæ уагдæттæджы/цæстдарæджы курдиаты бындурыл, кæд æнæмæнг​хъæуæг у уæлæмхас финансон фæрæзтæ æрæмбырд кæнын реабилитацийы æнцондæр кæныны тыххæй, фæлæ мораторийы мадзалы архайд ацы нысанæй æххæст кæнынæн къуылымпы кæны кæнæ зынгæ вазыгджындæр кæны. Ацы цауы курдиатдæттæг хъуамæ сбæлвырд кæна, цæмæй ног хæсты райсын кредиторты уавæр кæй нæ фæфыддæр кæндзæн.

5. Мораторийы хицæнгонд мадзæлтты аивыны тыххæй курдиатмæ æркæсгæйæ, тæрхондон, ацы статьяйы нысангонд уавæрты йеддæмæ, афтæ-ма аргъ кæны, хæссы æви нæ курдиатдæттæгæн зиан мораторийы уыцы мадзалæй пайда кæнын, кæцыйы аивын дæр уый домы, фæлæ зианы сбæлвырд кæныны цауы, зианæй хи бахизынæн интерес фылдæр у æви нæ кредиторты æмбарон райгонд​дзинады закъонон нысанæй. Ацы закъоны 55-æм статьяйы «а»-«в» дæлпунктты нысангонд морат​орийы мадзал аивыны тыххæй кредиторы домæны цауы, зиан гæнæн ис æвдыст æрцæуа исбоны аргъы фæфылдæры хуызы.

6. Тæрхондон æркæсы индивидуалон мораторийы мадзæлттæ аивыны тыххæй курдиатмæ æнæ ныхасы æдде байхъуыстæй йæ бавдыстæй 5 боны æмгъуыдмæ. Кæд курдиатдæттæг у кредитор кæнæ æндæр æртыккаг гоймаг, уæд тæрхондон хъуамæ снысан кæна ныхасæй байхъуыст. Ифтонгады дзаумайæ ифтонггонд кредиторы домæн ифтонг цæуы ацы закъоны 105-æм статьямæ гæсгæ. Ацы цауы ивд цæуы ацы закъоны 55-æм статьяйы «в» дæлпунктæй нысангонд мораторийы мадзал.

7. Ацы сæры нысангонд арæнæвæрдтæ халгæйæ арæзт бадзырд у мæнг. Цыфæнды æндæр архайд, кæцы ацы сæры нысангонд арæнæвæрдты ныхмæ у, кæцы нæ нысан кæны бадзырды хатдзæг, уыдзæн æнæзакъонон архайд æмæ расайдзæн Гуырдзыстоны æмбæстагон Кодексæй нысангонд бæрндзинады бахæсы.

Сæр VI
Æнæхъомысады массæ  
Статья 59. Æнæхъомысады массæ  
1. Æнæхъомысады массæмæ хауы хæсджыны æппæт мулк, кæцы уымæ хауы æнæхъомысады тых​хæй курдиаты райстыл банымайыны моменты, уыцы моментæй фæстæмæ балхæнгæ/райсгæ/​рауадзгæ мулкы, се хсæн, лицензирады æмæ бардæттæг гæххæттыты, афтæ-ма ацы закъоны VIII сæрмæ гæсгæ хæсджынæн раздахгæ мулкы куыд Гуырдзыстоны, афтæ Гуырдзыстоны арæнты æддейæ дæр.
2. Амынæтон исбонады объект кæнæ лизингы предмет, кæцыйы балхæныны бар дæр ис хæс​джынæн, нæ хауы æнæхъомысады массæмæ. уагдæттæджы/цæстдарæджы уынаффæмæ гæсгæ, нысангонд мулк гæнæн ис баззайа хæсджыны хицауиуæгады  æмæ пайдакæнынады, кæд уый æнæмæнгхъæугæ у реабилитацийы кæнæ банкроты нысæнттæн, уыцы уавæрæй, цæмæй мулкы хицауы кæнæ лизингы дæттæджы Гуырдзыстоны æмбæстагон Кодексы æмæ æмбæлон бадзырдæй нысангонд домæнты æххæст кæнын ифтонггонд уыдзæн æнæхъомысады массæмæ хауæг кæнæ æндæр мулкæй.  
3. Хæсджынæн бар ис регистраци кæмæн ис, уыцы исбонады бары æнæсбæрæггонд цауы уагдæт​тæг/цæстдарæг бадæтта курдиат тæрхондонмæ кæнæ æмбæлон административон органмæ ацы мулкыл хæсджыны исбонады бары банымайыны/сбæлвырд кæныны тыххæй. Тæрхондоны уынаф​фæ кæнæ административон органы акт у хæсджыны хицауиуæгады уæвæг мулкыл хæсджыны исбонады регистрацийы бындур у.

4. Æнæхъомысады массæмæ нæ хауы ахæм мулк, кæцы, «Æххæстгæнæн процедурæты тыххæй» Гуырдзыстоны закъонмæ гæсгæ, æххæстгонд нæ цæуы. 
Статья 60. Æнæхъомысады массæйæ мулкы рахицæн кæнын æмæ сисын  
1. Гоймаг, кæцы барджын у дзаумæйон кæнæ хысджынон домæны бындурыл æрдома æнæхъо​мысады массæйæ мулкы рахицæн кæнын, æнæхъомысады нысæнттæн кредитор нæу. Æнæхъомысады массæйæ мулкы рахицæн кæныны фæтк бæрæггонд цæуы Гуырдзыстоны закъондæттынадæй.  
2. Уагдæттæгæн/цæстдарæгæн бар ис, ныууадза ахæм мулкыл исбонады бар, кæцыйæн ликвидон аргъ нæй æмæ кæцыйы кредиторты пайдайæн реализаци дæр æнæамалдзинад у, кæнæ сæххæст кæна ацы мулкы реализаци, кæд уый æвæрыны æмæ хъахъхъæныны хæрдзтæ сты йæ базарадон аргъæй фылдæр.

3. Æнæхъомысады массæйæ гæнæн ис ист æрцæуа ахæм мулк, кæцыйы тыххæй дæр хæсджыны æмæ æртыккаг гоймаджы хсæн арæзт бадзырдмæ гæсгæ, дывæрсыг хæстæ æххæстгонд цæуынц æмæ кæцыйы æртыккаг гоймагæн исбонадмæ алæвæрд æвдисы нысангонд бадзырд. Уагдæттæг/​цæстдарæг райсы æмбæлон уынаффæ цымыдисгæнæг гоймаджы курдиаты бындурыл.  
4. Уагдæттæг/цæстдарæг цымыдисгæнæг гоймагæн æнæхъомысады массæйæ ацы статьяйы 3-аг пунктæй нысангонд мулкы сисыныл нæйы зæгъы, кæд хæсджыны реабилитацийы фæстиуæгæн, кæцыйы интерестæ дæр сты ацы уынаффæйы ныхмæ, æххæстгонд уыдзæн нысангонд гоймаджы æххæстæй ифтонгад.

5. Кæд æнæхъомысады массæмæ хауæг мулкы тыххæй æххæстгæнæн процесс бындуронæй кæро​нмæ фæуд у æмæ ацы мулкы исбонадмæ алæвæрды тыххæй бардзырды рауагъдæн æнæ​мæнг​хъæугæ алы разуавæр уæвы, уæд ацы мулк æнæхъомысады массæйæ ист хъуамæ æрцæуа æмæ барлæвæрд гоймагæн хъуамæ лæвæрд æрцæуа.  
Статья 61. Æмдомæнты дихкæнынад 
1. Кредитор, кæцыйæн æнæхъомысады тыххæй курдиаты райстыл банымайыны моментæн хæс​джыны тыххæй æмдомæнты дихкæнынады бар ис, барджын у сæххæст кæна уыцы бар, æнæхъо​мысады процессмæ æнæгæсгæйæ, ацы закъонæй сфидаргонд стæмхатты йеддæмæ.   Æмдомæнты æрбæстон кæныны бар гæнæн ис æххæстгонд æрцæуа æрмæстдæр уый фæстæ, куыддæр æрлæууа æмбæлон домæны æххæст кæныны рæстæг кæнæ/та уый фæзындæн æнæмæнгхъæугæ уавæр.  
2. Æнæхъомысады тыххæй курдиаты райстыл банымайыны фæстæ цы ныхмæдомæн фæзыны, уый æрбæстон кæныны тыххæй уынаффæ рахæссы уагдæттæг кæнæ уагдæттыны уæвæг хæсджын реабилитацийы цæстдарæджы разыдзинадæй.

3. Æмдомæнты дихкæнынад уагъд нæ цæуы, кæд:

а) кредиторы домæн кредиторты реестрмæ хаст нæу;

б) хæсджыны тыххæй кредиторы хæс æнæхъомысады тыххæй курдиаты райстыл банымайыны агъо​ммæ 90 боны дæргъы фæзынд æмæ кредитор райста уыцы хæс домæнтæ æрбæстон кæныны нысанæй;

в) кредитор райста домæн æндæр кредиторæй 90 боны æмгъуыдмæ æнæхъомысады тыххæй кур​диаты райстыл банымайыны размæ кæнæ æнæхъомысады курдиаты райстыл банымайыны фæстæ;

г) кредиторы домæн фæзынд ахæм архайды бындурыл, кæцы æнæмæнгхъæуæг у ацы закъоны VIII сæрмæ гæсгæ.

4. Домæнты дихкæнынады нысæнттæн, ныхмæвæрды сбæлвырд кæнынмæ æнхъæлц уыдзæн, цæ​мæй хæсджын æнæхъомыс уыд æнæхъомысады тыххæй курдиаты райстыл банымайынмæ 90 боны дæргъы.

5. Ацы статьяйы домæнты халгæйæ æххæстгонд домæнты дихкæнынад ацы закъоны VIII сæрмæ гæсгæ æххæст цæуы.

6. Ацы статьяйы архайд нæ хауы «Финансон цъындыйы, æмдихкæнынады æмæ деривативты тых​хæй» Гуырдзыстоны закъонæй нысангонд æмдихкæнынадмæ, кæцы хъуамæ æххæст цæуа уыцы закъонæй снысангонд процедурæмæ гæсгæ.

Сæр VII
Реабилитацийы æмæ банкроты режимы байгом кæнын  
Статья 62. Тæрхондоны уынаффæ реабилитацийы кæнæ банкроты режимы байгом кæныны тыххæй   
1. Реабилитацийы кæнæ банкроты режим гом цæуы тæрхондоны рдыгæй æнæхъомысады  тыххæй курдиат райсинагыл куы банымайа æмæ реабилитацийы кæнæ банкроты режимы байгом кæныны тыххæй уынаффæ куы рахæсса, уæдæй фæстæмæ. Тæрхондон реабилитацийы кæнæ банкроты режимы байгом кæныны фæдыл, кæнæ та процессы æрурæды фæдыл ныхасæй байхъуысты фæрцы райсдзæн уынаффæ. Кæд хъуыддаджы фактон уавæртæ дайуаг не сты, уæд тæрхондонæн бар лæвæрд цæуы банысангонд фарстмæ æнæ ныхасы байхъуыстæй æркæса. Ацы фарстмæ ныхасæй байхъуысты фæрцы æркæсыны цауы, тæрхондоны æмбырдмæ цымыдисгæнæг гоймæгтæ кæй нæ æрбацыдысты, уый тæрхондоны нæ къуылымпы кæны фарстмæ æркæса æмæ йæ аскъуыддзаг кæна.

2. Тæрхондон хæсджын у реабилитацийы кæнæ банкроты режимы байгомæй 30 боны æмгъуыдмæ ас​къуыддзаг кæна кредиторты хъæлæс кæныны бартимæ баст фарстытæ. Уагдæттæг/цæстдарæг хæсджын у бацæттæ кæна æмæ бавдиса ацы фарстатæ тæрхондонмæ реабилитацийы кæнæ банк​роты режимы байгом кæнынæй иуылæрæгмæ 20 бонмæ.  
3. Ацы статьяйы 2-аг пункты нысангонд фарстæты фæдыл тæрхондоны уынаффæ мыхуыргонд цæ​уы ацы закъонæй снысангонд фæткмæ гæсгæ, афтæ-ма «Гуырдзыстоны закондæттæн Мацнейы» веб-фарсыл дæр.

4. Реабилитацийы режимы байгом кæныны тыххæй уынаффæйы ныхмæ бавдыст сæрмагонд хъаст æххæстгонд куы æрцæуа, уæд тæрхондон æрлæууын кæны процесс кæнæ рахæссы уынаффæ æнæ​хъомысады тыххæй курдиат райсинагыл банымайыны æмæ банкроты режимы байгом кæныны тыххæй.

5. Æнæхъомысады тыххæй курдиат райсинагыл банымайыны æмæ банкроты режимы байгом кæныны тыххæй уынаффæйы ныхмæ бавдыст сæрмагонд хъаст æххæстгонд куы æрцæуа, уæд тæрхондон æруромдзæн процессы кæнæ рахæсдзæн уынаффæ æнæхъомысады тыххæй курдиат райсинагыл банымайыны æмæ реабилитацийы режимы байгом кæныны тыххæй.

Статья 63. Тæрхондоны уынаффæйы мидис  
1. Æнæхъомысады тыххæй курдиаты райстыл банымайыны æмæ реабилитацийы кæнæ банкроты режимы байгом кæныны тыххæй уынаффæ кæнæ æндæр уынаффæ, кæцыйы фæрцы байгом вæййы кæнæ ивд æрцæуы реабилитацийы кæнæ банкроты режим, хъуамæ конд уа:

а) реабилитацийы кæнæ банкроты режимы уагдæттыны фарстæйы фæдыл уынаффæйæ;

б) уагдæттæджы ном æмæ мыггаг/номхуынды (уæвыны цауы);

в) дыууæ кæнæ дыууæйæ фылдæр уагдæттæджы снысан кæныны цауы – уыдоны рдыгæй бар​лæвæрды иумæйагæй кæнæ/та хицæнтæй æххæст кæныны фæткы æмæ уавæртæй;

г) мораторийы мадзæлтты æххæст сфыстæй.

2. Æнæхъомысады курдиаты тыххæй курдиаты райстыл банымайыны æмæ реабилитацийы ​ байгом кæныны тыххæй уынаффæ, кæцы ист цæуы банкроты уагдæттæджы курдиаты ифтонг кæныны фæстиуæгæн, уæлæмхасæй хъуамæ конд цæуа банкроты хæрдзты бамбæрзыны фæткæй. 
3. Æнæхъомысады тыххæй курдиаты райстыл банымайыны æмæ банкроты режимы байгом кæ​ныны тыххæй уынаффæ, кæцы ист цæуы реабилитацийы уагдæттæджы курдиат ифтонг кæныны фæстиуæгæн, уæлæмхасæй хъуамæ уа реабилитацийы хæрдзты бамбæрзыны фæткæй.

4. Æнæхъомысады режимы конверсийы цауы, кæд тæрхондон æмбæлоныл банымайа, уæд уый уагдæттæджы разыдзинадæй адарддæр кæны ног режимы фæлгæтты уагдæттæджы функциты æххæст кæнын.  
5. Реабилитацийы режимы байгом кæныны тыххæй уынаффæйы рахастæй уайтагъд нæйы хъуамæ зæгъа банкроты режимы байгом кæныны домæнимæ тæрхондонмæ бахаст æнæхъомысады тыххæй курдиатыл, кæцыйы æркаст дæр урæд у.  
Статья 64. Реабилитацийы режимы хицауиуæгады фарсты аскъуыддзаг кæнын  
1. Тæрхондон æнæхъомысады тыххæй курдиаты райстыл банымайыны æмæ реабилитацийы реж​имы байгом кæныны фæдыл тæрхоны рахастимæ иумæ ацы статьяйы нысангонд фæткмæ гæсгæ аскъуыддзаг кæны реабилитацион режимы уагдæттыны фарстæйы, сæрмагондæй:

а) кæд хæсджыны курдиат реабилитацийы режимы байгом кæныны тыххæй комкоммæ домы  хæс​джыны ныууадзын уагдæттыны, уæд тæрхондон хæсджыны ныууадзы уагдæттыны, кæд уый æмбæлон æмæ растыл банымайа;

б) кæд реабилитацийы режимы байгом кæныны тыххæй кредиторы курдиат комкоммæ домы уаг​дæттæджы ныууадзын уагдæттыны, уæд тæрхондон байхъусы хæсджыны хъуыдымæ æмæ уый разыдзинадæй ныууадзы хæсджыны уагдæттыны, кæд æмæ уый æмбæлон æмæ растыл банымайа;

в) кæд хæсджыны курдиат реабилитацийы режимы байгом кæныны тыххæй комкоммæ домы реа​билитацион уагдæттæг снысан кæнын, уæд тæрхондон снысан кæны реабилитацийы уагдæттæджы ацы закъоны 11-æм статьяйы кæнæ 47-æм статьяйы 6-æм пункты нысангонд фæткмæ гæсгæ;

г) кæд реабилитацийы режимы байгом кæныны тыххæй кредиторы курдиатæй комкоммæ домы реабилитацийы уагдæттæг снысан кæнын, уæд тæрхондон снысан кæны реабилитацийы уагдæт​тæджы ацы закъоны 11-æм статьяйы нысангонд фæткмæ гæсгæ, уыцы цауы йеддæмæ, кæд:

г.а) хæсджын дзуапдæттæгимæ иумæ бавдисдзæн кредиторты хуымæтæг фылдæрады фыстæй ра​зы​дзинады хæсджыны уагдæттыны ныууадзыны тыххæй;  
г.б) хæсджын æмбæлонæй сбæлвырд кæндзæн, цæмæй уый амалиуæгон архайдæн намысджынæй кæй разамынд кодта, æмбæлон хъусдарды хæсы принципы æххæст кæнгæйæ æмæ уыцы æмбæлон уырнынадæй, цæмæй уый архайдтытæ æмæ уынаффæтæ уымæн æппæты пайдайаг дæр кæй уыд.  
2. Тæрхондон хæсджыны уагдæттыны бын ныууадзгæйæ, снысан кæны хæсджынæн реабилита​цийы цæстдарæг.

Сæр VIII
Быцæуаг архайдтытæ   
Статья 65. Быцæуаг архайды æмбарынад  
1. Уагдæттæгæн/реабилитацийы цæстдарæгæн бар ис, быцæуаг скæна ахæм архайдтытæ:  
а) æнæхъомысады массæйы барæй фæкъаддæр кæнын – архайд, кæцыйы нысан у æнæхъомысады массæйы фæкъаддæр кæнын, хæсджыны мулкы кæнæ йæ иу хайы реализаци кæнын кæнæ бамбæхсын æнæхъомысады процессы рæстæджы кредитортæн æнцонвадаты арæнæвæрды скæны​нæн кæнæ æндæр хуызы зиан æрхæссын æнæхъомысады массæйæн;

б) æнæхъомысады массæйы æрдæлæмæ кæнын – мулкы æнæаргъæй кæнæ базарадон аргъæй къаддæр аргъæй раттын, кæцы æххæстгонд æрцыд хæсджыны æнæхъомысады æрлæуды размæ кæнæ кæцы расайдта хæсджыны æнæхъомысады æмæ кæцыйы фæстиуæгæн фæкъаддæр ис æнæхъомысады массæйы гуырахст/аргъ, се хсæн:

б.а) хæсджыны мулкы реализаци кæнын;

б.б) хæсджыны рдыгæй хæс йæхимæ райсын, кæд æмæ уый æнæаргъæй æххæстгонд цæуы кæнæ та уый фæлтау хæсджын райсы æнæмбæлон дзуаппон æххæстгæнæны. Æнæмбæлон дзуаппон æххæстгæнæндзинад вæййы, хæсджын куы райсы къаддæр, æндæр адæймаг цы райстаид, уымæй, æмæ кæд уый сбæрæг кæнæн нæй, уæд æххæстгæнæн æмбæлондзинад бæрæггонд цæуы хæсджынæй æрвыст исбоны базарадон аргъмæ гæсгæ;

в) приоритеты лæвæрд – архайд, кæцы кредиторты ацы закъонæй сфидаргонд фæткæй ифтонгкæнынады къуылымпы кæны, кæнæ/та архайд, кæцы кредиторæн ахæм приоритеты дæтты, кæцы уымæн ацы архайды æдде нæ уыдаид, се хсæн, ахæм кредиторон домæны æххæст кæнын, кæцыйы æххæст кæныны æмгъуыд нæма æрлæууыд, кредиторон домæны ифтонг кæнын, уыцы цауы йеддæмæ, кæд ифтонгады тыххæй бадзырд нысангонд уыд сæйраг хæсы бадзырды арæзты рæстæджы.   
2. Ацы закъонæй нысангонд быцæуы фæтк нæ арæн кæны æндæр закъæттæй, се хсæн, Гуырдзыстоны æмбæстагон Кодексæй æмæ «Амалиуæгдарты тыххæй» Гуырдзыстоны закъонæй, нысангонд барадон фæрæзты пайда кæныны ахæм архайды ныхмæ, кæцы хæсджыны мулкы æмбæхсы кæнæ æндæр хуызæй æнæнамысджын архайдимæ баст у. Уымæй уæлдай ма, кæд ис закъонæй нысангонд мæнгдзинады кæнæ зианы бафидыны тыххæй æндæр разуавæр, æмбæлон закъондæттынадæй сфидаргонд фæткмæ гæсгæ æркаст цæуы.
3. «Финансон цъындыйы, æмдихкæнынады æмæ деривативты тыххæй» Гуырдзыстоны закъоны æмæ фæрсты хсæн арæзт æмæрæвæрды бадзырды бындурыл æххæстгонд æмдихкæнынады кæнæ фæстаг æмдихкæнынады æмæ уый фæстиуæгæн æххæстгонд операцитæн дайуаг скæнын нæй гæнæн кредитортæ, хæсджын кæнæ/та уагдæттæг/реабилитацийы цæстдарæг.

Статья 66. Æмбæлон период
1. Архайд гæнæн ис быцæуаг суа, кæд уый æххæстгонд æрцыд æнæхъомысады процессы райда​йæны размæ 1 азы æмгъуыдмæ, фæлæ кæд быцæуы ныхмæлæууæг фарс хæсджынимæ баст гоймаг у – 2 азы æмгъуыдмæ.

2. Архайд, кæцы хæсджын кредиторæн зианы æрхæссыны тыххæй сæххæст кодта, гæнæн ис быцæ​уаг суа, кæд уый æххæстгонд æрцыд æнæхъомысады тыххæй курдиаты райстыл баныма​йыны агъоммæ 3 азы æмгъуыдмæ.

3. Архайд нымад цæуы æххæстгондыл йæ объективон барадон фæстиуæг æрлæугæйæ. Ахæм архайды æххæст кæныны моментæн, кæцытæ хайгай æххæстгонд цæуы, нымад цæуы фæстаг архайды æххæст кæныны объективон барадон фæстиуæг æрлæуды моментыл.  
Статья 67. Бæлвырдгæнæны уаргъ  
1. Быцæуы бары æмгъуыд у 1 аз, кæцы нымад цæуы тæрхондоны рдыгæй æнæхъомысады тыххæй курдиаты райстыл банымайыны æмæ реабилитацийы кæнæ банкроты режимы байгом кæныны фæдыл тæрхон куы рахаста, уыцы бонæй.

2. Быцæуы æххæст кæныны рæстæджы бæлвырдгæнæны уаргъ быцæуы бары æххæстгæнæг гоймагæн бахæсгонд цæуы.  
3. Кæд хæсджын аххосагæй бафæстиат кæндзæн тæрхондонмæ æнæхъомысады тыххæй курдиат бадæттын, уæд нымад цæуы, цалынмæ ныхмæвæрд сбæлвырд уа, уæдмæ, уый архайдта æнæхъомысады массæйы фæкъаддæр кæныны/кредиторæн зиан æрхæссыны фæндæй.

4. Ацы статьяйы 3-аг пункты нысангонд фæнды сбæрæг кæнгæйæ, тæрхондон аргъ кæны:

а) уыд æви нæ æфтиаг райсæг хæсджын комкоммæ кæнæ æнæкомкоммæ хæсджынимæ баст гоймаг;

б) хъахъхъæны æви нæ хæсджын эффективон экономикон контролы æлхæд мулкыл;

в) æххæст æрцыд æви нæ хæсджыны активтæ иууылдæр кæнæ сæ фылдæр цыбыр рæстæгмæ;  
г) æххæст æрцыд æви нæ хæсджыны мулкы реализаци кредиторы рдыгæй хæсджыны тыххæй уæвæг домæны æххæст кæныны тыххæй хъусынгæнинаг бавдысты кæнæ хæсджыны ныхмæ тæрхондонмæ хъаст бахæссыны фæстæ;

д) æххæст æрцыд æви нæ хæсджыны мулкы реализаци хæсджыны рдыгæй нысаниуæгон бæрцады хæсы  райсыны рæстæджы;

е) кæцыфæнды æндæр уавæры, кæцы гæнæн ис нысангонд фæнды уæвыны æвдиса.  
5. Тæрхондон быцæуы тыххæй домæны нæ сифтонг кæндзæн, кæд æмæ быцæуы ныхмæлæууæг фарс сбæлвырд кæна, цæмæй:

а) хæсджын æмæ быцæуы ныхмæлæууæг фарс архайдтой нымысджынæй æмæ быцæуаг архайд уыд хæсджыны æмæ быцæуаг ныхмæ фарсы хсæн æрвылбонон хъуыддагон ахастытæм гæсгæ кæнæ та конкретон базарадон æгъдæуттæ æмæ традицитæм гæсгæ;

б) быцæуаг архайды сæххæст кæныны фæстæ быцæуы ныхмæлæууæг фарс хæсджынæн ратты æмбæлон аргъы дзаума кæнæ æндæр хуызы баххæст кæны хæсджыны исбон;

в) æртыккаг фарс, кæцы ныхмæлæууæг у æфтиагæн, кæцы нæу хæсджын кæнæ/та кредиторимæ баст гоймаг, нæ зыдта æмæ йæ бон нæ уыд зыдтаид хæсджыны æнæхъомысады тыххæй.

6. Ацы сæры нысæнттæн гоймаг нымад цæуы хæсджынимæ баст гоймагыл уыцы цауы дæр, кæд æмæ æнæхъомысады тыххæй курдиаты райстыл банымайыны моментæн нысангонд гоймаджы æмæ хæсджыны хсæн  ацы закъонæй нысангонд æмахастдзинад урæд у, фæлæ уый уæвыд быцæуаг архайды æххæст кæныны рæстæджы кæнæ уый æххæст кæныны размæ 3 мæйы дæргъы.

Статья 68. Быцæу кæныны барадон фæстиуджытæ æмæ раздахыны фæлгæттæ  
1. Быцæу кæныны барæй спайда кæнгæйæ бавдыст домæны ифтонг кæныны фæстиуæгæн хæс​джынæн мулк хъуамæ фæстæмæ здæхт æрцæуа æнæбындурон хъæздыгдзинады тыххæй фæтктæм гæсгæйæ, кæд ацы статьяйæ æндæр ницы нысангонд ис. Быцæуаг архайды фæстиуæгæн фæзынгæ ифтонгад ивд цæуы. 

2. Кæд быцæуаг æххæстгæнæн/æфтиагы райсæг кредитор у, уæд мулкы хæсджынæн раздахыны параллелонæй, сноггонд хъуамæ æрцæуа уыцы кредиторон домæн, кæцы быцæуаг архайдæй ифтонггонд æрцыд.  
3. Кæд хæсджынæн мулкы раздахыны дарддæр дзуаппон æххæст кæнын хæсджыны мулкæй хайы рахицæн кæнынмæ хауы, уæд рахицæнгонд мулк быцæуы ныхмæлæууæг фарсæн хъуамæ лæвæрд æрцæуа. Кæд уый гæнæн нæй, уæд быцæуы ныхмæ чи лæууы, уыцы фарсæн уыдзæн кредиторы домæн, кæцы хæсджынæн лæвæрд æххæстгæнæны/пайдайы аргълæвæрды эквивалентон у. Ацы аргълæвæрд уыцы моментæн нымад цæуы, куыддæр быцæуы ныхмæлæууæг фарс хæсджынæн раздахдзæн быцæуаг архайды фæстиуæгæн райсгæ æфиаг.
4. Кæд быцæуы ныхмæлæууæг фарс зыдта хæсджыны æнæхъомысады тыххæй кæнæ уый тыххæй, цæмæй быцæуаг архайды фæстиуæгæн хæсджын æнæхъомыс кæй сси, уæд хæсджыны рдыгæй мулкы раздахыны тыххæй домæн нæй гæнæн æмæ уа хæсджыны рдыгæй быцæуы ныхмæ лæууæг фарсæй райсты уымæн фæстæмæ раздахын.

5. Кæд быцæуы ныхмæлæууæг фарс зыдта хæсджыны æнæхъомысады тыххæй кæнæ уый тыххæй, цæмæй быцæуаг архайды фæстиуæгæн хæсджын æнæхъомыс кæй сси, уæд быцæуы бары уæвæг гоймаджы фæндонæй, быцæуы ныхмæлæууæг фарсæн мулкы раздахыны фæлтау гæнæн ис æрдомдæуа æнæмбæлон æххæст кæнынæй расайгæ хицæндзинады æмбæлон компенсаци бафидын.

Сæр IX
Реабилитаци  
Статья 69. Реабилитацийы режимы нысан  
1. Реабилитацийы режимы нысан у реабилитацийы пъланы сфидар кæнын.

2. Реабилитацийы пълан гæнæн ис æвдиса:

а) хæсджыны, куыд архайгæ куыстуаты, бахъахъхъæнын, цæй фæстиуæгæн дæр кредиторон домæнтæ æххæстæй ифтонггонд æрцæудзысты, уыцы цауы йеддæмæ, кæд кредитор, кæцыйы домæн дæр фæкъаддæр вæййы, разы у йæ фæкъаддæр кæныныл;

б) кредиторты къордæн æмткæй райсгæйæ хуыздæр фæстиуæг райсын, хæсджыны æвæстиат банкроты цауы цы гæнæн уыдаид, уымæй, хынцгæйæ, алы кредитор дæр райсы æппынкъаддæр уыйбæрц, цас райстаид хæсджыны æвæстиат банкроты цауы. Уый гæнæн ис æвдиса хæсджыны, куыд архайгæ куыстуаты, бахъахъхъæныны, афтæ-ма хæсджыны кæнæ уый мулкы æнæхъæн кæнæ бындуронæй йæ активты æнæхъæнæй æрвитын кæнæ уагдæттын кредиторты дæргъвæтинæй ифтонг кæныны нысанæй.

3. Реабилитацийы режимы приоритет лæвæрд цæуы ацы статьяйы 2-аг пункты «а» дæлпункты нысангонд реабилитацион пъланы, уыцы цауы йеддæмæ, кæд реабилитацийы уагдæттæг/​реабил​итацийы цæстдарæг нымайы, цæмæй ацы статьяйы 2-аг пункты «а» дæлпунктæй нысангонд реабилитацион пълан æмбæлон æгъдауæй æххæстгонд нæ æрцæудзæн.

4. Кредитор ацы статьяйы 2-аг пункты «б» дæлпункты нысангонд минимумæй къаддæрæй гæнæн ис ифтонггонд æрцæуа æрмæст уыцы цауы, кæд уый сразы уа ахæм фæкъаддæр кæныныл.

Статья 70. Реабилитацийы режимы хæсджыны уаг дæттын  
1. Реабилитацийы режимы хæсджыны архайдæн æмæ мулкæн уаг дæтты разамынды уæвæг хæсджын – реабилитацийы цæстдарæджы цæстдардæй кæнæ та реабилитацийы уагдæттæг –хæдбарæй, ацы закъоны домæнтæм гæсгæ.

2. Реабилитацийы режимы хæсджыны уагдæттыны фарсты тæрхондон аскъуыддзаг кæны ацы закъонæй сфидаргонд фæткмæ гæсгæ.

Статья 71. Æргомдзинад реабилитацийы режимы  
Æнæхъомысады тыххæй курдиаты райстыл банымайыны æмæ реабилитацийы режимы байгом кæныны фæдыл уынаффæйы рауагъды фæстæ иуылæрæгмæ 2 кусгæ бонмæ, реабилитацийы уагдæттæг хъуамæ рапарахат кæна информаци реабилитацийы режимы байгом кæныны æмæ уагдæттыны формæйы тыххæй, афтæ-ма уагдæттæджы ном æмæ мыггаджы тыххæй (уый иденти​фикацион бæрæггæнæнтæ æмæ контактон информаци). Ацы закъоны 73-аг статьяйы нысангонд цауы ацы статьяйæ сфидаргонд хæслæвæрд реабилитацийы цæстдарæгæн бахæсгонд цæуы.

Статья 72. Къухдариуæгады кæнæ/та минæварадыл барлæвæрды æруромын   
1. Реабилитацийы уагдæттæг снысан кæнынæй уайтагъд хæсджыны къухдариуæгады кæнæ/та мин​æварадыл барлæвæрд алы гоймагæн дæр урæд цæуы «Амалиуæгдарты тыххæй» Гуырдзыс​тоны закъонæй нысангонд къухдариуæгады æмæ минæварадон барлæвæрд. Алы ахæм гоймаг хæс​джын у, реабилитацийы уагдæттæджы уынаффæйæ, уый рдыгæй сбæрæггонд бæрцады æмбæлон суммæйы бæсты æмгуыстад бакæна реабилитацийы уагдæттæгимæ æмæ хайад райса реабили​тацийы пъланы проекты бацæттæ кæныны æмæ уыцы пъланы реализацийы.

2. Реабилитацийы уагдæттæг йæ барлæвæрдты æмæ функциты æххæст кæны ацы закъонæй сфидаргонд фæткæй  æмæ бæрæггонд фæлгæтты.
Статья 73. Уагдæттыны уæвæг хæсджын  
1. Ацы закъонæй реабилитацийы уагдæттæгæн цы уагæвæрдтæ фидаргонд æрцыдысты, уыдон ха​уынц хæсджынмæ, ацы закъонæй комкоммæ нысангонд стæмхатт цауты йеддæмæ.  
2. Хæсджынæн ис æппæт бартæ æмæ хæстæ, кæцытæ æвæрд сты реабилитацийы уагдæттæгæн ацы закъонæй, æрмæст:

а) реабилитацийы цæстдарæджы бартæ æмæ хæстæ;

б) хæсджыны раздæры кæнæ ныры директоры кæнæ æндæр къухдариуæгады æмæ минæварады барлæвæрд æндæр гоймæгты архайдтыты æмæ уыдон рдыгæй арæзт бадзырдты быцæуаг барты.
3. Уагдæттыны уæвæг хæсджын хæсджын у реабилитацийы цæстдарæджы æнæ разыдзинадæй ма хъуамæ сæххæст кæна ахæмархайд, кæцыйы тыххæй реабилитацийы цæстдарæджы разыдзинады æнæмæнгдзинад ацы закъоны комкоммæ нысангонд у.

4. Реабилитацийы пъланы сфидар кæныны размæ хæсджынæн йæ бон у йæхимæ райса хæстæ/​бадзырдтæ хуымæтæг архайды æддейæ æрмæстдæр реабилитацийы цæстдарæджы разыдзинадæй. Реабилитацийы цæстдарæджы нæразыдзинадыл гæнæн ис æмæ бахъаст кæнын тæрхондонмæ.

5. Хъæлæсы бары уæвæг кредиторы хъæлæсты иумæйаг нымæцы 10 проценты хицау кредиторы, кредиторты комитеты кæнæ реабилитацийы цæстдарæджы рдыгæй домæны цауы тæрхондон æр​кæсы курдиаты иуæй-иу ахæм бындуры уæвыны рæстæджы уагдæттыны уæвæг хæсджыны бæсты реабилитацийы уагдæттæджы снысан кæныны тыххæй:   
а) ацы закъоны VIII сæры нысангонд быцæуы бындур;

б) реабилитацийы режимы байгом кæныны агъоммæ кæнæ уый байгом кæныны фæстæ хæсджын равдыста æнæрастдзинад, æнæкомпетентондзинад, æнæмæнгхъæугæ æххуысы хæслæвæрды прин​ципы халынад, уагдæттæн архайды нысаниуæгон  хæлдтытимæ æххæст кæнын;

в) хæсджыны рдыгæй уагдæттын ныууадзын.

6. Кредиторты æмбырд барджын у кæцыфæнды рæстæджы дæр, кредиторты æмбырдыл уæвæг хъæ​лæс кæныны бары уæвæг кредиторты иуылкъаддæр 2/3-аг хайы фылдæрадæй быцæуы уагдæттыны уæвæг хæсджын реабилитацийы уагдæттæгæй. Тæрхондонæн бар ис, цæмæй креди​торты æмбырды ацы уынаффæимæ ма сразы уа æмæ хæсджыны ныууадза уагдæттыны дæлбар. Уый тыххæй рахæсдзæн уынаффæ. Тæрхондонæн ис бар нысангонд фарстæйы аскъуыддзаг кæ​нын​мæ байхъуса хæсджынмæ æмæ реабилитацийы цæстдарæгмæ.  
7. Уагдæттыны уæвæг хæсджыны къухдариуæгады æмæ минæварадыл барлæвæрд гоймаджы амæ​лæты цауы кæнæ ахæм уавæрты уæвынады, кæцыйы тыххæй дæр уыцы гоймагæн йæ бон нæу йæ хæстæ æххæст кæнын, тæрхонгæнæг æвæстиатæй снысан кæны реабилитацийы уагдæттæгæй  реабилитацийы цæстдарæджы.

8. Уагдæттыны уæвæг хæсджынæй информацийы райсыны бар ис реабилитацийы цæстдарæгæн, кредитортæн æмæ партнертæн. Уагдæттыны бын цы хæсджын ис, уымæй информаци æрдомыны нысан у ацы закъоны нысангонд быцæуы бындурты, активты æнæмбæлонæй æххæст кæныны кæнæ æмбæхсыны гæнæнуæвæг цауты рабæрæг кæнын, афтæ-ма уагдæттæг снысан кæныны бындур æмæ гæнæнтæм æркæсын.

9. Æнæруадзгæ у тугтæрхоны (уголовон) кæнæ административон хъуыддаджы процессы рæстæ​джы хæсджыны рдыгæй ацы закъонмæ гæсгæ лæвæрд уыцы информацийы йæ ныхмæ бæлвырдгæнæны хуызæй спайда кæнын, кæцы реабилитацийы цæстдарæджы, кредиторы кæнæ/та партнеры рдыгæй æмбырдгонд бухгалтерон кæнæ/та æндæр документацийæ хæдбарæй къухыфтгæ нæ уыд.  
Статья 74. Реабилитацийы цæстдарæг  
1. Реабилитацийы цæстдарæг снысан кæны тæрхондон æрмæстдæр уагдæттыны уæвæг хæсджыны цауы.  
2. Реабилитацийы цæстдарæгæн бар ис:

а) тæрхондонмæ курдиат бадæтта, цæмæй кредиторты æмбырд æрсида ахæм цауты:

а.а) ацы закъоны нысангонд быцæуы бындуры æркæсынæн;

а.б) уагдæттыны уæвæг хæсджыны реабилитацийы уагдæттæгæй фæивыны фарстæйы равзары​нæн;  
а.в) кредиторты курдиатмæ гæсгæ, кæцытæм ис æппæт домæнты 10 проценты, кредиторты æмбырды компетенцимæ хауæг фарст аскъуыддзаг кæнынæн;

б) хæсджыны архайды хыгъдлæвæрд æркурын æмæ райсын, йемæ базонгæ уæвын æмæ æрдомын, цæмæй уымæн æххæстæй уа къухыфтгæ хæсджыны мулк, æппæт хыгъдон æмæ финансон фысты​тæ, амалиуæгон документ, бадзырд, се хсæн, электрон æмæ компьютерон программæйы хуызæй дæр;  
в) кредиторты реестры саразыны нысанæн хæсджынæн ратта кæнæ ма ратта разыдзинад кре​диторон домæны æххæстæй кæнæ хайгай нæ райсыныл кæнæ банымайыныл;

г) хæсджынимæ иумæ бацæттæ кæна реабилитацийы пъланы проект кæнæ ацы пъланы раивыны проект. Реабилитацийы цæстдарæг хæсджын у реабилитацийы пъланы проектмæ æрмæстдæр уæд бахæсса бæлвырдгонд фыст фиппаинæгтæ реабилитацийы пъланы проектмæ, кæд реабилитацийы цæстдарæг æмæ хæсджынæн сæ бон нæу сразы уæвын реабилитацийы пъланы хицæн компонен​т​тыл æмæ реабилитацийы цæстдарæджы аргълæвæрдмæ гæсгæ, пъланы проект нæ æххæст кæны домæнтæ æмæ стандарттæ, кæцытæ бæлвырд сты ацы закъонæй. Кæд реабилитацийы уагдæттæг нæ бахæссы бæлвырдгонд фиппаинæгтæ реабилитацийы пъланы проектмæ, уæд нымад цæуы, ацы проектимæ разы кæй у;

д) кредиторты æмбырдæн къухдариуæг кæна;

е) æнæ арæнæвæрдæй æмгуыстад кæна кредитортимæ æмæ кредиторты комитетимæ (уæвыны ца​уы), цæмæй йæ функцитæ æххæст кæна; кредиторты комитеты рабадтытæм цæуын æмæ хъæугæ информаци райса;

ж) административон органты æмæ тæрхондоны сæххæст кæна Гуырдзыстоны закъондæттынадæй цымыдисгонд гоймагæн лæвæрд æппæт барлæвæрдтæ, се хсæн, æнæ арæнæвæрдæй базонгæ уа хæсджыны тыххæй тæрхондоны хъахъхъæд информацимæ, информацийы æхгæдыл нымад хайимæ, йæ конфиденциалондзинады хъахъхъæды уавæртимæ;

з) хæсджынæй æркурын хъæугæ æмбарынгæнæн, информаци кæнæ/та хыгъдлæвæрд кæцыфæнды фарсты фæдыл, кæцы æнæмæнгхъæуæг у уый барлæвæрдты æххæст кæнынæн;

и) сæххæст кæна ацы закъоны нысангонд æндæр барлæвæрдтæ.

Статья 75. Реабилитацийы уагдæттæг
1. Реабилитацийы уагдæттæгæн бахæсгонд у хæсджыны кредиторты тыххæй фидуцирон хæс​лæвæрд, кæцы нысан кæны хæсджыны кредиторты иумæйагон интерестæм гæсгæ архайды хæслæвæрд. Реабилитацийы уагдæттæгæн реабилитацийы нысæнттæ къухы бафтынæн æмæ хæслæвæрдты æххæст кæнынæн ис «Амалиуæгдарты тыххæй» Гуырдзыстоны закъонæй амали​уæг​он архайды субъекты разамынд кæныны тыххæй, къухдариуæгады æмæ минæварадыл барлæвæрд гоймагæн лæвæрд æппæт æххæстбартæ æмæ æппæт æмбæлон хæстæ.  
2. Хæсджыны кусæг, директор, къухдариуæгады æмæ минæварадыл барлæвæрд  æндæр гоймæгтæ хæсджын сты барлæвæрдты æххæсткæнгæйæ æмгуыстад кæнын реабилитацийы уагдæттæгимæ æмæ йын æххуыс кæнын
3. Реабилитацийы уагдæттæджы ацы статьяйы 4-æм пункты нысангонд конкретон барлæвæрдтæ нæ арæн кæнынц ацы статьяйы фыццаг пунктæй уымæн лæвæрд иумæйаг барлæвæрдтæ.
4. Реабилитацийы уагдæттæгæн бар ис:

а) хæсджыны хъуыддæгтæ бахъахъхъæнын æмæ адарддæр кæныны тыххæй мадзæлттæ райсын;

б) хæсджыны номæй æххæст кæна æппæт æмбæлон архайдтытæ æмæ йæ къух æрфысса кæцы​фæнды документтыл дæр;

в) йæхимæ райса хæсджыны архайдимæ баст æппæт документтæ, хыгъдон сфыст æмæ чиныг, се хсæн, электронон кæнæ æндæр формæйæ дæр;

г) райса кæнæ сног кæна хицауиуæгад хæсджыны æмæбæлгæ мулкыл, æмæ ацы нысанæй спайда кæ​на ацы закъоны нысангонд быцæуы бар кæнæ æндæр архайд сæххæст кæнын, кæнæ кæцы​фæнды процесс сæххæст кæна, кæцыйы реабилитацийы нысæнттæн æмбæлоныл нымайы;

д) уæвæг бадзырдтæ сфидар кæна кæнæ æрурома архайгæ бадзырдтæ æмæ сараза ног бадзырдтæ;

е) ауæй кæна кæнæ æндæрхуызæй реализаци скæна хæсджыны мулк аукционыл кæнæ бадзырды бындурыл. Хæсджынимæ баст гоймагимæ æлхæды, лизингы кæнæ арендæйы бадзырд, кæцыйы фæрцы хæсджыны мулк реализаци цæуы, гæнæн ис арæзт æрцæуа æрмæстдæр кредиторты ком​итеты разыдзинадæй, фæлæ кредиторты комитет куы нæ уа, уæд та – кредиторты æмбырды разыдзинадæй;

ж) кредиты бадзырды бындурыл кæнæ æндæр хуызы фæрæзтæ æрæмбырд кæнын æмæ уый тыххæй хæсджыны мулкы тыххæй ифтонгады мадзæлттæй спайда кæнын;

з) райса æнæмæнгхъæугæ кадрон уынаффæтæ – бахъахъхъæна уæвæг æмкусджытæ, Гуырдзыс​то​ны фæллойады закъондæттынадæй сфидаргонд фæткты æххæст кæнынæй сараза ног фæллойадон бадзырдтæ кæнæ æрурома уæвæг фæллойадон бадзырдтæ;

и) реабилитацийы пъланы сфидар кæныны размæ тæрхондоны кæнæ кредиторты разыдзинады æдде реализаци кæны хæсджыны мулк, ифтонгады дзаумайæн спайдагонд мулкы æмæ исбонады йеддæмæ;

к) снысан кæна юрист, бухгалтер кæнæ æндæр дæсныйады/квалификацийы уæвæг гоймаг, кæцыйы хайадист дæр æнæмæнгхъæугæ у реабилитацийы уагдæттæджы рдыгæй йæхи функциты æнтыстджынæй æххæст кæнынæн;

къ) хæсджыны минæварæй тæрхондоны рацæуын, райдайа кæцыфæнды барадон процесс кæнæ кондад;

л) райса кæнæ бахъахъхъæна фæдзæхст хæсджыны экономикон архайды æмæ мулкы тыххæй;  
м) хæсджыны номæй райса йæхимæ, сæххæст кæна, сараза кæнæ индосаментæй сбæлвырд кæна кæцыфæнды чек кæнæ вексель;

н) снысан кæна минæвар, цæмæй æххæст кæна кæцыфæнды архайд, кæцы æмбæлы æххæст кæнын минæвары æххуысæй;

o) хæсджыны мулкы реализацийæн æппæт æнæмæнгхъæуæг архайд саразын;

п) сæххæст кæна реабилитацийы уагдæттæджы функциты æххæст кæнынæн хъæугæ фиддонтæ;

пъ) бындур æрæвæра хæсджыны кæнгæ компанитæн; 

р) хæсджыны кæнгæ компанитæн закъонæй сфидаргонд фæткмæ гæсгæ æнæхъæнæй кæнæ хайгай адæттын хæсджыны куыстуат кæнæ/та мулк;

с) хæсджыны экономикон архайдæн æнæмæнгхъæуæг кæнæ пайда чи у, ахæм мулк арендæйы рат​тын кæнæ райсын;

т) хæсджыны мулкы тыххæй арæзт арендæйы бадзырд æруромын кæнæ расидын йæ разыдзинад æруромыныл æмæ арендæйæ ссæрибаргонд мулкæн йæ хицаудзинад сног кæнын;

тъ) хæсджыны номæй баныхас кæнын æмæ бадзырд саразын хæсджыны кæцыфæнды хæсы сфыс​сыны кæнæ реструктуризацийы тыххæй, се хсæн, æмкомпромиссон бадзырды хуызы кæнæ хæсы хæсджыны пайдайæн иувæрсыгæй сфыссыны кæнæ реструктуризацийы хуызæй;  
у) партнертæй æрдома хæсджыны уагæвæрдон капиталмæ æнæбахаст æфтиæгты æххæст кæнын,  кæд æмæ уый нысангонд у корпоративон документты;  
ф) уыцы гоймаджы банкроты кæнæ реабилитацийы процессы, кæцыйæн хæсджыны тыххæй ис хæс, хъуамæ бавдиса домæн, куыд æмбæлон рæнхъы кредитор, æмæ хайад райса æмбæлон дих кæныны;   
х) тæрхондонмæ æнæхъомысады тыххæй курдиат бадæттын хæсджыны тыххæй банкроты режимы байгом кæныны домынæй;  
хъ) хæсджыны регистрацигонд адрис æмæ æндæр бæрæггæнæнтæм ивындзинæдтæ бахæссын, кæ​цы​ты регистраци у æнæмæнгхъæуæг;

ц) æрсидын хæсджыны партнерты æмбырд æмæ æрдома сæ компетенцийæн æмбæлгæ кæцыфæнды фарсты фæдыл уынаффæйы райсын;

цъ) кредитортæй æрдомын, цæмæй райсой уынаффæ сæ компетенцийы кæцыфæнды фарсты фæ​дыл, кæцы нæ нысан кæны кредиторты æмбырд ауадзыны;

чъ) кредитортыл адих кæнын мулкы реализацийæ цы æфтиæгтæ æрцæуы, уыдон. Уыцы рæстæджы уый хæсджын у преференциалон домæнтæ бахынцын;

чъ) кредиторты æмбырд  æрсидыны æмæ ауадзыны ифтонг кæнынæн тæрхондонмæ курдиат ба​дæттын æмæ кредиторты æмбырдæн разамынд кæнын;

ш) сæххæст кæна æндæр архайдтытæ, кæцытæ æнæмæнгхъæуæг сты ацы закъоны нысангонд барлæвæрдтæ æххæст кæнынæн.

5. Реабилитацийы уагдæттæг æххæст кæны ахæм бадзырд, кæцы ахиздзæн хæсджыны хуымæтæг хъуыддагон архайдæй дарддæр, кредиторты æмбырды разыдзинадæй. Кредиторты æмбырд райсы уынаффæ хъæлæсты бартимæ кредиторты æмбырды уæвæг кредиторты хъæлæсты хуымæтæг фыл​дæры хайæ.

6. Хæсджыны иунæг партнерæн, кусæгæн кæнæ директорæн нæй бар, реабилитацийы уагдæт​т​æ​джы æнæ разыдзинадæй сæххæст кæна хæсджыны къухдариуæгад кæнæ минæварад. Реабилита​цийы уагдæттæджы рдыгæй лæвæрд разыдзинад гæнæн ис уа иумæйаг кæнæ специалон.  
7. Реабилитацийы уагдæттæг хъуамæ йæ функцитæ æххæст кæна, куыд гæнæн ис, афтæ цырд æмæ ахадгæйæ, æмткæй райсгæйæ хæсджыны кредиторты интерестæ хынцгæйæ, æмæ сын сæ интерес​тæн æнæбындур æмæ æнæхъуаджы зиан ма хæсса.

8. Реабилитацийы уагдæттæг, йæ снысан кæныны фæстæ, райсы бар контроль кæна æмæ хъахъ​хъæна хæсджыны уыцы активтæ æмæ мулк, кæцытæм, уый хъуыдымæ гæсгæ, хæсджынæн ис æмбæлон бартæ.

9. Йæ архайд æххæст кæнгæйæ, реабилитацийы уагдæттæг хъуамæ бадзырдтæ араза кредитортимæ куыд индивидуалонæй, афтæ иумæйагæй дæр.

10. Реабилитацийы уагдæттæг хæсджын у æххæст кæна тæрхондоны уынаффæты нысангонд амы​н​д​дзинæдтæ, цæмæй хæсджыны архайд æмæ исбонæн разамынд лæвæрд æрцæуа ацы закъонмæ гæсгæ.

Статья 76. Кредиторты комитет  
1. Кредиторты æмбырд барджын у кредиторты барты æххæст кæныны æххуысы нысанæй равзара кредиторты комитет.

2. Кредиторты комитеты равзæрст æнæмæнгхъæуæг у, кæд хæсджынæн ис æппынкъаддæр 50 кре​ди​тор æмæ хæсджыны фæстаг хæдзарадон азы бæрæггæнæнтæ æппынкъаддæр ахæм 2 критерийæ иу уæддæр ифтонг кæны:

а) йæ активты иумæйаг аргъ 10 милуан ларийæ фылдæр у;

б) йæ афæдзон æфтиаг 20 милуан ларийæ фылдæр у.

3. Кредиторты комитет равзарыны тыххæй фæндон хæссы кредиторты æмбырды сæрдар, реабили​тацийы режимы байгом кæныны фæстæ æрсидгæ кредиторты фыццаг æмбырдыл. Кандидат, кæцы райсдзæн фылдæр æххуыс æмбæлон кредитортæй, нымад цæуы æвзæрст кредиторты комитеты уæнгæй.

4. Кредиторты комитеты сконды ис 3 уæнджы. Кредиторты комитеты 1 уæнг æвзæрст цæуы иф​тонггонд кредитортæй, 2 уæнг та – æнæифтонггонд кредитортæй.

5. Кредиторты комитет йæ архайд æххæст кæны æнæхионæй. Кредиторты комитеты уæнгтæн нæй сæрмагонд интерестæ, кæцытæ хицæн кæнынц æмткæй кредиторты интерестæй.
6. Кредиторты комитеты уæнгтæй нæй гæнæн равзарæн ахæм гоймæгтæ:

а) хæсджыны акциты кæнæ æмбæлон акциты æппынкъаддæр 25 проценты хицæуттæ, афтæ-ма акциты хицæуттæ кæнæ акционертæ, кæцытæ хайад исынц хæсджыны уагдæттыны кæнæ сæ бон у æндæвдад равдисой уый уагдæттыныл;  
б) гоймæгтæ, кæцытæ баст сты хæсджыны уагдæттынимæ кæнæ/та хæсджыны хайы кæнæ æм​бæлон акциты æппынкъаддæр 25 проценты хицæуттимæ кæнæ хæсджынимæ;

в) кредитортæ, кæцытæ уыцы-иу рæстæг сты хæсджыны конкуренттæ, æмæ семæ баст гоймæгтæ.

7. Кредиторты комитет скъуыддзагисынхъом у, кæд йæ рабадты ацы комитеты æппынкъаддæр 2 уæнг хайад исы. 
8. Кредиторты комитет йæ уæнгты фылдæры хайæ равзары кредиторты комитеты сæрдар, кæцы йæ ​​рабадты сæрдариуæг кæндзæн.

9. Кредиторты комитет уынаффæтæ хæссы фылдæр хъæлæстæй. Хъæлæскæныны процедурæйы рæстæджы кредиторты комитеты уæнгæн нæй бар йæ позици равдисынæй йæхи бауромын. Хъæ​лæс​тæ æмхуызонæй куы дих кæной, уæд кредиторты комитеты сæрдары хъæлæс уыдзæн скъуыддзаггæнæг.

10. Кредиторты комитетæн бар ис:

а) реабилитацийы уагдæттæгæй, уагдæттыны уæвæг хæсджынæй, реабилитацийы цæстдарæгæй æрдома:

а.а) бавдиса информаци реабилитацийы уагдæттæджы, уаг дæттыны уæвæг хæсджыны, реабили​тацийы цæстдарæджы сæ функцитæ æххæст кæныны процессы тыххæй;

а.б) хæсджыны цæугæ архайды æмæ финансон уавæры тыххæй информаци бадæттын, афтæ-ма æх​цайы фæрæзты зилдух бæлвырдгæнæг документтимæ базонгæ уæвын;

а.в) кредиторты комитеты æмбырдмæ бацæуын. Ацы рабадтмæ æрбацæуынæн хонæн хъуамæ æр​выст æрцæуа æмбæлон гоймагмæ рабадты датæйæ иуылæрæгмæ 7 боны раздæр;

б) хайад райса реабилитацийы пъланы проекты бацæттæ кæныны, афтæ-ма реабилитацийы пълан​мæ ивддзинæдты бахасты проект бацæттæ кæнын;

в) бацæттæ кæна рекомендацитæ кредиторты æмбырды боны фæткмæ хаст фарстатæм гæсгæ;

г) тæрхондонмæ курдиат бадæтта реабилитацион уагдæттæджы йæ бынатæй сисын æмæ ног реа​би​литациы уагдæттæджы снысан кæныны тыххæй.

11. Кредиторты комитеты уæнгæн йæ бон у ракурын æрмæстдæр æмбæлон информаци, кæцы хъæ​уы йæ барлæвæрды æххæст кæнынæн.

12. Кредиторты комитет хæсджын у:

а) активонæй æмгуыстад кæнын реабилитацийы уагдæттæгимæ, хæсджынимæ æмæ реабилита​ци​йы цæстдарæгимæ, цæмæй бацæттæ кæной реабилитацийы пъланы проект;

б) кредиторты комитеты архайд æмæ йæ уынаффæты тыххæй информаци дæттын æндæр креди​тортæн;

в) хицæн фарстыты фæдыл æндæр кредитортимæ консультацитæ кæнын æмæ уыдонæй сæ хъуы​дытæ æмæ фиппаинæгтæ райсын.

13. Кредиторты комитеты уæнгæн йæ архайды тыххæй гонорар бафидыны фарст тæрхондон аскъ​уыд​дзаг кæны кредиторты æмбырдæй кредиторты комитеты равзæрсты фæстæ иуылæрæгмæ 5 бонмæ. Кредиторты комитеты уæнгæн йæ архайды тыххæй гонорарæн йæ бæрц гæнæн ис æмæ сбæрæг уа кредиторты комитеты æмбырдты хайадистæн цы рæстæг хардзгонд цæуы, уымæ гæсгæ. Кредиторты комитеты уæнгæн йæ архайды тыххæй мыздфидыны иумæйаг бæрц уагдæттæгæн цы мызд снысан кодтой, уымæн йæ 20 процентæй фылдæр нæу. Тæрхондонæн бар ис сæрмагонд цауты фæфылдæр кæна нысангонд мызд.

14. Кредиторты комитеты уæнгты архайды тыххæй мыздты, афтæ-ма кредиторты комитеты раба​дты æрсидт æмæ ауадзынимæ баст хæрдзтæ æмбæрзт цæуынц æнæхъомысады массæйæ.

15. Кредиторты комитет хæсджын у йæ архайды фæдыл æнхъæлмæкæсинаг хæрдзты тыххæй тæр​хондонимæ развæлгъау баныхас кæна.
16. Кредиторты комитеты уæнг гæнæн ис æмæ ист æрцæуа кредиторты комитетæй, кæд æмæ ра​бæрæг уа йæ æнæнамысдзинад, æнæхъусдарддзинад, æмбæлон дæсныйæдты нæуæвынад, æнæком​петентондзинад, æнæэффектондзинад, интересты конфликт, æууæнк ыл нæй, кæнæ ацы закъоны 77-æм статьяйæ сфидаргонд фæткты халын. Кредиторты комитеты уæнг ист цæуы афтæ-ма уыцы цауы дæр, кæд ацы статьяйы 6-æм пункты нысангонд уавæртæ фæзыны кæнæ рабæрæг вæййынц æмбæлон гоймаджы ацы комитеты уæнгæй равзарыны фæстæ. Кредиторты комитеты уæнг аиуварс кæныны фарст гæнæн ис æмæ æрæвæра кредиторты æмбырды хайад райсыны бар кæмæн ис, уыцы гоймаг, афтæ-ма тæрхондоны сæрмагонд инициативæй дæр. Фарст гæнæн ис æвæрд æр​цæуа кæцыфæнды кредиторты æмбырды рæстæджы, кæнæ та тæрхондонмæ курдиат бадæтгæйæ. Ацы курдиат æркæсдзысты хæстæгдæр кредиторты æмбырды, фæлæ йæ бадæттыны фæстæ иуылæрæгмæ 15 бонмæ. Кæд уыцы æмгъуыдмæ кредиторты æмбырд уагъд нæ æрцыд, уæд тæрхондон хæсджын у банысангонд фарсты фæдыл сæрмагонд кредиторты æмбырд æрсидын æмæ йæ ауадзын сифтонг кæнын. Кредиторты комитеты уæнг сисын æмæ йæ бæсты ног уæнгы равза​рыны фарста скъуыддзаг кæнынц уыцы къорды кредитортæ, кæцытæ исинаг уæнг равзæрстой. Кредиторты комитеты уæнг нымад æрцæудзæн истыл, кæд уый сисыны  фарс рахæцыд нысангонд къорды кредиторты æрдæгæй фылдæр. Кредиторты æмбырд кредиторты комитеты уæнг сисыны тыххæй уынаффæимæ иумæ хъуамæ райса скъуыддзаг ацы статьяйы нысангонд фæткмæ гæсгæ кредиторты комитеты ног уæнг равзарыны тыххæй.

17. Кæд, ацы статьяйы 16-æм пункты нысангонд бындурты уæвынадмæ нæ кæсгæйæ, кредиторты æмбырд нæ рахæссы уынаффæ кредиторты комитеты уæнгы сисыны тыххæй, уæд тæрхондонæн бар ис йæхæдæг кредиторты комитеты уæнгы сисыны тыххæй уынаффæ рахæсса. Ацы цауы тæрхондон хæсджын у, цæмæй 15 боны æмгъуыдмæ æрсида кредиторты æмбырд, цæмæй æвзæрст æрцæуа кредиторты комитеты ног уæнг.

Статья 77. Кредиторты комитеты уæнгты бæрндзинад  
1. Кредиторты комитеты уæнгтæ хъуамæ архайой нымысджынæй, уыцы уырнынадæй, цæмæй сæ уынаффæтæ æмæ скъуыддзæгтæ кæй сты æппæты хуыздæр реабилитацийы пъланы кредиторты интересты æмбæлон реализацийæн.

2. Кредиторты комитеты уæнгтæ дзуапп дæттынц кредиторты раз.

3. Кредиторты комитеты уæнгтæ дзуапдæттæг сты æрмæстдæр уыцы архайдтытæн/уынаффæтæн, кæцытæ уыдон сæххæст кодтой/райстой хæсджыны кæнæ кредиторты тыххæй барæй зиан æрхæс​сыны фæндæй кæнæ сæхи сæрмагонд интерестæм гæсгæ, се хсæн, конфиденциалон информацийы сæрмагонд нысанæн спайда кæнынæн.

4. Кредиторты комитеты уæнг хæсджын у ма раргом кæна сусæг информаци, кæцы райста хæс​джыны, реабилитацийы цæстдарæджы, реабилитацийы къухдариуæггæнæджы тыххæй æмæ дзы ма хъуамæ спайда кæна йæхи интерестæн кæнæ уыимæ баст гоймаджы сæрмагонд интерестæн. Ацы уагæвæрды хæлды цауы, куыд кредиторæн, афтæ хæсджынæн дæр ис бар æрдома кредиторты комитеты нысангонд уæнгæй зиан бафидын.
Статья 78. Хæсджыны архайды хыгъдлæвæрд  
1. Æнæхъомысады тыххæй курдиат райсын æмæ реабилитацийы режим байгом кæныны уынаф​фæ​йæ 45 боны æмгъуыдмæ реабилитацийы уагдæттæг/реабилитацийы цæстдарæг хъуамæ бацæттæ кæна хыгъдлæвæрд хæсджыны архайды тыххæй, кæцыйы тыххæй дæр реабилитацийы уагдæтт​æгæй/​реабилитацийы цæстдарæгæй снысан кæнынæй иуылæрæгмæ 3 кусгæ бонмæ фыстæй æрвиты æмбæлон гоймæгтæм æмæ уыдонæй æрдомы 10 кусгæ боны æмгъуыдмæ хъæугæ инфор​мацийы бавдисын. 
2. Реабилитацийы уагдæттæгæн/реабилитацийы цæстдарæгæн бар ис æрдома ацы статьяйы фыц​цаг пункты нысангонд информацийы бавдисын уыцы гоймагæй, кæцы 1 азы æмгъуыдмæ æнæ​хъомысады тыххæй курдиаты райстыл банымайыны æмæ реабилитацийы режим байгом кæныны фæдыл тæрхоны рахасты агъоммæ уыд:

а) хæсджыны регистрацигонд директор кæнæ ахста разамонæджы бæрнон бынат;

б) хæсджыны партнер;

в) хæсджыны кусæг;

г) хæсджыны аудитор кæнæ уымæн æндæр хуызы профессионалон лæггæдты æххæстгæнæг гоймаг.

3. Уагдæттыны уæвæг хæсджын хæсджын у, реабилитацийы цæстдарæгимæ координацийæ æмæ æмгуыстадæй, йæхæдæг бацæттæ кæна хæсджыны архайды хыгъдлæвæрд æнæхъомысады тыххæй курдиаты райстыл банымайыны æмæ реабилитацийы режимы байгом кæныны фæдыл тæрхоны рахастæй 30 боны æмгъуыдмæ.  
4. Хæсджыны архайды хыгъдлæвæрд хъуамæ конд уа:

а) курдиатæй, кæцыйæ реабилитацийы уагдæттæг/уагдæттыны уæвæг хæсджын бæлвырд кæны, цæмæй бавдыст информаци, йæ зонындзинæдтæм гæсгæ, раст æмæ æххæст кæй у;

б) курдиат уый тыххæй, цæмæй хæсджыны архайды хыгъдлæвæрд арæзт æрцыд реабилитацийы режим байгом кæныны датæмæ гæсгæ;

в) информаци хæсджыны æппæт активты тыххæй (хъуамæ æвдыст цæуа сæ балансон æмæ аргълæ​вæрдон реализацигæнæн аргътæ), се хсæн, ифтонгады мадзæлттæй (фидæнон мулкыл уæвæг цъын​ды​йы нымадæй) æвæрд æмæ æнææвæрд активты миниуджытæ;
г) информаци хæсджыны æппæт хæсты тыххæй иууылдæр, се хсæн:

г.а) кусджыты тыххæй уæвæг хæсты бæрцы;

г.б) ифтонггонд хæсты бæрцы;

г.в) æнæифтонггонд хæсты бæрцы, кусджыты тыххæй уæвæг хæсты йеддæмæ;
д) уыцы дефициты кæнæ уæлдай активы аргъæй бæрцы, кæцы баст у преференциалон домæнты æххæст кæнынимæ;

е) уыцы дефициты аргъæй бæрцы, кæцы баст у æнæифтонггонд домæнты бафидынимæ, кæнæ уæл​дай активы аргъæй нымад аргълæвæрды/суммæйы бæрцы, кæцы æнæифтонггонд хæсты бафидыны фæстæ баззайдзæн;

ж) уыцы æнæхъæн активы аргъæй бæрцы, кæцы æнцонвадат у ифтонггонд хæсты бафидынæн, кæнæ уæлдай активы аргъæй бæрцы, кæцы ифтонггонд хæсты бафидыны фæстæ баззайдзæн;

з) хæсджыны кредиторты тыххæй ахæм информацийы:

з.а) информаци уыцы кредиторты тыххæй, кæцытæ æххæст кæнынц æфтиæгтæ, æлхæнын, арендæ​йы змæлгæ мулк кæнæ уавæрон æлхæныны бадзырд, кæцытæ бахъахъхъæдтой æмбæлон мулкы исбонады бадзырды кæнæ закъоны бындурыл уыцы мулкы миниуджытæ;

з.б) информаци уыцы фæлхасгæнæгты тыххæй, кæцытæ хæсджынæн рагацау бафыстой суммæтæ товарты кæнæ лæггæдты балхæныны тыххæй. Ацы суммæты иумæйаг суммæ хъуамæ æвдыст æрцæуа;

з.в) информаци æппæт иннæ зындгонд кредиторты тыххæй;

з.г) алы кредиторы тыххæй хæсы бæрцы;

з.д) алы кредиторы тыххæй спайдагонд хæсты ифтонг кæнынæн мадзалы миниуджыты;  
з.е) алы ифтонгады фæзынды датæйы;

з.ж) алы ифтонгады дзаумайы аргъы æмæ бæрцы;

з.з) кредиторон хæсты суммæйы; 
и) хæсджыны алы партнеры ном æмæ адрис æмæ уый хайон хайадисты деталон сфысты.  
5. Ацы статьяйы нысангонд хæсджыны архайды хыгъдлæвæрд бацæттæ кæныны тыххæй цы хæрдзтæ æрцыд, уыдон, кæцытæ реабилитацийы уагдæттæг/реабилитацийы цæстдарæг нымайы æмбæлон хæрдзтыл, сты реабилитацийы хæрдзты хай. Реабилитацийы уагдæттæджы уынаффæ хæрдзты фарсты фæдыл гæнæн ис æмæ хъаст æрцæуа тæрхондоны.

6. Ацы статьяйы 2-аг пункты нысангонд гоймаджы рдыгæй хæсджыны архайды хыгъдлæвæрдæн хъæ​у​гæ информацийы нæ бавдисын, реабилитацийы уагдæттæджы/уагдæттыны уæвæг хæсджыны нæ сæрибар кæны нысангонд хыгълæвæрды бацæттæ кæныны хæсæй. Реабилитацийы уагдæттæг/​уагдæттыны уæвæг хæсджын хæсджын у йæхæдæг бацæттæ кæна хæсджыны архайды хыгъд​лæвæрд æнæхъомысады тыххæй курдиаты райстыл банымайыны æмæ реабилитацийы режимы байгом кæныны тыххæй уынаффæйы райсты датæйæ. Ацы хыгъдлæвæрды реабилитацийы уагдæт​тæг/уагдæттыны уæвæг хæсджын хъуамæ бавдиса æмбæлон гоймаджы рдыгæй хæсджыны архайды хыгъдлæвæрдæн хъæугæ информацийы нæ бавдысты тыххæй.  
7. Кæд уагдæттыны уæвæг хæсджыны цауы ацы статьяйы 2-аг пунктæй нысангонд гоймаг нæ ба​в​диса æрдомгæ информаци, уæд реабилитацийы цæстдарæг уый тыххæй хъуамæ фехъусын кæна тæрхондонæн. Ацы рæстæджы реабилитацийы цæстдарæгæн бар ис æрдома хæсджыны уагдæт​тынæй сисын æмæ реабилитацийы уагдæттæджы снысан кæнын.

8. Реабилитацийы уагдæттæг/реабилитацийы цæстдарæг барджын у тæрхондонмæ бавдиса курди​ат, цæмæй хæсджыны архайды хыгъдлæвæрд æххæстæй кæнæ хайгай ма раргом кæна æппæт кæнæ иу хай кредитортæн, кæд курдиатдæттæджы хъуыдымæ гæсгæ, йæ раргом кæнын зиан æрхæсдзæн реабилитацийы процессæн, бакъуылымпы кæндзæн реабилитацийы нысаны сæххæст кæныны кæнæ стыр зиан æрхæсдзæн хæсджынæн.

9. Кæд тæрхондон нымайы реабилитацийы уагдæттæджы/цæстдарæджы æмбæлон курдиаты раст​ыл, уæд рахæсдзæн уынаффæ хæсджыны архайды хыгъдлæвæрды алы кредиторæн кæнæ уыдон иу хайæн æххæстæй кæнæ хайгай бафидыны тыххæй.
Статья 79. Реабилитацийы хæрдзты приоритетон ифтонгад  
1. Реабилитацийы пъланмæ гæсгæ, ифтонггонд кредиторты барты æнæбазианæй, приоритетонæй хъуамæ ифтонггонд æрцæуа реабилитацийы хæрдзтæ.  
2. Реабилитацийы хæрдзтæ сты:

а) тæрхондоны хæрдзтæ (паддзахадон фиддон æмæ хъуыддагмæ æркастимæ баст хæрдзтæ);

б) реабилитацийы уагдæттæджы, реабилитацийы цæстдарæджы æмæ кредиторты комитеты архай​димæ баст административон хæрдзтæ æмæ уыдон архайды фидыны хæрдзтæ.

Статья 80. Ног кредиторон домæнты ифтонгад  
1. Цæмæй ифтонггонд кредиторты бартæ ма фехæлой, уый тыххæй æнæхъомысады тыххæй курд​и​аты райстыл банымайыны æмæ реабилитацийы режимы байгом кæныны фæстæ цы домæн æвзæры, уый æххæст кæнынæн лæвæрд цæуы приоритет æндæр кредиторты домæнты æххæст кæнынæй, кæд æмбæлон кредитор нæ сразы уа æндæр хуызы æххæст кæныныл.

2. Хæс, кæцы æвзæры æнæхъомысады тыххæй курдиаты райстыл банымайыны æмæ реабили​тацион режимы байгом кæныны фæстæ æххæстгонд цæуы фæрсты хсæн бадзырдгонд æмгъуыдмæ.

3. Ацы статьяйæ нысангонд ног домæн кæмæн ис, ахæм кредиторæн ис бар тæрхондонмæ хъаст бадæттын, цæмæй нысангонд домæны тыххæй мораторий аивой.

Статья 81. Реабилитацийы пъланы проект  
1. Реабилитацийы уагдæттæг/реабилитацийы цæстдарæг хъуамæ бацæттæ кæна реабилитацийы пъла​ны проект хæсджыны архайды хыгъдлæвæрд æмæ кредиторты реестры бæрæггæнæнтæм гæс​гæ æмæ йæ хъуамæ бавдиса кредитортæн иуылæрæгмæ 2 мæймæ æнæхъомысады тыххæй курдиаты райстыл банымайыны æмæ реабилитацийы режимы байгом кæныны тыххæй уынаф​фæйы рауагъдæй. Ацы æмгъуыд куы фæуа, уæдмæ реабилитацийы уагдæттæгæн/​реабилитацийы цæстдарæгæн бар ис тæрхондонмæ курдиат бадæтта, цæмæй уæлдæр банысангонд æмгъуыды домæн иухаттонæй адарддæр уа иуылфылдæр 1 мæймæ. Ацы домæн хъуамæ уа бæлвырдгонд. Реабилитацион пъланы проект нысангонд æмгъуыдмæ кредитортæн кæй нæ бавдыстой уыцы объективон аххосæгтæ дзы хъуамæ цæуой æвдыст.

2. Кæд реабилитацион пъланы проект бацæттæ кæны уагдæттыны бын уæвæг хæсджын, уæд реа​би​литацион пъланы проект кредитортæн бавдисыны размæ æмæ æмбæлон бадзырдты рæстæджы хъуамæ нымадмæ райса реабилитацион цæстдарæджы æмбæлон фиппаинæгтæ (уæвыны цауы), кæцыты нысан у реабилитацийы пъланы проект ацы закъоны домæнтæ æмæ стандарттæм гæсгæ ифтонг кæнын.

3. Реабилитацийы пъланы проектмæ хауы:

а) хæсджыны корпоративон бæрæггæнæнтæ. Партнертæ æмæ регистрацигонд директор/​директор​тæ хъуамæ æвдыст цæуой;

б) информаци реабилитацийы уагдæттæджы/реабилитацийы цæстдарæджы тыххæй (ном æмæ мыггаг/ном æмæ идентификацион бæрæггæнæнтæ), уый снысан кæныны датæ, æнæхъомысады тыххæй курдиаты райстыл банымайыны æмæ реабилитацийы режим байгом кæныны тыххæй уынаффæйы къопи;

в) датæ, кæд хъуамæ лæвæрд æрцæуа реабилитацийы пъланы проект кредитортæм;

г) хæсджыны архайды хыгъдлæвæрды къопи кæнæ ацы хыгъдлæвæрды цыбыр хатдзæг (раргом кæнынæй хъахъхъæды хайы йеддæмæ), хæсджыны архайды хыгъдлæвæрд чи бацæттæ кодта, уый тыххæй информаци, хыгъдлæвæрдимæ баст реабилитацийы уагдæттæджы/реабилитацийы цæстда​рæджы фиппаинæгтæ;

д) кæд хæсджыны архайды хыгъдлæвæрды раргом кæнын æххæстæй кæнæ хайгай арæнæвæрд æрцыд тæрхондоны уынаффæйæ – тæрхондонмæ æмбæлон курдиат бадæттыны æмæ ацы уынаф​фæйы рауагъды датæтæ;

е) кæд хæсджыны архайды хыгъдлæвæрд нæ уыд кæнæ нæ уыд гæнæн бацæттæ кæнын ацы закъонæй нысангонд фæткмæ гæсгæ – хæсджыны финансон уавæры тыххæй информаци, кæцыйы бацæттæ кодта реабилитацийы уагдæттæг фæстаг гæнæнуæвæг датæмæ, кæцы хъуамæ ма уа æнæ​хъомысады тыххæй курдиаты райстыл банымайыны датæйæ раздæр æмæ реабилитацийы режимы байгом кæнынæй раздæр;   
ж) кредиторты реестр, уыцы цауты йеддæмæ, кæцыты хæсджыны архайды хыгъдлæвæрды кæнæ йæ цыбыр хатдзæджы ис кредиторты æххæст реестр;

з) фæндон, кæцымæ гæсгæ хъуамæ æххæстгонд æрцæуа реабилитаци æмæ кæцыйы сконды гæнæн ис уа:

з.а) «Амалиуæгдарты тыххæй» Гуырдзыстоны закъонæй нысангонд реорганизаци, куыд реаби​ли​тацийы режимы сконд хæйттæй иу хай;

з.б) хæсджыны хæсты ивынад:

з.б.а) хæсты фидыны æмгъуыды аргъæвд;

з.б.б) сæйраг хæсы æмæ проценты фæкъаддæр кæнын кæнæ аивын;

з.б.в) зæронд хæсы ног хæсæй бамбæрзын;

з.б.г) домæнты æндæр хуызæй ифтонг кæнын;

з.б.е) хæсджыны куыстуаты кæнæ æндæр куыстуаты домæнтæ акцитæм раивын. Уый тыххæй æнæмæнгхъæуæг у æмбæлон кредиторы развæлгъау разыдзинад;

з.б.ж) уыцы уавæрæй, цæмæй фидыны рæстæджы,  фыццаг бафидын хæсы сæйраг суммæ, фæлæ уый бафидыны фæстæ та – æндæр хæрдзтæ æмæ фидинæгтæ;

з.в) ацы закъонæй нысангонд фæлгæтты хæсджыны æмæ кредиторы æмдомæнты рацух кæнын;

и) бацамынд кредиторты рдыгæй реабилитацийы пъланы проекты сфидар кæныны формæйы тых​хæй (сфидар кæнын кредиторты æмбырдыл кæнæ æнæ уый, альтернативон процедурæйы (фыст разыдзинады раттын, электрон фыстæг, дистанцион хайадист æмæ æнд.) спайда кæнынæй);  
к) хыгъдлæвæрд уый тыххæй, куыд æххæстгонд æрцыд хæсджыны уагдæттын æмæ финанс​кæнынад æнæхъомысады тыххæй курдиаты райстыл банымайыны æмæ реабилитацийы режимы байгом кæныны тыххæй уынаффæйы рахасты фæстæ, се хсæн, уый тыххæй, æххæст æрцыд æви нæ хæсджыны активтæ бардзырд (æвдыст цæуы бардзырды аххосæгтæ æмæ уавæртæ), æмæ æмбарынгæнæн, куыд адарддæр уыдзæн хæсджыны уагдæттын æмæ финанскæнынад реабили​тацийы пъланы сфидар кæныны цауы;

л) хæсджыны сыгъдæг активты нымад аргъ;

м) реабилитацийы уагдæттæджы/реабилитацийы цæстдарæджы архайды тыххæй мызды бæрц æмæ уый хыгъдарæзты бындуртæ;

н) реабилитацийы уагдæттæг/реабилитацийы цæстдарæг цы æндæр лæггæдтæ дæтты, уыдоны аргъ, кæд æмæ ахæм аргъ сфидар кæна кредиторты комитет, фæлæ кредиторты комитет куы нæ уа, уæд та йæ сфидар кæндзысты кредиторты уынаффæйы процедурæйæ;

о) ацы закъоны 85-æм статьяйы фыццаг пунктмæ гæсгæ нысангонд реабилитацийы пълан йæ тыхы бацæуыны датæйы;

п) кæцыфæнды æндæр информаци, кæцы реабилитацийы уагдæттæджы/реабилитацийы цæстда​рæ​джы хъуыдымæ гæсгæ, баххуыс кæндзæн кредитортæн реабилитацийы пъланы проекты тыххæй уынаффæ рахæссынæн.

4. Преференциалон домæнтæ хъуамæ уой æмхуызон. Уæлбарджын хæстæ фидынц æххæстæй, æр​мæст уыцы цауты йеддæмæ, кæд æмæ хæсджыны активтæ фаг не сты æххæстæй сæ бамбæрзынæн, уыцы цауы уæлбарджын хæстæ фæкъаддæр вæййынц æмхуызон пропорцийæ.

5. Реабилитацийы пъланы проект гæнæн ис æмæ æххæст кæна бæрæг мораторион мадзæлттæ. Реа​би​литацион пъланы нысангонд мораторион мадзæлттæ сæ тыхы баззайдзысты ацы пъланы реализацийы периоды дæргъы, кæд тæрхондоны уынаффæ нæ рацæудзæн мораторийы мадзæлт​тæй искæцыйы аивгæйæ.

6. Реабилитацийы пъланы проект ма гæнæн ис æмæ æвдиса реабилитацийы пъланы реализацимæ цæстдарды механизмтæ, се хсæн, реабилитацийы уагдæттæджы/реабилитацийы цæстдарæджы хъахъхъæнынад. Кæд реабилитацийы пъланы проекты ацы механизм нæй, уæд кредиторæн ис бар тæрхондонмæ бадæтта курдиат реабилитацийы пъланы реализацимæ цæстдарды бæлвырд мадзалы спайда кæныны тыххæй, цалынмæ тæрхондон реабилитацийы пълан нæ сфидар кæна, уæдмæ.

7. Реабилитацийы пъланы проект реабилитацийы уагдæттæг/реабилитацийы цæстдарæг йæ бацæт​тæ кæнынæй уайтагъд арвиты æппæт зындгонд кредитортæм æмæ хæсджыны æппæт партнертæм.

8. Кредиторæн ис бар сæрмагонд реабилитацион пъланы проект бавдисын кредиторты æмбырды æркæсынмæ кæцыфæнды рæстæджы дæр, цалынмæ хонæн нæ арвита реабилитацийы уагдæт​тæгмæ/​реабилитацийы цæстдарæгмæ кæнæ/та кредиторты комитетмæ (уæвыны цауы) кредиторты æмбырдмæ æрбацæуынæн. Уый æркаст цæуы ацы закъоны 82-аг статьяйы нысангонд фæткмæ гæсгæ.

9. Реабилитацийы уагдæттæг/реабилитацийы цæстдарæг хъуамæ бавдиса кредитортæн, реабили​та​цийы пъланы проектимæ иумæ, лæггæдты æмæ æрцæугæ хæрдзты тыххæй райсгæ/райсинаг мызды деталон сфыст, æмбæлон суммæтæ æвдисгæйæ.

Статья 82. Кредиторты рдыгæй реабилитацийы пъланы проекты сфидар кæнын  
1. Кредитортæ хъуамæ сфидар кæной реабилитацийы пъланы проект, кæцыйы бавдыста реаби​литацийы уагдæттæг/реабилитацийы цæстдарæг, æнæхъомысады тыххæй курдиат райстыл банымайыны æмæ реабилитацийы режим байгом кæныны тыххæй уынаффæйы рахасты фæстæ иуылæрæгмæ 6 мæймæ. Кредиторты æмбырдæн бар лæвæрд цæуы, цæмæй реабилитацийы пъланы проектмæ æркæсыны æмгъуыд иу хатт адарддæр кæна ацы закъоны 13-æм статьяйы 7-æм пунктæй нысангонд фæткмæ гæсгæ райсгæ уынаффæйæ иуылфылдæр  3 мæймæ. Ацы æмгъуыд адарддæр кæныны фæдыл уынаффæ хъуамæ фехъусын кæной тæрхондонмæ.

2. Кæд кредитортæ реабилитацийы пъланы проект нæ сфидар кæной ацы статьяйы фыццаг пун​ктæй нысангонд æмгъуыдмæ, уæд тæрхондон рахæсдзæн уынаффæ банкроты режимы байгом кæныны тыххæй.

3. Кредиторты æмбырды уынаффæ у æмхуызон кредиторты рдыгæй ист уынаффæимæ альтер​нативон процедурæйæ пайдагæнгæйæ, ацы закъонмæ гæсгæ æмæ реабилитацийы пъланы проекты нысангонд æууæлтæм гæсгæ.

4. Кредиторты æмбырдæн бар лæвæрд цæуы, цæмæй сфидар кæна бавдыст реабилитацийы пъланы проект ацы статьяйæ сфидаргонд фылдæры хайæ:

а) кредиторты рдыгæй бавдыст ивддзинæдты æдде;

б) кредиторты рдыгæй бавдыст ивддзинæдтимæ, реабилитацийы уагдæттæджы/реабилитацийы цæстдарæджы разыдзинадæй.

5. Хъæлæс кæныны бартæ реабилитацийы пъланы проект сфидар кæныны процессы бæрæггонд цæуынц кредиторы домæны аргъмæ гæсгæ кредиторты реестры.

6. Æнæифтонггонд кредиторæн ис хъæлæс кæныны бартæ ацы статьяйы 5-æм пунктмæ гæсгæ. Ифтонггонд кредиторæн нæй хъæлæс кæныны бартæ бавдыст реабилитацион пъланы проекты сфидар кæныны процессы, æрмæстдæр уыцы цауты, кæд æмæ реабилитацийы пъланы проект æвдисы ивддзинæдтæ хæсджын æмæ ифтонггонд кредиторы хсæн бадзырды уавæрты.

7. Кредиторты æмбырд уынаффæхъом у, кæд æмбырды æвдыст цæуынц æнæифтонггонд кре​диторты æмæ ифтонггонд кредиторты хъæлæсты æрдæгæй фылдæр, кæцытæн ис бар ацы статьяйы 6-æм пунктмæ гæсгæ. Ифтонггонд кредитортæ æмæ æнæифтонггонд кредитортæн сæ бон у æрæмбырд уой иумæ кæнæ хицæнтæй, цæмæй æруынаффæ кæной реабилитацийы пъланы проектыл.

8. Хъæлæс кæныны бар кæмæн ис, ахæм кредитортæ æмæ æнæфидаргонд кредитортæ хъæлæс кæнынц реабилитацийы пъланы проектыл хицæнæй.

9. Реабилитацийы пъланы проект фидаргонд цæуы æнæифтонггонд кредиторты хъæлæсты хуы​мæтæг фылдæры хайæ æмæ ацы статьяйы 6-æм пунктмæ гæсгæ хъæлæс кæныны бар кæмæн ис, уыцы ифтонггонд кредиторты хуымæтæг фылдæры хайæ.

10. Ацы статьяйы 9-æм пунктмæ гæсгæ хæсджынимæ баст гоймæгтæ чи сты, уыцы кредиторты хъæлæстæ нымадмæ ист нæ цæуынц. Кредитор нымад нæ цæуы хæсджынимæ баст гоймагыл, кæд реабилитацийы уагдæттæг/реабилитацийы цæстдарæг, хæсджыны архайды хыгъдлæвæрдмæ гæсгæ æмæ æмбæлон бæлвырдгæнæны фæстиуæгæн, хатдзæг нæ скæна, кредитор кæй у хæсджынимæ баст гоймаг. Хæсджынимæ баст гоймаджы статус фыст цæуы кредитормæ æрвыст кредиторты æмбырдмæ æрбацæуыны хонæны.

11. Кæд кредитортæй сæ иу у æхсæнадон барады юридикон гоймаг – æфтиæгты куыстуат, уæд йæ разыдзинад нымад цæуы лæвæрдыл, кæд реабилитацийы пъланы проект реабилитацийы пъланы йæ тыхы бацæуынæй иуылæрæгмæ 5 азы фæстæ, æрвылазонæй домæнты æмхуызон ифтонгадæй фиддонты домæнты сæйраг суммæйы æххæстæй бафидын нысан кæны.   
12. Реабилитацийы уагдæттæг/реабилитацийы цæстдарæг хъуамæ бавдиса кредиторты рдыгæй сфидаргонд реабилитацийы пълан тæрхондонмæ сфидар кæнынмæ, кредитортæ ацы уынаффæ куы райсой, уымæй иуылæрæгмæ 5 бонмæ.

Статья 83. Тæрхондоны рдыгæй реабилитацийы пъланы сфидар кæнын  
1. Тæрхондон сфидар кæны кредиторты рдыгæй ацы закъоны 82-аг статьямæ гæсгæ арæзт реабил​и​тацийы пъланы, кæд хъахъхъæдгонд цæуы ацы закъоны домæнтæ, афтæ-ма кредиторты æмбырды æрсидты æмæ халæппæрсты фæтктæ дæр.   
2. Æнæруадзгæ у, тæрхондон сфидар кæна реабилитацийы пълан, кæцыйæ:

а) нысангонд у преференцион хæсты ахæм бафыст, кæцы нæ нысан кæны уыдон бафидыны æнæпреференцион хæстимæ абаргæйæ приоритетонæй, æмбæлон кредиторы разыдзинады уæвыны цауы йеддæмæ;  
б) хæлд цæуы пропорционалондзинады принцип преференцион кредиторты æмæ æнæифтонггонд кредиторты къордты, æмбæлон кредиторы (кредиторты) разыдзинады уæвыны цауы йеддæмæ;

в) кредитор нæ райсы кæнæ нæ бахъахъхъæны æппынкъаддæр йæ домæны аргъ, кæцы райстаид æнæхъомысады тыххæй курдиаты райстыл банымайыны æмæ банкроты режимы байгом кæныны тыххæй уынаффæйы бындурыл, ацы кредиторы разыдзинадæй дарддæр. Банкроты минимум нымайыны æмæ кредиторты хуыздæр интерестæ сбæрæг кæныны рæстæджы спайда кæнынц сыгъдæг ныры аргъты методæй;

г) ифтонггонд кредитор райсы уымæй къаддæр, цас райстаид ифтонгады дзаумайæ спайдагонд мулкы релизацийæ, уыцы кредиторы разыдзинадæй дарддæр; 
д) ног кредиторон домæнтæ хъахъхъæд не сты ацы закъоны сфидаргонд фæткæй.

Статья 84. Кредиторты æмбырды рдыгæй реабилитацийы пъланы проекты нæ райсын 
Кæд кредиторты æмбырд ацы закъонæй сфидаргонд фæткæй не сфидар кæндзæн (нæ райсдзæн) реа​би​литацийы пъланы проекты, уæд тæрхондонæн бар ис, реабилитацийы уагдæттæджы/​реа​били​тацийы цæстдарæджы курдиатмæ гæсгæ, ацы закъоны 83-аг статьямæ гæсгæ реабилитацийы пълан сфидар кæна, кæд æмрæстæджы æххæстгонд цæуы ахæм уавæртæ:

а) æнæифтонггонд кæнæ ифтонггонд кредиторты къорд ацы закъонæй сфидаргонд фылдæры хайæ сфидар кодта бавдыст реабилитацийы пъланы проект;

б) тæрхондон нымайы, цæмæй бавдыст реабилитацийы пъланы проект æххæстгонд æрцæудзæн æмæ кредиторты бартæ хъахъхъæд цæудзысты ацы сæрмæ гæсгæ.

Статья 85. Реабилитацийы пъланы сфидар кæныны фæстиуæг (тыхы бацæуын)  
1. Реабилитацийы пълан йæ тыхы бацæуы тæрхондоны рдыгæй уый сфидар кæнынæй уайтагъд, уыцы цауы йеддæмæ, кæд реабилитацийы пъланæй нысангонд у йæ тыхы бацæуыны æндæр датæ, кæцы хъуамæ уа иуылæрæгмæ тæрхондоны рдыгæй реабилитацийы пъланы сфидар кæнынæй 1 мæймæ.
2. Реабилитацийы пълан йæ тыхы куы бацæуа, уæд уый æххæст кæнын æнæмæнгхъæугæ у:

а) реабилитацийы пъланæй нысангонд алы фарсæн  æмæ уыцы гоймæгтæн, кæцытæм хауы ацы пълан;

б) уыцы кредитортæн, кæцыты домæнтæ дæр ацы закъонмæ гæсгæ нæ уыдысты нымад;

в) уыцы кредитортæн, кæцытæ реабилитацийы пъланы ныхмæ радтой хъæлæс.
3. Реабилитацийы пълан, кæцы йæ ​​тыхы бацыд нæ сæрибар кæны хæсджыны:

а) уыцы хæсæй, кæцы фæзынд реабилитацийы пъланы сфидар кæныны размæ, кæд кредиторæн нæ фехъусын кодтой ацы закъоны нысангонд фæткмæ гæсгæ æмæ, гæнæн ис, цæмæй уымæн нæ зындгонд кæнæ/та йæ бон нæ уыд зыдтаид хæсджыны тыххæй цæугæ æнæхъомысады процессы тыххæй;

б) уыцы фиддон хæстæй, кæцыты тыххæй уый фиддон деклараци бавдыста мæнгардæй, сайгæйæ кæнæ фидтонтæй барæй хи аиуварс кæныны нысанæй.

Статья 86. Тæрхондоны рдыгæй сфидаргонд реабилитацийы пъланы аивын кæнæ йæм ивддзинæдтæ бахæссын  
1. Кæд рабæрæг уа, цæмæй реабилитацийы пълан сайдæй кæнæ мæнгардæй фидаргонд æрцыд, уæд тæрхондонæн бар лæвæрд цæуы, цымыдисгæнæг гоймаджы курдиаты бындурыл, сфидаргондæй иуылæрæгмæ 6 мæймæ аива сфидаргонд реабилитацион пълан.  
2. Реабилитацийы пълан аивыны тыххæй тæрхон хъуамæ æвдиса уыцы намысджын гоймаджы барадон хъахъхъæнынады фæрæзты, кæцыйæн реабилитацийы пълан æууæнкджын æмæ закъонон уыд. Уыцы тæрхонæй ивд цæуы хæсджыны хæстæй ссæрибар кæныны уавæр.

3. Ацы закъоны 85-æм статьяйы 3-аг пунктæй нысангонд цауы тæрхондонæн бар ис бахæссын сфидаргонд реабилитацийы пъланмæ ивындзинад цымыдисгæнæг кредиторы курдиаты бындурыл æмæ, кæд кредиторы курдиаты бæлвырдгондыл банымайа, уæд йæ домæн æххæст кæныныл ахъуы​ды кæндзæн кредиторты æмбæлон къордæн снысангонд фæткмæ гæсгæ, домæны пропорцио​налондзинады принципмæ гæсгæ ифтонг кæнын. Ацы уынаффæ рахæссыны размæ тæрхондон байхъусы хæсджынмæ.

Статья 87. Ифтонггонд кредиторты хъахъхъæнынад  
1. Реабилитацийы уагдæттæгæн/реабилитацийы цæстдарæгæн бар ис сæрмагонд инициативæй кæ​нæ ифтонггонд кредиторы курдиаты бындурыл тæрхондонмæ бадæтта курдиат мораторийæ ссæрибар кæныны тыххæй æмæ райсын разыдзинад ахæм исбон уæй кæнынæн, кæцыйæ пайда кæнынц куыд ифтонгады дзаума, кæцы реабилитацийы нысаны къухы бафтын кæнынæн нæу æнæмæнгхъæугæ.

2. Кæд æмæ реабилитацийы уагдæттæг/реабилитацийы цæстдарæг ифтонггонд кредиторы курди​аты бавдыстæй 10 боны æмгъуыдмæ ацы статьяйы фыццаг пункты нысангонд домæнæй  тæрхон​донмæ нæ бадæтта, уæд ифтонггонд кредиторæн бар ис комкоммæ тæрхондонмæ курдиат бадæтта мораторийæ ссæрибар кæныны æмæ исбоны реализацийы тыххæй, куыд ацы закъоны 58-æм статьямæ гæсгæ. Ацы цауы реабилитацийы уагдæттæг/реабилитацийы цæстдарæг хæсджын у сбæлвырд кæна, цæмæй уыцы исбон, кæцыйы тыххæй кредитор куры индивидуалон мораторийы мадзæлттæ аивын æмæ реализацийы, реабилитацийы нысаны къухы бафтынæн æнæмæнгхъæугæ у.

3. Кæд хæсджынæн ис æххæстгонд бадзырдон хæстæ кредиторимæ (кредитортимæ) 5 азæй фыл​дæр æмгъуыдмæ, æмæ хæсджын æххæст кæны ныртæккæйы хæстæ, кæцытæ фæзынынц уыцы ахастытæй, уæд уыцы ахастытæй фæзынгæ домæн æххæстгонд цæуы уæвæг бадзырдон ахастытæ адарддæр кæнгæйæ, реабилитацийы пъланмæ æнæкæсгæйæ, æрмæстдæр ахæм цауты, кæцыты уый фæзынын кæны кредиторæн зианы.

4. Мораторийæ ссæрибар кæныны æмæ ифтонгады дзаумайæ спайдагонд исбон реализацийы фæст​и​уæгæн ивд цæуы ацы мулкыл æппæт бартæ, кæцытæ уый релизацийы æххæстгæнæг креди​торы ипотекæйы/цъындыйы фæстæ у регистрацигонд.  
5. Кæд мулк иу хаттæй фылдæр хатт æвæрд у ипотекæйæ/цъындыйæ, уæд ацы мулкы реализацийæ райсгæ суммæтæ Гуырдзыстоны закъондæттынадæй сфидаргонд фæткæй хъуамæ здæхт цæуой ифтонггонд домæнты, се хсæн, ифтонггонд фиддон домæнты, æххæст кæнынæн. 
Статья 88. Æвæрд исбонады дзаумæттæ  
1. Тæрхондонæн бар лæвæрд цæуы реабилитацийы уагдæттæджы/реабилитацийы цæстдарæджы курдиаты бындурыл уымæн тæрхонæй ратта ахæм мулкы уæй кæныны бар, кæцы исбонады тыххæй бадзырды бындурыл хæсджыны хицауиуæгады æмæ кæцыйыл дæр мулкы хицауы алы барæй хæсджын пайда кæны.  
2. Тæрхондон рахæсдзæн ацы статьяйы фыццаг пункты нысангонд уынаффæ æрмæстдæр уæд, кæд æмæ нымайа, æмæ мулкæй пайда кæнын ахъаз кæндзæн реабилитацийы нысанмæ баххæсынæн, афтæ-ма кæд æмæ цъындыгонд мулкы тыххæй бадзырдæй цы домæн æвзæры, уый æххæстгонд æрцæудзæн уыцы мулкæй уæй кæныны фæстиуæгæн райсгæ æфтиæгтæй.

3. Тæрхондонæн бар лæвæрд цæуы ацы статьяйы нысангонд мулкы минималон базарадон аргъ сбæ​рæг кæнынæн, кæцымæ гæсгæ æххæстгонд цæуы фæнысангонд мулкæй уæй кæнын.

Статья 89. Реабилитацийы уагдæттæджы/реабилитацийы цæстдарæджы архайды бахъаст кæнын  
1. Реабилитацийы режимы бын уæвæг хæсджыны кредитор кæнæ партнер барджын у хъасты ба​дæттынæй бахъаст кæна къухдариуæгады барлæвæрды фæлгæтты реабилитацийы уагдæттæ​джы/​​реабилитацийы цæстдарæджы рдыгæй сæххæстгонд архайд, кæд æмæ ис иуæй-иу ахæм бындур:

а) реабилитацийы уагдæттæг/реабилитацийы цæстдарæг æххæст кæны ахæм архайд кæнæ уый сæххæст кодта ахæм архайд, кæцы æнæмæнгæй зиан хæссы хъастгæнæджы интерестæн хæдбарæй кæнæ/та æндæр партнерты кæнæ кредиторты иумæйаг интерестимæ иумæ;

б) реабилитацийы уагдæттæг/реабилитацийы цæстдарæг фæндон бахæссы ахæм архайд райсыны тыххæй, кæцы æнæмæнгæй зиан хæссы хъастгæнæджы интерестæн хæдбарæй кæнæ/та æндæр партнерты кæнæ кредиторты иумæйаг интерестимæ иумæ;

в) реабилитацийы уагдæттæг/реабилитацийы цæстдарæг йæ барлæвæрдты æнæнамысджынæй æх​хæст кæны.

2. Тæрхондонæн ис бар сифтонг кæна хъастгæнæджы домæн æмæ бахæс кæна реабилитацийы уаг​дæттæгæн/реабилитацийы цæстдарæгæн, цæмæй æххæст кæна конкретон архайд кæнæ йæ ма æххæст кæна.

3. Тæрхондонæн нæй бар райса ацы статьяйы 2-аг пункты нысангонд уынаффæ, кæд æмæ уый къуылымпы кæндзæн кæнæ æнæмæнгхъæуæг кæндзæн реабилитацийы пъланы реализаци.

Статья 90. Реабилитацийы уагдæттæджы/реабилитацийы цæстдарæджы рдыгæй барлæвæрды  æнæзакъонæй пайда кæнын  
1. Тæрхондонæн ис бар кредиторы кæнæ хæсджыны курдиаты бындурыл æркæса æмæ сбæрæг кæ​на реабилитацийы уагдæттæджы/реабилитацийы цæстдарæджы рдыгæй барлæвæрды æнæза​къон​æй пайда кæныны фарст.

2. Æмбæлон курдиаты бæлвырдгонд хъуамæ уа æнхъæлц уый фæдыл, цæмæй реабилитацийы уагдæттæг/реабилитацийы цæстдарæг хъуыддаджы процессы фæлгæтты:

а) хæсджыны æхца кæнæ æндæр мулк æнæзакъонæй спайда кодта, хисæрмагонд хицауиуæгады сæ ныууагъта бар кæнæ сæ æнæзакъонæй бахардз кодта;

б) фидуцирон хæслæвæрд  фехæлдта;  
в) барлæвæрды æнæзакъонæй спайда кæнынæй Гуырдзыстоны тугтæрхоны (уголовон) Кодексæй нысан​гонд архайд сарæзта. 

3. Кæд тæрхондон сбæлвырд кæна ацы статьяйы 2-аг пункты нысангонд бындурты уæвынад, уæд ын бар ис реабилитацийы уагдæттæгæн/реабилитацийы цæстдарæгæн бахæс кæна:

а) хæсджыны æхцайы кæнæ æндæр мулкы раздахын кæнæ уыимæ баст æндæрхуыз бæрндзинад;

б) процентты бафидын;

в) хæсджыны пайдайæн компенсацион суммæйы бафидын (зианы компенсаци) фидуцирон хæсы фехæлды кæнæ йæ барлæвæрды æнæзакъонæй пайда кæныны тыххæй.

4. Кæд ацы статьяйы 2-аг пункты «в» дæлпункты нысангонд бындур ис, уæд тæрхондон хъуамæ фе​хъусын кæна æмбæлон фæдагурæн органмæ æмæ йын арвиты æмбæлон æрмæджытæ. Цæмæй ацы бындурыл бæрндзинад æвæрд æрцæуа, уый тыххæй хъæуы сбæлвырд кæнын уыцы дæлпун​кт​мæ гæсгæ архайды æххæст кæныны закъонон тыхы бацыд зылынгæнæн тæрхонæй.

Статья 91. Реабилитацийы разамонæджы/реабилитацийы цæстдарæджы барлæвæрды  æруромын 
1. Реабилитацийы уагдæттæджы/реабилитацийы цæстдарæджы барлæвæрды æрурæды бындуртæ сты:

а) реабилитацийы уагдæттæджы/реабилитацийы цæстдарæджы йæ бынатæй ссæрибар кæнын;

б) реабилитацийы уагдæттæг/реабилитацийы цæстдарæгæн йæ барлæвæрды æххæст кæныны æнæ​амалдзинад;

в) реабилитацийы уагдæттæджы/реабилитацийы цæстдарæджы тæрхондоны рдыгæй йæ бынат​æй сисын;

г) реабилитацийы уагдæттæджы/реабилитацийы цæстдарæджы амæлæт;

д) æнæхъомысады специалисты авторизацийы æрурæд;

е) реабилитацийы режимы кæронмæ фæуын.

2. Реабилитацийы уагдæттæг/реабилитацийы цæстдарæг йæ бынат гæнæн ис ныууадза æрмæстдæр тæрхондоны разыдзинадæй.

3. Тæрхондон хæсджын у реабилитацийы уагдæттæджы/реабилитацийы цæстдарæджы куыстæй ссæрибар кæныныл разыдзинад раттын, кæд реабилитацийы уагдæттæг/реабилитацийы цæстда​рæг йе нæниздзинады уавæртæм гæсгæ йæ бон нæу йæ хæстæ æххæст кæнын, кæнæ та реабилитацийы уагдæттыны цауы интересты конфликт куы уа.

4. Реабилитацийы уагдæттæг/реабилитацийы цæстдарæг хæсджын у тæрхондонмæ йæ куыстæй ацæуыны тыххæй курдиат бадæттын йæ куыстæй ацæуыны агъоммæ иуылæрæгмæ 10 кусгæ бонмææ.

5. Ацы статьяйы архайд нæ хауы уагдæттæг хæсджынмæ, кæцыйы куыстæй сæррибар кæныны кæнæ йæ раивыны фарстæйы «Амалиуæгдарты тыххæй» Гуырдзыстоны закъонæй регуляцигонд цæуы.

6. Æнæхъомысады специалисты авторизацийы æрурæд кæнæ æрлæууын кæнын автоматикон æгъдауæй расайдзæн реабилитацийы уагдæттæджы/реабилитацийы цæстдарæджы барлæвæрды æрурæд. Уый тыххæй æвæстиатæй хъуамæ фехъусын кæна кредитортæн æмæ тæрхондонæн.

Статья 92. Реабилитацийы уагдæттæджы/реабилитацийы цæстдарæджы бæрнон бынатæй ссæрибар кæнын  
1. Тæрхондонæн ис бар реабилитацийы уагдæттæджы/реабилитацийы цæстдарæджы йæ бынатæй сисын цымыдисгæнæг гоймаджы курдиаты бындурыл, кæд ацы закъоны 89-æм æмæ 90-æм стать​яты нысангонд бындуртæ ис, уæд.

2. Кредиторты æмбырдæн бар ис равзарын ног реабилитацийы уагдæттæджы/реабилитацийы цæ​ст​дарæджы кредиторты æмбырды уæвæг кредиторты 2/3 фылдæры хайæ хъæлæс кæныны баримæ ацы закъоны 11-æм статьямæ гæсгæ реабилитацийы уагдæттæджы/реабилитацийы цæстдарæджы снысан кæныны фæстæ иуылæрæгмæ 30 бонмæ. Тæрхондоны рдыгæй снысангонд реабилитацийы уагдæттæджы/реабилитацийы цæстдарæджы бартæ æвæстиатæй урæд цæуынц ног реабилитацийы уагдæттæджы/реабилитацийы цæстдарæджы равзæрсты фæстæ.

3. Ацы статьяйы архайд нæ хауы уæгдæттыны бын уæвæг хæсджынмæ.

Статья 93. Ног реабилитацийы уагдæттæджы/реабилитацийы цæстдарæджы снысан кæнын  
Реабилитацийы уагдæттæджы/реабилитацийы цæстдарæджы барлæвæрды æрурæды цауы тæрхон​доны процессы хайадисæг кæцыфæнды цымыдисгæнæг гоймаджы курдиаты бындурыл, ацы закъоны 11-æм статьяйæ сфидаргонд фæткæй снысан кæны ног реабилитацийы уагдæттæг/​реа​билитацийы цæстдарæг.

Статья 94. Реабилитацион режимы æххæст кæнын  
1. Реабилитацийы режим æххæст цæуы реабилитацийы пълан сфидар кæныны тыххæй уынаффæ йæ тыхы куы бацæуы, уæд.

2. Хæсджыны уагдæттыны барлæвæрды уæвæг гоймаг  хæсджын у реабилитацийы режимы фæуды фæстæ, æрвыл 6 мæйы иухатт рапарахат кæна реабилитацийы пъланы æххæст кæныны хыгъд​лæвæрд.  
Статья 95. Реабилитацийы режим раивын  
1. Реабилитацийы режим банкроты режимæй ивд цæуы, кæд реабилитацийы пълан фидаргонд нæ æрцыд ацы закъонæй нысангонд фæткмæ гæсгæ. Ахæм цауы тæрхондон ацы закъоны 11-æм статьямæ гæсгæ снысан кæны банкроты уагдæттæджы.

2. Реабилитацийы уагдæттæгæн/реабилитацийы цæстдарæгæн ис бар тæрхондонмæ бавдиса реа​билитацийы пълан сфидар кæныны агъоммæ курдиат конверсийы тыххæй кæцыфæнды рæстæ​джы дæр, кæд æмæ нымайы, цæмæй реабилитацийы нысаны къухы бафтын кæныны æмбæлон гæнæн кæй нал ис.

3. Ацы статьяйы 2-аг пунктмæ гæсгæ уагдæттыны бын уæвæг хæсджыны рдыгæй курдиат бадæт​тынæн хъæуы реабилитацийы цæстдарæджы разыдзинад.

4. Кæд тæрхондон ацы статьяйы 2-аг æмæ 3-аг пункттæм гæсгæ бавдыст курдиат бæлвырдгондыл банымайа, уæд æй уый сæххæст кæны. Тæрхондонæн ис бар байхъусын фарсытæм, цалынмæ амынд фарсты фæдыл уынаффæ рахæсса, уæдмæ.

5. Реабилитацийы режимы конверсийы цауы реабилитацийы режимы фæлгæтты сфидаргонд кре​ди​т​орты реестр, афтæ-ма реабилитацийы уагдæттæджы рдыгæй сæххæстгонд алы архайд дæр банкроты режимы нысæнттæн йæ тых бахъахъхъæны.

6. Конверсийы тыххæй курдиаты сифтонг кæныны тыххæй уынаффæйы ныхмæ гæнæн ис бадæт​тын сæрмагонд хъаст.

Статья 96. Реабилитацийы пъланы халыны фæстиуджытæ  
1. Реабилитацийы пъланы фехæлды цауы, кредиторæн ис бар тæрхондонмæ бадæтта æнæхъо​мы​с​ады тыххæй курдиат хæсджыны тыххæй банкроты режим байгом кæныны домæнимæ.

2. Реабилитацийы пъланы нысангонд æмгъуыдтæ æмæ уавæрты чысыл фехæлд нымад нæ цæуы реабилитацийы пъланы фехæлдыл. Уагæвæрдты хæлд чысылыл нымад цæуы, æххæстгæнинаг иумæйаг цæугæ хæсы 20 процентæй фылдæр куы нæ уа, æмæ йæ æххæст кæныны фæстиуæг 15 кусгæ боны куы уа, кæнæ та 7 кусгæ бонæй фылдæр куы нæ уа, уæд, хæсы бæрцмæ æнæкæсгæйæ. 
3. Тæрхондон ацы статьяйы фыццаг пункты нысангонд курдиатимæ æфтыд бæлвырдгæнæнтимæ иу​мæ арвиты хæсджынмæ æмæ йын снысан кæны йæ хъуыдытæ фыстæй бадæттыны тыххæй иуылкъаддæр 4 боны æмæ иуылфылдæр 7 боны нæуæг æмгъуыд, кæцы нымад цæуы фыстæг хæсджынмæ лæвæрды моментæй.

4. Тæрхондон ацы статьяйы фыццаг пунктæй нысангонд курдиатмæ æркæсы йæ бавдыстæй 10 боны æмгъуыдмæ. Ныхасæй байхъуыст снысаны цауы хæсджынæн æмæ кредитортæн фехъусын кæнынц тæрхондоны рабадты ауагъды рæстæг æмæ бынат, фæлæ уыдоны рабадтмæ æнæфæзынд нæ бахъуылымпы кæндзæн тæрхондоны рдыгæй нысангонд фарстæмæ æркæсын æмæ аскъуыддзаг кæнын.

5. Кæд тæрхондон ацы статьяйы фыццаг пунктмæ гæсгæ бавдыст курдиат бæлвырдгондыл баны​майа, уæд рахæсдзæн уынаффæ банкроты режимы байгом кæныны тыххæй æмæ снысан кæндзæн банкроты уагдæттæджы.

Сæр X
Банкрот 
Статья 97. Банкроты режимы мидис  
Банкроты режим æххæстгонд цæуы æнæхъомысады массæйы релизацийæ кредиторты домæнты коллективонæй ифтонг кæнынæн.

Статья 98. Æргомдзинад банкроты режимы  
1. Æнæхъомысады тыххæй курдиаты райстыл банымайыны æмæ банкроты режим байгом кæныны тыххæй уынаффæйы рахастæй иуылæрæгмæ 2 кусгæ бонмæ банкротты уагдæттæг хъуамæ ныммыхуыр кæна информаци банкроты режимы байгом кæныны тыххæй, афтæ-ма банкроты уагдæттæджы ном æмæ мыггаджы тыххæй дæр (йæ идентификацион бæрæггæнæнтæ æмæ контактон информаци).

2. Банкроты режимы ивд кæнæ уагдæттыны бын уæвæг хæсджынимæ баст ивддзинад, куыд хæс​джы​ны регистрацион бæрæггæнæнтæм бахаст ивддзинад, домы Гуырдзыстоны закъондæттынадæй сфидаргонд фæткæй амалиуæгдарты æмæ æнæамалиуæгон (æнæкоммерцион) юридикон гоймæгты реестры регистрацийы.  

Статья 99. Банкроты уагдæттæг снысан кæнын  
1. Банкроты уагдæттæг снысан кæны тæрхондон æнæхъомысады тыххæй курдиаты райстыл баны​майыны æмæ банкроты режимы байгом кæныны тыххæй уынаффæйæ, ацы закъоны 11-æм стать​яйы æмæ 47-æм статьяйы 3-аг пунктæй сфидаргонд уавæрты æххæст кæнгæйæ.

2. Кредиторты æмбырдæн бар лæвæрд цæуы ацы закъоны 92-аг статьяйæ сфидаргонд фæткæй сны​сан кæнын ног банкроты уагдæттæг.

3. Банкроты уагдæттæг снысан кæныны рæстæджы, æппæт уыцы гоймæгтæн, кæцытæн ис бар хæс​джынæн къухдариуæг кæнын кæнæ/та бавдисын, нал уыдзæн «Амалиуæгдарты тыххæй» Гуыр​дзыстоны закъонæй нысангонд къухдариуæгады æмæ минæварады барлæвæрдтæ, ацы статьяйы 5-æм пункты нысангонд цаутæй дарддæр. Алы ахæм гоймаг хæсджын у, банкроты уагдæттæджы уынаффæмæ гæсгæ, уый рдыгæй бæрæггонд æмбæлон мызды бæсты æмгуыстад кæна банкроты уагдæттæгимæ æмæ æххуыс кæнын уымæн.  
4. Хæсджыны къухдариуæгадыл барлæвæрд гоймаг хæсджын у æнæхъомысады тыххæй курдиат райстыл банымайыны æмæ банкроты режимы байгом кæныны фæдыл рахаст уынаффæ йæ тыхы бацæуыны бонæй 15 боны æмгъуыдмæ фиддонты органмæ бавдиса ацы уынаффæмæ гæсгæ æх​хæст/​æнæххæст фиддонон периодты æмбæлон нæбавдисгæ декларацитæ, фæлæ бавдыст фиддонон декларациты рæдыды сбæрæг кæныны цауы та – Гуырдзыстоны фиддонты закъондæт​тынадæй сфидаргонд фæткæй бахæсса уыдонмæ æмбæлон ивддзинад кæнæ/та æфтауæн.  
5. Хæсджыны къухдариуæгадыл барлæвæрд гоймагæн къухдариуæг кæныныл барлæвæрд банк​ро​ты режимы хъахъхъæдгонд цæуы æрмæстдæр ацы статьяйы 4-æм пункты нысангонд хæсы æххæст кæныны нысанæй, уый æххæст кæныны хайы.

6. Ацы статьяйы 4-æм пункты нысангонд хæсы нæ сæххæст кæнын расайдзæн хæсджыны къух​дар​и​уæгадыл барлæвæрд гоймагæн Гуырдзыстоны закъондæттынадæй сфидаргонд фæткæй бæрндзинад æвæрд æрцæудзæн, кæцы уый ​​нæ сæрибар кæны ацы статьяйы нысангонд фиддонты декларациты бавдисыны хæсæй.

Статья 100. Банкроты уагдæттæджы бартæ æмæ хæстæ  
1. Банкроты уагдæттæг хæсджын у бацагура мулк, сбæлвырд кæна æнæхъомысады массæйы уæвæг мулкы тыххæй бæрæггæнæнтæ, сæххæст кæна æнæхъомысады массæйы уæвæг мулкы реализаци æмæ æнæхъомысады массæйы реализацийæ æфтиæгты суммæ кредитортыл адих кæна. Банкротты уагдæттæг йæ функцитæ хъуамæ æххæст кæна куыд гæнæн ис афтæ тагъддæр æмæ ахадгæйæ, бахынцгæйæ хæсджыны кредиторты интерестæ æмæ æнæмæнгдзинады æдде зиан ма хъуамæ хæсса уыдон интерестæн.

2. Банкроты нысаны сæххæст кæнынæн æмæ бахæсгонд хæсты æххæст кæнынæн банкроты уаг​дæт​тæг къухдариуæг кæны «Амалиуæгдарты тыххæй» Гуырдзыстоны закъонæй æмæ æххæст кæны æмбæлон амалиуæгон архайды субъекты уагдæттыныл, къухдариуæгады æмæ минæварадыл барлæвæрд гоймагæн лæвæрд алы барлæвæрды.   
3. Банкроты уагдæттæгæн бар ис, ацы закъонæй сфидаргонд фæткмæ гæсгæ:

а) кредиторты æмбырды æрсидын æмæ ауадзыны ифтонг кæнынæн тæрхондонмæ курдиат бадæтта æмæ кредиторты æмбырдæн разамынд кæна;  
б) ауадза даутæ;

в) аиуварс кæна  быцæудзинад;

г) сифтонг кæна æмдомæнты æмвæзад;

д) сифтонг кæна тæрхондоны рдыгæй æнæхъомысады тыххæй курдиаты райстыл банымайыны æмæ банкроты режимы байгом кæныны тыххæй уынаффæйы рахасты фæстæ хæсджыны тыххæй фæзынгæ домæнты, се хсæн, фиддон хæсты, сæххæст кæнын;  
е) уæвæг бадзырдтæ сфидар кæнын кæнæ æруромын æмæ ног бадзырдтæ саразын;

ж) балхæна æндæр æмæ æндæр профессионалон лæггæдтæ;

з) сæххæст кæна ацы закъонæй нысангонд æндæр барлæвæрдтæ.

4. Банкроты уагдæттæг бацæттæ кæны хыгъд хæсджыны финансон уавæры тыххæй æмæ исбоны реа​лизацийы æвзæрст формæйы тыххæй æмæ йæ ныммыхуыр кæны ацы закъонæй нысангонд фæткмæ гæсгæ. Ацы хæс нæ сæххæст кæныны фæстиуæг уыдзæн Гуырдзыстоны закъондæт​тын​адмæ гæсгæ бæрндзинад снысан кæнын.

5. Банкроты уагдæттæг хъуамæ аргъ кæна æнæхъомысады массæмæ хаст мулкæн. Кредитортæн ис бар сæхи хардзæй уымæн альтернативон аргъ скæнынæн. Æнæразыдзинады цауы, банкроты уаг​дæт​тæг райсдзæн æмбæлон уынаффæ. Кредитортæн ис бар æрæвæрын фарст банкроты уагдæттæг раивыны тыххæй æмæ уый тыххæй æрсидын кредиторты æмбырд.

Статья 101. Æнæхъомысады массæйы реализаци  
1. Банкроты уагдæттæгæн бар ис сæххæст кæна æнæхъомысады массæйы реализаци мулкы реали​зацийæн закъонæй сфидаргонд кæцыфæнды формæйæ, иууон комплексы хуызы кæнæ хайгай. 
2. Ацы статьяйы фыццаг пункты нысангонд мулкы реализацийы формæйы æвзаргæйæ банкроты уагдæттæг хъуамæ сæххæст кæна йæ уыцы амалæй реализаци, кæцыйæ æппæты фылдæр суммæйы райсын у æнхъæлмæкæсинаг.

3. Банкротты уагдæттæг мулкы реализацийы формæйы равзæрсты тыххæй хыгъдлæвæрд ныммы​хуыр кæны ацы закъонæй нысангонд фæткмæ гæсгæ, уый реализацийы агъоммæ иуылæрæгмæ 10 бонмæ. Кредиторæн бар ис, нысангонд хыгъдлæвæрды рапарахат кæнынæй 7 боны æмгъуыдмæ бан​к​роты уагдæттæгæн бавдиса мулкы реализацийы альтернативон формæ, кæцы уыдзæн фылдæр пайда кредиторты æхсæнадæн. Банкроты уагдæттæг райсдзæн уынаффæ мулкы реализацийы формæйы тыххæй.

Статья 102. Аукционы ауадзыны фæтк æмæ уавæртæ  
1. Кæд æнæхъомысады массæмæ хаст мулкы æндæр амалæй реализацийы цауы ноджы фылдæр суммæйы райсын æнхъæлмæкæсинаг нæу, уæд банкроты уагдæттæг нысангонд мулкы реализа​цийы æххæст кæны аукционы амалæй, ацы статьяйы нысангонд фæткмæ гæсгæ.

2. Аукционыл гæнæн ис ауæй уа æнæхъомысады массæмæ хаст мулк, уыцы финансон цъындыйы дзаумайы йеддæмæ, кæцыйы реализаци «Финансон цъындыйы, æмæфтиæгты æмæ деривативты тыххæй» Гуырдзыстоны закъонмæ гæсгæ æххæстгонд цæуы.

3. Æнæхъомысады массæмæ хаст мулкы аукционыл ауæй кæнын æххæст кæны æххæстгæнæн национ бюро.

4. Аукцион уагъд цæуы Гуырдзыстоны юстицийы министры æмбæлон бардзырдæй сфидаргонд фæтк æмæ уавæртæм гæсгæ, ацы закъонæй снысангонд специалон фæткты йеддæмæ.

5. Аукционы дæргъвæтиндзинад (рæстæг аукционы райдайæнæй йæ фæуды онг) ма хъуамæ уа 7 бонæй къаддæр æмæ 10 бонæй фылдæр, кæд ацы статьяйы 4-æм пунктæй нысангонд бардзырдмæ гæсгæ цыбырдæр æмгъуыд нæй снысангонд.
6. Æххæстгæнæн национ бюройы аукционон лæггæдты фиддоны бæрц бæрæг цæуы Гуырдзыс​тоны юстицийы министры бардзырдæй. Нысангонд лæггæдты тыххæй фиддон æнæхъомысады массæйæ фыст цæуы.

7. Æнæруадзгæ у аукционы хайадисæг гоймæгты къорды арæн кæнын кæнæ æндæр арæнæвæрдты снысан кæнын, Гуырдзыстоны закъондæттынадæй комкоммæ снысангонд цауты йеддæмæ. 
8. Аукционы тыххæй расидыны фæстæ кæцыфæнды гоймаг барджын у аукционы тыххæй уæлæм​хас информацийы райсынæн æххæстгæнæн национ бюромæ курдиат бадæтта.

9. Фыццаг аукционыл æнæхъомысады массæмæ хаст мулкы райдайæн аргъ бæрæггонд цæуы экс​перты хатдзæгы бындурыл æмæ уыдзæн йæ базарадон аргъы 75 проценты. Кæд мулкы реализаци фыццаг аукционыл æххæст не рцæуа æмæ йæ райдиан аргъ у къаддæр кредиторты домæнтæй, уæд кредиторæн, кæцыйы домæны дæр æмбæрзы, фæлæ нæу фылдæр фыццаг аукционыл реализаци​йæн æвæрд мулкы фыццаг аргъæй, бар ис фыццаг аукционæй 10 боны æмгъуыдмæ банкроты уагдæттæгмæ курдиат бадæтта мулкы исбонады хицаумæ раивыны курдиатимæ. Уыцы цауы кредитор хæсджын у раздæры æмæ æмхуызон рæнхъы кредиторты домæнтæ бамбæрзын æмæ баны​сангонд куырдиатмæ бафтауын документ, кæцы бæлвырд кæны суммæйы æвæрд æххæст​гæнæн национ бюройы æмбæлон банкон хыгъдыл раззаг æмæ уыцы рæнхъыты кредиторты домæнтæ бамбæрзынæн. Иуæй фылдæр кредиторы курдиаты уæвыны цауы мулкы исбонадмæ райсыны бар фæзыны уыцы кредиторæн, кæцыйы тыххæй дæр ацы пункты нысангонд документтæ иу кæнынц æмæ кæцыйы тыххæй дæр æндæр кредиторты курдиатæй раздæр у регистрацигонд.

10. Кæд æнæхъомысады массæмæ хаст мулк фыццаг аукционыл нæ ауæй ис, кæнæ та ацы стать​яйы 9-æм пункты нысангонд фæткмæ гæсгæ исбонадмæ лæвæрд нæ æрцыд, уæд дыккаг аукцион уагъд цæуы фыццаг аукционы ауагъдæй иуылкъаддæр 10 бонмæ æмæ иуылфылдæр 40 боны æмгъуыдмæ. Дыккаг аукционы ауадзыны рæстæджы хъуамæ нысангонд æрцæуа, дыккаг хатт арæзт кæй цæуы, уый. Дыккаг аукционы æнæхъомысады массæмæ хаст мулкы райдайæн аргъ хъуамæ уа йæ базарадон аргъæй 50 проценты, æрмæст уыцы цауы йеддæмæ, кæд æмæ фыццаг аукционы датæйæ иуылæрæгмæ 10-æм бонмæ банкроты уагдæттæг æххæстгæнæн национ бюройæ æрдома, цæмæй ацы мулкы райдайæн аргъ йæ базарадон аргъы 65 процентæй фылдæр ма уа.

11. Кæд æнæхъомысады массæмæ хаст мулк дыккаг аукционыл нæ ауæй ис, уæд æртыккаг аук​ци​он уагъд цæуы дыккаг аукционы ауагъдæй иуылкъаддæр 10 бонмæ æмæ иуылфылдæр 40 бонмæ. Æртыккаг аукционы æнæхъомысады массæмæ хаст мулкæн йæ райдайæн аргъ уыдзæн дыккаг аукционыл уый райдайæн аргъы æрдæг.

12. Кæд æнæхъомысады массæмæ хаст мулк æртыккаг аукционыл нæ ауæй ис, уæд тæрхондон ныммыхуыр кæндзæн домæн электронон системæйы, æххæстгæнæн национ бюройы лæвæрд информацийы бындурыл, мулк кредитортæн иумæйаг исбонадмæ раттыны тыххæй. Нысангонд мулк исбонадмæ лæвæрд цæуы уыцы кредитортæн, кæцытæ ацы домæны мыхуыры рацыдæй 10 къæлиндарон боны æмгъуыдмæ бадæтдзысты курдиат мулкы исбонадмæ райсыны тыххæй. Ацы мулк лæвæрд цæуы кредитортæн натурæйæ, базарадон аргъæй, ацы закъоны 104-æм статьямæ гæсгæ. Иумæйаг  исбонады кредиторты хай бæрæггонд цæуы сæ домæнты пропорционалонæй. Уыцы кредиторты хай, кæцытæ нæ бавдисынц нысангонд мулкы исбонадмæ райсыны фæндон дихгонд æрцæуы æмхуызонæй иннæ кредиторты хсæн. Кæд иу кредитор дæр нæ бадæтта курдиат мулкы исбонадмæ райсыны тыххæй нысангонд æмгъуыдмæ, уæд мулк лæвæрд æрцæудзæн партнертæн сæ хайты пропорционалонæй, фæлæ коммандитон æхсæнады цауы та – коммандитон æхсæнады комплементартæн сæ хайы пропорционалонæй.

13. Кæд Гуырдзыстоны закъондæттынадмæ гæсгæ регистрацийы уæвæг мулк хæсджыны исбон​адæй регистрацигонд нæу, уæд банкроты уагдæттæг аукцион расидыны агъоммæ регистрацигæнæг органмæ бадæтты ацы мулк регистрацийы нысанæн. Кæд хæсджынæн йæ бар регистраци кæнинаг исбонмæ бæрæггонд нæ æрцæуа, уæд банкроты уагдæттæг бадæтты æмбæлон регистрацигæнæг органмæ, ахæм орган куы нæ уа, уæд та — тæрхондонмæ хæсджыны сæрмагонд бар ацы мулкыл банымайыны тыххæй. Уæлдæр банысангонд курдиаты бындурыл, тæрхондон рахæсдзæн уынаффæ, кæцы Гуырдзыстоны закъондæттынадæй снысангонд процедурæмæ гæсгæ хæсджыны бæрны уæвæг мулкы регистрацийы бындур уыдзæн.

14. Аукционы уæлахиздзау гоймаг хъуамæ бафида мулкы аргъ æххæстæй аукционы фæуды фæстæ 10 боны æмгъуыдмæ, фæлæ кæд мулкы аргъ 1 000 000 ларийæ фылдæр у - уæд та аукционы фæуды фæстæ 20 боны æмгъуыдмæ. Уый фæстæ æххæстгæнæн национ бюро рауадзы бардзырд аукци​оныл æлхæд мулкыл исбонады бары тыххæй.   
15. Кæд аукционы уæлахиздзау гоймаг мулкы аргъ ацы статьяйы 14-æм пунктæй нысангонд æм​гъуыдмæ нæ бафиддзæн, уæд уый сафы, аукционы ауадзыны бон гарантийы хуызæй бавдыст сум​мæйы. Ацы суммæ лæвæрд æрцæудзæн æххæстгæнæн национ бюройы исбонмæ. Æххæст​гæнæн национ бюро аукционы фæстиуджыты æруромыны тыххæй бардзырд ратдзæн æмæ ацы бардзырд раттыны фæстæ 10 боны мидæг ауадздзæн ног аукцион, кæцы фæлхатгонд аукционыл нымад нæ цæуы.

16. Мулкы æлхæнæджы, се хсæн, ацы статьяйы нысангонд фæткмæ гæсгæ натурæйæ райсæджы исбонадмæ ахизыны фæстиуæгæн нысангонд мулкыл уæвæг алы хъадагъа, афтæ-ма дзаумæйон æмæ хæсадон бартæ ивд цæуынц, уыцы цауы йеддæмæ, кæд дзаумæйон æмæ хæсадон барты бахъахъхъæнын комкоммæ нысангонд у закъонæй, цæй тыххæй дæр хъуамæ æвдыст æрцæуа аукционы тыххæй информацийы.

Статья 103. Æнæхъомысады кондады процессы æнæхъомысады массæйæ райсгæ суммæты адих кæнын  
Банкроты уагдæттæг барджын у, цæмæй ифтонг кæна кредиторты домæнтæ кæцыфæнды рæстæ​джы дæр банкроты режимы кæронмæ, ацы закъоны 104-æм статьямæ гæсгæ, æнæхъомысады кон​да​ды процессы райдайæны моментæн хæсджыны исбонады уæвæг мулкы кæнæ/та æнæхъомы​сады массæйы хайгай реализацийæ райсгæ суммæтæй.  
Статья 104. Æнæхъомысады массæйы адих кæныны фæтк  
1. Хæсджыны банкроты цауы æнæхъомысады массæ дихгонд цæуы ахæм фæткмæ гæсгæ:

а) банкроты режимы хæрдзтæ:

а.а) Гуырдзыстоны æмбæстагон процессуалон Кодексы V сæры нысангонд процессы хæрдзтæ;

а.б) банкроты уагдæттæджы мызд;

а.в) хæрдзтæ, кæцытæ баст сты процессимæ, се хсæн, хæрдзтæ, кæцытæ фæзынынц банкроты процессы рæстæджы, мулкы уагдæттыны хæрдзтæ, афтæ-ма администраторы уынаффæйæ балхæд алыгъуызон профессионалон лæггæдты хæрдзтæ;

б) хæстæ, кæцытæ хæсджынæн фæзынд тæрхондон æнæхъомысады тыххæй курдиат райстыл банымады æмæ банкроты режимы байгом кæныны тыххæй уынаффæ куы рахаста, уый фæстæ, се хсæн, фиддоны хæстæ, кæцытæ фæзынынц банкроты процессы райдайæны фæстæ;

в) кредиторты къордтæ – ахæм фæткмæ гæсгæ:

в.а) преференциалон домæнтæ;

в.б) преференциалон фиддон домæнтæ;

в.в) æнæифтонггонд домæнтæ, се хсæн, фиддонты бæрц, кæцытæ фæзындысты æнæхъомысады тыххæй курдиаты райстыл банымады размæ, æмæ кæцытæ нæ хауынц ацы пункты æндæр дæлпункттæм;

в.г) домæнтæ, кæцытæ фæзындысты æнæхъомысады тыххæй курдиаты райстыл банымады размæ уæвæг хæстæй процентты æмæ иварты хуызы, административон ивартæ æмæ административон барадон хæлдтытæм гæсгæ æндæр æхцайы хæстæ, Гуырдзыстоны фиддонты Кодексмæ гæсгæ бахыгъдгонд ивартæ æмæ уæлфиддонтæ;

в.д) æнæпривилегион домæнтæ; 
в.е) хæстæ, кæцытæ æвзæрынц корпоративон æмахастытæй (дивиденды бафидын, акциты æлхæ​
нын, æвæрæны раздахын).

2. Æнæхъомысады массæ пропорционалондзинады принципмæ гæсгæ хъуамæ дихгонд æрцæуа. Алы иннæ рæнхъы кредиторты домæнтæ æххæстгонд цæуынц раззаг рæнхъы кредиторты домæн​ты æххæстæй куы ифтонгады фæстæ, кæд æндæр ивддзинад нæу нысангонд алы кредиторы бадзырдæй, кæцытыл ацы ивддзинад æндæвдад нæ æвдисы.
3. Куыстуаты банкроты фæстæ цы æнæдихгонд суммæ баззайы, уый дихгонд цæуы хæсджыны пар​тнертæн сæ хæйттæм гæсгæ, кæд æмæ фæткæвæрдæй кæнæ уый партнерты хсæн уæвæг бадзыр​дæй æндæр ницы нысангонд ис.

4. Кредиторæн ис бар, домæныл хайгай нæйы зæгъыны бæсты æрдома йæхи къорды кредитортимæ абаргæйæ уæлбар ифтонгдзинад. Уый тыххæй хъæуы æппæт кредиторты разыдзинад, кæцытимæ хъуамæ райстаид æмхуызон бындурыл ифтонгдзинад, афтæ-ма æппæт кредиторты разыдзинад, кæцытимæ домы æмхуызон бындурыл ифтонгдзинад.

Статья 105. Ифтонггонд кредиторты ифтонгкæнынады фæтк  
1. Фыццаг рæнхъы ифтонггонд кредиторæн ис бар банкроты уагдæттæгæн фехъусын кæна ифтонг​гонд мулкы ипотекæйы/цъындыйы бадзырдæй нысангонд амалæй реализацийы домынæй. Банкро​ты уагдæттæг ифтонг кæны нысангонд мулкы реализацийы фыццаг рæнхъы ипотекæ​гæ​нæ​джы/​цъындыгæнæджы курдиатмæ гæсгæ, ацы Закъоны 102-аг статьяйы 2-аг пункты нысангонд цауы йеддæмæ.  
2. Кæд  ифтонгады предметæй спайдагонд дзаумайы реализацийы цауы уый реализацийæ райсгæ суммæ фыццаг рæнхъы кредиторы домæнæй фылдæр у, уæд уæлдай суммæйæ ифтонггонд цæуы уыцы дзаумайыл регистрацигонд алы иннæ рæнхъы ифтонггонд кредиторы домæн Гуырдзыстоны æмбæстагон Кодексæй сфидаргонд фæткмæ гæсгæ, фæлæ иннæ баззайгæ суммæ æнæхъомысады массæмæ лæвæрд цæуы.
3. Гуырдзыстоны фиддонты Кодексмæ гæсгæ фиддон хæстæ бафидыны ифтонг кæныны мадзалæй æххæст реализацийы цауы реализацийæ æфтиæгты суммæйæ ифтонгад æххæст цæуы ифтонгады мадзалы регистрацийы фæткмæ гæсгæ (се хсæн, фиддон хæсы бафидыны ифтонгады мадзал дæр).

4. Уыцы ифтонггонд кредиторы домæны бындурыл, кæцыйы домæн дæр æххæстгонд не рцыд ифтон​гады дзаумайы ацы статьямæ гæсгæ реализацийæ æфтиæгты суммæйы æнæфаг бæрцмæ гæсгæ, домæны æнæифтонггонд хай æвдыст цæуы æнæифтонггонд домæнты рæнхъы, Гуырдзы​стоны æмбæстагон Кодексы 276-æм статьяйы 2-аг хайы æмæ 301-аг статьяйы 11 хаймæ гæсгæ.  
Статья 106. Банкроты процессы фæуын æмæ банкроты режимы æрурæд  
1. Банкроты процесс фактивонæй кæронмæ æххæстгонд цæуы банкроты уагдæттæджы рдыгæй æнæхъомысады массæмæ хауæг мулкы реализацийы æфтиæгты суммæйы ацы закъонмæ гæсгæ адихтæ кæнынæй уайтагъд.

2. Банкроты режим урæд æрцæудзæн, кæд æмæ тæрхондон сæрмагонд хъасты ифтонг кæныны фæ​с​тиуæгæн аивдзæн æнæхъомысады тыххæй курдиаты райстыл банымады æмæ банкроты режимы байгом кæныны фæдыл уынаффæйы.

3. Исбоны реализацийы фæстæ банкроты уагдæттæг æмбæлон æмгъуыдмæ, фæлæ иуылæрæгмæ 15 бонмæ, хъуамæ сараза хæсджыны банкроты тыххæй хыгъдлæвæрд æмæ йæ бавдиса кредитортæн æмæ тæрхондонмæ. Ацы хыгъдлæвæрды хъуамæ уа æмбæлон банкроты процессы фæлгæтты за​къо​н​æй сфидаргонд нысæнттæ къухы бафтын кæныны бæлвырдгæнæн.

4. Банкроты уагдæттæджы хыгъдлæвæрды бындурыл тæрхондон рахæсдзæн уынаффæ банкроты процессы æрурæды æмæ амалхъом адæмы æмæ æнæамалиуæгон (æнæкоммерцион) юридикон гоймæгты реестры регистрацийы аивыны тыххæй, уыцы цауы йеддæмæ, кæд исбон уæй æрцыд куыд архайгæ куыстуаты хуызы æмæ уый æлхæнæг куыстуаты хицауæй регистрацигонд æрцыд. Уыцы цауы тæрхондон рахæсдзæн тæрхон банкроты процессы фæуды тыххæй.

5. Кæд банкроты процессы фæуды фæстæ рабæрæг уа хæсджыны исбон, кæцы раздæр бæрæг нæ уыд, уæд тæрхондон хъуамæ фехъусын кæна æппæт кредитортæн, кæцыты домæнтæ банкроты про​цессы рæстæджы æххæстæй ифтонг нæ æрцыдысты, фæлæ кæд æппæт кредитортæн инфор​маци раттын нæй гæнæн кæнæ сæ нымæц тæрхондоны 15-æй фылдæр у, уæд ацы информаци тæр​хондон ныммыхуыр кæндзæн электронон системæйы. Кредитор, кæцыйæн йæ домæн æххæстæй ифтонг нæ æрцыд, бар ис уымæн 15 боны æмгъуыдмæ æххæстгæнæн национ бюромæ бадæтта уы​цы информацийы райстæй/мыхуыры рацыдæй, исбоны аукционы амалæй реализацийы домынæй. Æххæстгæнæн национ бюро сифтонг кæны исбоны реализацийы ацы закъоны 102-аг статьяйы нысангонд фæткмæ гæсгæ. Ацы мулкы реализацийæ райсгæ суммæ тæрхондон адих кæны, снысангонд æмгъуыдмæ йæ домæнтæ чи балæвæрдта, уыцы кредитортæн, сæ радмæ гæсгæ. Кæд кредитор нысангонд æмгъуыдмæ нæ фехъусын кодта æххæстгæнæны национ бюромæ кæнæ мулк аукционыл нæ ауæй ис кæнæ кредитор нæйы зæгъы исбон натурæйæ райсыныл, уæд уыцы исбон дихгонд æрцæудзæн хæсджыны партнертæн сæ хайты пропорционалонæй.

Статья 107. Банкроты процессы конверси  
1. Банкроты уагдæттæгæн бар ис тæрхондонмæ курдиат бадæтта, цæмæй æрдома реабилитацийы режим байгом кæнын.

2. Реабилитацийы режимы байгом кæныны тыххæй банкроты уагдæттæджы курдиатимæ иумæ ацы закъоны 44-æм статьяйы нысангонд документты йеддæмæ, афтæ-ма бавдыст хъуамæ æрцæуа:

а) деталон информаци банкроты режимы тыххæй курдиат бадæттыны датæмæ гæсгæ, банкроты уагдæттæг снысан кæныны датæмæ гæсгæ, йæ идентификацион бæрæггæнæнтæ æмæ контактон информаци;

б) информаци уыцы аххосæгты тыххæй, кæцыты тыххæй дæр æмбæлоныл нымад æрцыд реаби​литацийы режим байгом кæныны тыххæй курдиат бадæттын;  
в) кæцыфæнды æндæр информаци, кæцы, банкроты уагдæттæджы хъуыдымæ гæсгæ, баххуыс кæндзæн тæрхондонæн банкроты процессы конверсийы фарсты аскъуыддзаг кæнынæн.

3. Ацы статьяйы фыццаг пункты нысангонд курдиат ифтонгады цауы тæрхондон къухдариуæг кæ​ны ацы закъонæй цы фæтк æвæрд ис, уымæ гæсгæ, цæмæй тæрхондонмæ бавдыст домæнæй реабилитацийы режим байгом кæныны тыххæй, се хсæн, аскъуыддзаг кæна мораторимæ баст фарстытæ.

Сæр XI
Специалон режимы статусы уæвæг хæсджын  
Статья 108. Специалон режимы статусы уæвæг хæсджыны тыххæй архайгæ фæтктæ  
Ацы закъонæй сфидаргонд фæтктæ хауынц специалон режимы статус кæмæн ис, ахæм хæсджын​мæ, ацы сæрæй бæрæггонд миниуджытæм гæсгæйæ.

Статья 109. Специалон режимы статусы лæвæрд  
1. Тæрхондон хæсджынæн дæтты специалон режимы статус йæхи хъæппæрисæй кæнæ кæцы​фæнды цымыдисгæнæг гоймаджы бæлвырдгонд курдиаты бындурыл. Специалон режимы статус раттыны бар ис æнæхъомысады процессы кæцыфæнды этапыл дæр.

2. Хæсджынæн специалон режимы статус дæтгæйæ, тæрхондон хъуамæ аргъ кæна паддзахадон интерестæн кæнæ/та æхсæнадон интерестæн егъау зиан æрхæссыны рисктæн, кæцытæ гæнæн ис æмæ æрцæуой хæсджыны архайды æруромыны/æрурæды кæнæ æнæхъомысады процессы бæрæг процессуалон архайдтыты реализацийы аххосæй.

3. Тæрхондон 5 боны æмгъуыдмæ æркæсдзæн хæсджынæн специалон режимы статус раттыны кур​диатмæ æмæ рахæсдзæн бæлвырдгонд тæрхон.

4. Кæд æнæхъомысады процессы рæстæджы сбæрæг уа, хæсджынæн специалонд режимы статус раттыны тыххæй уынаффæ рахæссыны бындурæн цы уавæртæ уыдысты, уыдон нал ис, уæд тæр​хон​донæн бар ис, йæхи инициативæй кæнæ кæцыфæнды цымыдисгæнæг гоймаджы инициативæй, кæцы хъуамæ уа бæлвырдгонд, специалон режим хæсджыны статусæй сисын. Хæсджынæн специ​а​лон режимы статус сисыны размæ, тæрхондон байхъусдзæн уыцы гоймагмæ, кæцыйы курдиаты бындурыл хæсджынæн лæвæрд æрцыд специалон режимы статус.
Статья 110. Специалон режимы статусы уæвæг хæсджыны мулкы реализаци  
1. Специалон режимы статус кæмæн ис, ахæм хæсджыны мулк реализаци цæуы иунæг комплексы хуызы, кæнæ æндæр хуызы, кæцы нæ къуылымпы кæны уый архайды æдзухдзинады.

2. Специалон режимы статусы уæвæг хæсджыны мулкы реализацийы цауы æлхæнæджы архайды профил ивд нæ цæуы. Ацы мулкы æлхæнæг йæхимæ райсдзæн хæс, адарддæр кæна уыцы архайд, кæцы банкротгонд хæсджын æххæст кодта.
3. Банкроты уагдæттæгæн бар ис, специалон режимы статусы уæвæг хæсджыны мулкы реали​за​ци​йы рæстæджы сфидар кæна æндæр уавæртæ, кæцыты нысан у хæсджыны архайды профил бахъахъхъæныны ифтонгад. Уый тыххæй хъуамæ æвдыст æрцæуа нысангонд мулкы реализацийы размæ, цæмæй йæ потенциалон æлхæнæгæн уа æххæст информаци.

Сæр XII
Æхсæнадæмон æнæхъомысад  
Статья 111. Æнæзмæлгæ мулкимæ баст бадзырд  
Ацы закъонмæ гæсгæ цæугæ æнæхъомысады кондады процессы æнæзмæлгæ мулкимæ баст ахæм бадзырды тыххæй, кæцы хауы æнæзмæлгæ мулкæй пайда кæныны кæнæ дзы пайда кæныны бармæ, æххæстгонд цæуы уыцы бæстæйы закъондæттынадæй, цыран ацы æнæзмæлгæ мулк æвæрд ис. 

Статья 112. Фæллойадон æмахасты регуляци кæнын  
Фæллойады барады фарстатæ, кæцытæ æвзæрынц ацы закъонмæ гæсгæ æнæхъомысады кондады процессы, се хсæн, куыстдæттыны фарстатæ, æххæстгонд цæуынц уыцы бæстæйы закъондæт​тынадæй, кæцы æмбæлон фæллойадон æмахастыты регуляци кæны.

Статья 113. Хæс къаддæр кæнын  
Æнæхъомысады кондады процессы байгом кредиторы хæс къаддæр кæныны бартыл ахадындзинад нæ æвдисы, кæд, хæсджыны домæны тыххæй архайгæ закъондæттынадмæ гæсгæ, кредиторæн æнæхъомысады кондады процессы байгомы рæстæджы уыд хæс къаддæр кæныны бар.

Статья 114. Кредиторы барты æххæст кæнын  
1. Кредиторæн ис бар æндæр æмæ æндæр бæстæты æнæхъомысады фæдыл æмрæстæджы йæ дом​æнтæ иу хæсджыны тыххæй срегистраци кæнын/сфидар кæнын.

2. Уагдæттæг/реабилитацийы цæстдарæг барджын у йæ кондады уæвæг æнæхъомысады процессыл  кредиторты реестры регистрацигонд домæн срегистраци кæна афтæ-ма уыцы хæсджыны тыххæй фæсарæйнаг бæстæйы цæугæ æнæхъомысады процессы фæлгæтты, кæд æмæ уый æвдисы нысан​гонд бæстæйы закъондæттынад. Кредитор барджын у райдианæй зæгъа нæйы ахæм регистрацийыл кæнæ та йæ фæстæдæр сиса.

3. Уагдæттæгæн/реабилитацийы цæстдарæгæн ис бар спайда кæна кредиторы номæй хъæлæс кæ​ны​ны барæй, ацы статьяйы 2-аг пунктмæ гæсгæ фæсарæйнаг бæстæйы регистрацигонд домын​адмæ гæсгæ, кæд æмæ кредитор йæхæдæг æндæр уынаффæ нæ райса, уæд.

Статья 115. Кредиторы рдыгæй райсты раздахыны хæс  
1. Кæд Гуырдзыстоны цæугæ æнæхъомысады кондады процессы хайадисæг кредитор йæ домæнты ифтонг кæнынæн æххæстгæнæны æнæхъомысады массæйы уыцы активты хардзыл æххæст кæн​гæйæ, ​​ кæцытæ Гуырдзыстоны не сты, афтæ-ма хæсджыны рдыгæй бафидынæй кæнæ æндæрхуы​зæй æфтиаг райсдзæн, уæд уый хъуамæ уагдæттæгæн/реабилитацийы цæстдарæгæн/регуляцигонд бадзырды цæстдарæгæн радта уый, кæцы райста. Ацы цауы пайдагонд цæуы Гуырдзыстоны æмбæстагон Кодексæй нысангонд нормæтæ æнæбындур сбонджындзинады тыххæй.

2. Гуырдзыстоны цæугæ æнæхъомысады кондады процессы хайадисæг кредитор хæсджын у уаг​дæттæгæн/реабилитацийы цæстдарæгæн/регуляцигонд бадзырды цæстдарæгæн, йæ курдиатмæ гæсгæ, информаци ратта кæцыфæнды ифтонгдзинады райсты тыххæй.

Статья 116. Фæсарæйнаг бæстæйы байгом æнæхъомысады кондады процессы байгом кæныны тыххæй уынаффæйы банымад   
1. Фæсарæйнаг бæстæйы æнæхъомысады кондады процесс байгом кæныны тыххæй компетентон органы уынаффæ, кæцы хауы Гуырдзыстоны уæвæг æнæзмæлгæ мулкмæ кæнæ/та кредитортæм, нымад хъуамæ æрцæуа Гуырдзыстоны рдыгæй фæсарæйнаг бæстæйы закъонон тыхы бацыд тæрхондоны уынаффæйы банымайыны тыххæй «Æхсæнадæмон хисæрмагонд барады тыххæй» Гуырдзыстоны закъонæй сфидаргонд фæткæй.  
2. «Æхсæнадæмон хисæрмагонд барады тыххæй» Гуырдзыстоны закъонæй сфидаргонд иумæйаг бындурты йеддæмæ, фæсарæйнаг бæстæйы æнæхъомысады кондады процессы байгом кæныны тыххæй уынаффæйы банымад æнæруадзгæ у, кæд æмæ йæ банымайыны фæстиуæг бæлвырдæй ныхмæлæууæг уыдзæн Гуырдзыстоны закъондæттынадæй æнæхъомысады кондады процессы ауадзыны тыххæй снысангонд фундаментон нысæнттæ æмæ принциптæн.

Статья 117. Фæсарæйнаг кондады банкрот  
1. Ацы статьяйы нысæнттæн, æнæрегистрацигонд кондад у фæсарæйнаг бæстæйы амалиуæг юри​ди​кон гоймаг, кæцы нæу «Амалиуæгдарты тыххæй» Гуырдзыстоны закъонмæ гæсгæ Гуырдзыс​тоны регистрацигонд амалиуæг юридикон гоймаг кæнæ уый филиал. Æнæрегистрацигонд кондады регистрацийы процедурæтæ æххæстгонд цæуынц уыцы бæстæйы закъондæттынадæй, цыран ацы амалиуæг юридикон гоймаг регистрацигонд у.

2. Æнæрегистрацигонд кондады банкроты гæнæн ис æххæст кæна Гуырдзыстоны тæрхондон ацы закъоны бындурыл. Гуырдзыстоны тæрхондоны юрисдикцийы сбæлвырд кæныны тыххæй, æнæ​ре​гистрацигонд кондад нымад цæуы Гуырдзыстоны регистрацигонд кондадыл, кæд æмæ йæ интересты сæйраг центр ис Гуырдзыстоны, кæнæ йын Гуырдзыстоны исбонад ис. Æнæрегист​рацигонд кондады тыххæй банкроты хъуыддаг ауадзынæн кондады регистрацигонд адрисыл нымад цæуы кондады сæйраг бынат кæнæ кондады мулкы адрис.

3. Кæд регистрацийы бæстæйы æнæрегистрацигонд кондады тыххæй уагъд цæуы æнæхъомысады процесс, уæд фæсарæйнаг бæстæйы æнæхъомысады процессы байгом кæныны фæдыл уынаффæ​йы тыххæй курдиат нæ къуылымпы кæны ацы статьямæ гæсгæ Гуырдзыстоны хицæн æнæхъомы​сады процесс байгом кæнын.

4. Æнæрегистрацигонд кондад кæнæ кредиторы курдиаты бындурыл гæнæн ис æмæ байгом уа хи​цæн æнæхъомысады хъуыддаджы кондад. Уымæй уæлдай ма, кæд æмæ хæсджынæн Гуырдзыс​т​о​ны регистрацигонд филиал кæнæ адрис нæй, уæд территорион (бынæттон) æнæхъомысады про​цесс гæнæн ис байгом уа кредиторы курдиаты бындурыл æрмæстдæр уæд, кæд æмæ кредиторæн ис сæрмагонд интерес территориалон (бынæттон) æнæхъомысады процессы, сæрмаго​ндæй та, кæд æмæ гæнæн уыдзæн йæ уавæр фæфыддæр уа фæсарæйнаг бæстæйы æфтиæгты фæстиуæгæн. Сæрмагонд интересы уæвынад сбæлвырд кæныны хæс æвæрд у курдиатдæттæг кредиторыл.

5. Æнæрегистрацигонд кондад, ацы закъонмæ гæсгæ,  гæнæн ис банкрот æрцæуа уыцы цауы, кæд æмæ ацы закъонæй нысангонд уавæртæм гæсгæ,  уый æнæхъомысад бæрæг у.

6. Фæсарæйнаг бæстæйы регистрацигонд кондад, кæцы æххæст кодта амалхъомдзинады архайд Гуырдзыстоны, ацы закъоны бындурыл гæнæн ис банкрот æрцæуа, куыд æнæрегистрацигонд кондад, уыцы цауы дæр, кæд кондад регистрацийы бæстæйы ликвидацигонд æрцыд, æмбæлон реестрæй ист æрцыд, кæнæ та æндæр хуызы йæ уæвынад нал ис. 
7. Ацы сæры уагæвæрдтæ æнæрегистрацигонд кондадæн æххæст кæнын нæ арæн кæны банкроты режимы тыххæй ацы закъоны æндæр уагæвæрдты æххæст кæнын.

8. Тæрхондонæн кæнæ/та банкроты уагдæттæгæн бар ис, æнæрегистрацигонд кондады къухдар​иуæг кæныны нысанæй сæххæст кæна кæцыфæнды архайд, кæцы гæнæн ис æмæ «Амалиуæгдарты тыххæй» Гуырдзыстоны закъонмæ гæсгæ регистрацигонд кондады тыххæй æххæст æрцæуа.

Сæр XIII
Процессы хæрдзтæ  
Статья 118. Паддзахадон фиддон  
1. Паддзахадон фиддоны бæрц, кæцы фидын хъæуы æнæхъомысады процессы райдайæны тыххæй курдиат бадæттыны рæстæджы, хъуамæ уа æнæхъомысады мулкы аргъæй 3 проценты, фæлæ 500 ларийæ къаддæр æмæ иуылфылдæр 10 000 ларийæ. Паддзахадон фиддон нымад цæуы æнæхъомы​с​ады мулк сбæрæг кæныны этапыл. Кæд æнæхъомысады фæткæвæрды рæстæджы иу хаттæй фылдæр аргъгонд æрцыд æнæхъомысады мулк, уæд паддзахадон фиддон нымад цæуы фæстаг аргълæвæрдмæ гæсгæ.

2. Хæсджын нæ фиды паддзахадон фиддон æнæхъомысады процесс райдайыны тыххæй курдиат бадæттыны рæстæджы, ацы статьяйы 5-æм пункты нысангонд цаутæй дарддæр. Паддзахадон фиддон банымайыны фæстæ йæ бæрц хаст æрцæудзæн процедурон хæрдзтæм æмæ, банкроты цауы, æмбæрзт æрцæудзæн æнæхъомысады мулкæй, реабилитацийы цауы та – реабилитацийы пъланмæ гæсгæ.

3. Æнæхъомысады процесс райдайыны тыххæй курдиат бадæтгæйæ, кредитор фиды паддзахадон фиддон йæ домæны аргъæй 3 проценты бæрц, фæлæ 500 ларийæ къаддæр нæ æмæ:

а) 5000 ларийæ фылдæр нæ, кæд æмæ курдиатдæттæг у физикон гоймаг;

б) 10 000 ларийæ фылдæр нæ, кæд æмæ курдиатдæттæг у юридикон гоймаг.

4. Кредитор цы паддзахадон фиддон фиды, уый у процессуалон хæрдзтæ æмæ сæ фидынц ацы закъоны нысангонд фæткмæ гæсгæ. Кæд æмæ кредиторы рдыгæй фидгæ паддзахадон фиддон у къаддæр, ацы статьяйы 3-аг пунктмæ гæсгæ фидгæ паддзахадон фиддонæй, уæд хицæндзинад æмбæрзт цæуы æнæхъомысады мулкæй. Кæд æмæ кредиторы рдыгæй фидгæ паддзахадон фиддон фылдæр у, ацы статьяйы 3-аг пунктмæ гæсгæ фидгæ паддзахадон фиддонæй, уæд хицæндзинад фæстæмæ раздæхы кредитормæ.

5. Регуляцигонд бадзырд саразыны тыххæй курдиат бадæттыны цауы, паддзахадон фиддоны бæрц уыдзæн 1000 ларийы, кæцыйы курдиатдæттæг хъуамæ бафида æнæхъомысады процессы райдай​æны тыххæй курдиат бадæтгæйæ. Ацы фæтк ма æххæстгонд цæуы, кæд æмæ регуляцигонд ба​дз​ырд фидаргонд æмæ æххæстгонд æрцыд цæугæ æнæхъомысады процессы фæлгæтты æнæхъо​мысады процессы райдайæны курдиаты бындурыл.

6. Кредиторы курдиат æнæхъомысады фæдыл хъуыддаг райдайыны тыххæй нымад куы æрцæуа æнæрайстыл, уæд ын фæстæмæ раздахдзысты бафидгæ паддзахадон фиддонæн йæ 70 проценты.

7. Кæд курдиатдæттæг æнæхъомысады процесс райдайыны тыххæй курдиаты райстыл банымайы​ны размæ фæстæмæ райса, уæд фидгæ паддзахадон фиддон уымæн æххæстæй фæстæмæ здæхт æрцæудзæн.

8. Реабилитацийы пъланы сфидар кæныны цауы паддзахадон фиддоны суммæ æрдæг уыдзæн.

Статья 119. Æнæхъомысады специалисты архайды мызды фæтк  
1. Кæд Гуырдзыстоны закъондæттынадæй æндæр исты нæй снысангонд, уæд тæрхондон сбæлвырд кæны (сфидар кæны) æнæхъомысады специалистæн æнæхъомысады процессы рæстæджы цы лæг​гæд​тæ бакодта, уыдоны тыххæй æмбæлон мызды бæрц, афтæ-ма æнæхъомысады специалисты рдыгæй бахардзгонд хъæугæ хъæрдзты бафидыны фæтк. Æнæхъомысады специалисты архайд æнæхъомысады массæйæ фыст цæуы.

2. Æнæхъомысады специалист хъуамæ тæрхондонмæ бавдиса сфидар кæнынæн æнæхъомысады кондады процессы кæронмæ райсинаг мыздты тыххæй хыгъдлæвæрд. Ацы хыгъдлæвæрды хъуамæ æххæстæй æвдыст æрцæуой уый рдыгæй сæххæстгонд æппæт лæггæдтæ æмæ сæ æргътæ.

3. Тæрхондонæн бар ис:

а) фæкъаддæр кæна æнæхъомысады специалисты рдыгæй æрдомгæ мызд, кæд æмæ уый йæ æм​бæ​л​ондзинады æмæ æнæмæнгдзинады нæ сбæлвырд кæна;

б) æнæхъомысады специалисты курдиаты бындурыл йæ мызд бæрæггонд цæуы ацы статьяйы 7-æм пункты нысангондæй фылдæр суммæйæ, кæд æнæхъомысады специалист сбæлвырд кæндзæн уый рдыгæй уæлæмхасæй сæххæстгонд лæггæдты æнæмæнгхъæугæдзинад æмæ æмбæлондзинад;

в) æнæхъомысады специалисты курдиаты бындурыл сбæлвырд кæна уымæн авансы хуызæй раз​вæл​гъау фидинаг суммæйы бафидын кæнæ сæххæстгонд лæггæдты аргъы мызд, кæцы хъуамæ ма уа йæ архайды тыххæй фидгæ кæронбæттæн фиддонæн йе рдæгæй фылдæр.

4. Æнæхъомысады специалисты архайды тыххæй мызды бæрц сбæрæг кæнгæйæ тæрхондон аргъ кæны уый рдыгæй сæххæстгонд лæггæдты мидис æмæ гуырахстæн æмæ нымадмæ исы ахæм уавæртæ:

а) лæггæдты æххæст кæнынæн бахардзгонд рæстæг;

б) лæггæдты æххæст кæнынæн бæрæггонд тариф;

в) лæггæдты æнæмæнгдзинады æнæхъомысады хъуыддаджы процесс;  
г) лæггæдтæ æххæстгонд æрцыдысты æви нæ æмбæлон рæстæгмæ, проблемæйы, фарсты кæнæ хæслæвæрды мидисы, вазыгджындзинады æмæ нысаниуæгмæ гæсгæйæ;

д) ис æви нæ мызд æмбæлон уыцы хуызы æмæ хæрзхъæды (уыцы æмвæзады профессионалы рдыгæй сæххæстгонд) лæггæдтæн сфидаргонд базарадон аргъимæ абаргæйæ.  
5. Тæрхондон æнæхъомысады специалисты рдыгæй сæххæстгонд лæггæдты хардзы бафидыны тыххæй домæны нæ сфидар кæндзæн, кæд:
а) сбæрæг кæндзæн, цæмæй лæггæдты æххæст кæнын æнæхъомысады хъуыддаджы кондадæн æнæмæнгхъæугæ кæй нæ уыд, кæнæ мызды гуырахсты нымайы æнæбындурыл;  
б) хæрдзты æххæст кæныны агъоммæ уыдис бындур æмбæлон æнхъæлцæн, цæмæй лæггады æххæст кæнын æнæхъомысады массæйæ пайдайаг кæй нæ уыдзæн.

6. Æнæхъомысады специалисты архайдæн бæрæггонд æмбæлон мызды æмткæй суммæ, се хсæн, цалдæр уагдæттæджы снысан кæныны цауы, æххæстгонд хæсты бæрцмæ гæсгæ нымад цæуы. Æххæстгонд хæсты бæрцыл нымад цæуы:

а) реабилитацийы пъланы сфидар кæныны цауы – реабилитацийы пъланæй бæрæггонд æмткæй суммæ;

б) банкроты цауы – æмткæй æрæмбырдгонд суммæ.

7. Æнæхъомысады специалисты архайдæн бæрæггонд æмбæлон мызды суммæйы, се хсæн, цалдæр уагдæттæджы снысан кæныны цауы, ахæм фæткæй нымад цæуы:

а) 5 000 ларийы онг æххæстгонд хæсты цауы – æххæстгонд  хæсты иуылфылдæр 30 проценты; 

б) 5 000 ларийæ 50 000 ларийы онг æххæстгонд хæсты цауы – æххæстгонд хæсты иуылфылдæр 20 проценты;

в) 50 000 ларийæ 500 000 ларийы онг æххæстгонд хæсты цауы – æххæстгонд хæсты иуылфылдæр 10 проценты;

г) 500 000 ларийæ 2 000 000 ларийы онг æххæстгонд хæсты цауы – æххæстгонд хæсты иуыл​фылдæр  5 проценты;

д) 2 000 000 ларийæ  5 000 000 ларийы онг æххæстгонд хæсты цауы – æххæстгонд хæсты иуыл​фылдæр 3 проценты;

е) 5 000 000 ларийæ фылдæр æххæстгонд хæсты цауы – æххæстгонд хæсты иуылфылдæр 1 проценты.

8. Уагдæттæджы/реабилитацийы цæстдарæджы мызд ацы статьяйы 7-æм пунктæй нысангонд æнæхъомысады массæйы аргълæвæрды алы æвдисæгæн хæдбарæй нымад цæуы æмæ æмбырдгонд цæуы.  
Сæр XIV
Ивгæ æмæ хатдзæгон уагæвæрдтæ  
Статья 120. Æнæхъомысады специалисты архайд  
1. Ацы закъон йæ тыхы бацæуыны размæ фæстаг 5 азы дæргъы æнæхъомысады процессты хайад​ис​джы​тæ, кæцытæ æххæст кодтой банкроты/реабилитацийы уагдæттæджы функцитæ, «Æнæхъо​мы​сады кондады процессы тыххæй» Гуырдзыстоны закъоны куыд нысангонд у, афтæ нымад цæудзысты æнæхъомысады специалисттыл ацы закъон йæ тыхы бацæуыны фæстæ 1 азы дæргъы æмæ сын ис бар æнæхъомысады специалистты æмбæлон архайдтытæ æххæст кæнын.

2. Ацы статьяйы фыццаг пунктæй снысангонд æмгъуыды фæуды фæстæ æмбæлон гоймæгтæ æххæст кæнынц æнæхъомысады специалисты æххæстбартæ, кæд æмæ æххæст кæнынц Гуырдзыс​тоны юстицийы министры бардзырдæй нысангонд æнæхъомысады специалисты бар​лæвæрды домæнтæ.

Статья 121. Закъоны архайды цæугæ æнæхъомысады хъуыддæгтыл ахæлиу кæнын  
1. Ацы закъоны архайд хауы æрмæстдæр уыцы æнæхъомысады хъуыддæгтæм, кæцытыл æнæхъо​мысады тыххæй курдиæттæ хаст уыдзæн ацы закъон йæ тыхы бацæуыны фæстæ.  
2. Ацы закъон йæ тыхы бацæуыны агъоммæ райдайгæ æнæхъомысады кондады процесс адарддæр уыдзæн «Æнæхъомысады кондады процессы тыххæй» Гуырдзыстоны закъонмæ гæсгæ.

Статья 122. Закъоны архайынады тыххæй æххæсткæнинаг мадзæлттæ  
1. Ацы законы мыхуыры рацыдæй 2 мæйы æмгъуыдмæ Гуырдзыстоны юстицийы министр сиф​тонг кæны ацы закъоны 11-æм статьяйы нысангонд нормативон актты сфидар кæнын.

2. Гуырдзыстоны юстицийы министрад сифтонг кæны ацы закъоны 19-æм статьяйы нысангонд электронон системæйы саразын æмæ функционирдзинад, цалынмæ æххæстæй йæ тыхы бацæуа, уæдмæ.

3. Ацы закъон æххæстæй йæ тыхы бацæуыны фæстæ тыхсæфтыл нымад æрцæудзæн  «Æнæхъо​мысады кондады процессы тыххæй» Гуырдзыстоны 2007 азы 28 мартъийы закъон (Гуырдзыстоны закъондæттæн Мацне, № 9, 31.03.2007, ст. 87).

Статья 123. Закъоны архайынад  
1. Ацы закъон, ацы закъоны фыццаг-121-аг статьяты йеддæмæ, архайын райдайæд мыхуыры рацыдæй уайтагъд.  
2. Ацы закъоны фыццаг-121-аг статьятæ архайын райдайæд 2021 азы 1-аг апрелæй.

Гуырдзыстоны президент 
Зурабишвили Саломе 
Тбилис,

18 сентябрь 2020 аз.

